
160

5.1.3 Suliap soraarsitsinermut tunngasup amigartumik suliarineqar-
nera

Innuttaasup Namminersornerullutik Oqartussat qitiusumik allaffeqarfissuanni
isumaqatigiissut tunngavigalugu atorfimminit soraarsitaasimasup Sulisoqar-
nermut Pisortaqarfiup suliamik suliarinninnera naammagittaalliuutigaa.

Aalajangiineq suliamillu suliarinninnermi immikkoortutut arlallit Ombudsman-
dip isornartorsiorpai, suliarlu suliareqqineqassasoq inassuteqaatigalugu, tas-
sami kukkussutigineqarsimasut imaammata aalajangiinerup atuussinnaassuse-
qarnera nalornissutigineqarluni.

Immikkoortut isorineqartut tassaapput Sulisoqarnermut Pisortaqarfiup oqar-
tussaasumut innuttaasup atorfeqarfigisaanut oqarsimasoq suliaq nukingiunne-
qarsinnaasoq, naak aalajangiinermut tunngaviusut nalorninartoqaraluartut,
pisut marluk soraarsitsinermi tunngaviusunut ilaasut suliamut atatillugu unioq-
qutitsinertut isigineqarsinnaanngitsut, aalajangiineq pisunut naapertuutin-
ngitsutut isikkoqartoq aamma suliami illua'tungiusup isumaanik tusarniaanis-
samut annertusisamik pisussaaffeqarneq Sulisoqarnermut Pisortaqarfiup eq-
qortissimanngikkaa.

Ombudsmandi taakkua saniatigut isumaqarpoq innuttaasup suliami illua'tu-
ngiusup isumaanik tusarniaanermut akissummini oqaaseqaatigisimasaanik Su-
lisoqarnermut Pisortaqarfiup avoqqaarliutiginnissimanera pissutissaqaranilu
isorisarialerujussuusoq, tassami suliami illua'tungiusup isumaanik tusarniaa-
nermut akissuteqarneq suliamik ingerlatsinermut ilaatinnagu pisarmat (j.nr.
2008-323-0012, siusinnerusukkut 11.01.21.01/130-07).

A Atorfeqarfiup allaffianut ornigulluni 9. november 2007-imi saaffiginnippoq,
tassanilu pisortaqarfimmi D-mi isumaqatigiissut tunngavigalugu atorfimminit
Sulisoqarnermut Pisortaqarfimmit allakkatigut 31. oktober 2007-imeersutigut so-
raarsinneqarsimanini naammagittaalliuutigalugu. Suliami illua'tungiusup isu-
maanik tusarniaanermut akissummik Sulisoqarnermut Pisortaqarfiup paasinnin-
nera malillugu kingusinaartumik tunniunneqarsimasumik isiginninniannginnis-
samik Sulisoqarnermut Pisortaqarfiup toqqaasimanera A-p tamatumunnga atatil-
lugu iluarinngilaa. Soraarsitsinermut tunuliaqutaasut pingaartumik tassaapput su-

liffeqarfiup D-p suliamik suliarinninnerani ilaatinneqartup pisortaa aamma D-p
sulisui pillugit nikassaasumik oqaaseqaatit assigiinngitsut. 

Sulisoqarnermut Pisortaqarfiup A atorfimmi D-mi inissisimagallartumi 1. august
2007-imit atuutilersumik allakkatigut 11. juli 2007-imeersutigut "atorfinitsitsi-
nermik isumaqatigiissut"-mik taaneqartukkut atorfinitsippaa. Allakkanit taakku-
nannga ilaatigut makku erserput:

"(...)

§ 2. Isumaqatigiissummut tunngaviusoq

Atorfeqartitaanermut Kalaallit Nunaanni Naalakkersuisut aamma Danmarkimi Ingeniørfor-
eningip, Arkitektforbundip, Ilinniarnertuunngorniarfinni ilinniartitsisut peqatigiiffiata, DM-ip
(Dansk Magisterforeningip) aamma Dansk Psykolog Foreningip ingeniørinut, arkitektinut, Ka-
laallit Nunaanni Ilinniarnertuunngorniarfinni magisterinut, magisterinut aamma Kalaallit Nu-
naanni tarnip pissusiinik ilisimasalinnut isumaqatigiissutaat ilassutitalik tassungalu atasunik
isumaqatigiissutitalik 8. juni 2007-imeersoq atuuppoq.

(...)

§ 8 Soraarneq/soraarsitsineq

Funktionærit pillugit inatsimmi soraarsitsinermi/soraarnermi piffissaliussat, soraarnerup ki-
ngornatigut aningaasarsiat aamma soraarnermi ajunngitsorsiassat pillugit malittarisassat ator-
neqarput.

(...)

§ 10 Atugassarititaasut allat

(...)

Akissarsiaqartitaanermi atorfeqartitaanermilu atugassarititaasut atuuttut allat isumaqatigiis-
summit erserput, tak. § 2.

§ 11 Nipangiussisussaatitaaneq

Sulisoq sunik tamanik suliaminik ingerlatsinerminut atatillugu paasisaminik nipangiussisussaa-
titaavoq, pissutsit suliap qanoq ittuunera apeqqutaatillugu inunnut allanut tusarliunneqartussat
pineqanngippata. Nipangiussisussaatitaaneq taanna atorfeqartitaanerup naanerata kingornati-
gut aamma atuuttuuvoq." (Atorfeqarfimmi nutsigaavoq)



162

D-mi atorfeqartitaasoq B imaattumik 10. september 2007-imi allakkiorpoq "A
pillugu illoqarfimmi (...)-mi suliaq sulisumut tunngasoq pillugu allakkiaq
10.9.2007"-mik taaneqartumik:

"A ...-tut 1. august 2007 aallarnerfigalugu D-mi atorfinitsinneqarpoq, ...-t pingaarnertut sulias-
saqarfigalugit.

Augustip qiteqqunnerani sivikitsumik ataatsimiinnermi A, D-mi allaffeqarfiup pisortaa C ua-
ngalu B D-mi ... isumaqatigiippugut A-p ... siunissami isumagisarissagaa, uangalu ... suli isu-
magisarissagiga.

A-p atorfeqarnera pillugu 2007-imi aprilip naajartornerani oqaloqatigineqarnerani D-p aaqqis-
suussaaneranik oqaluttuunneqarpoq, matumani pingaartumik ...-p ilusilersugaanera ilanngul-
lugu eqqarsaatigalugu. A oqaluttuunneqarpoq ...-t annertoorujussuarmik namminersorlutik su-
lilersussaasut, pisariaqaraangallu allaffeqarfiup pisortaa suleqatigineqartassasoq. A-p tamatu-
ma saniatigut uanga qanimut suleqatigisussaavaanga, A-lu piffissap aallartinnerani "ilinniartit-
sinermik" aaqqissuussinermi ilaasussaavoq, uannillu ilinniartinneqassalluni.

...-p pisortartaava, D-mi 24. august 2007-imi ataatsimeeqatigineqarpoq. A-p nalunaarsuinerit
nalunaaruteqartarnerillu pisariillisarneqarnissaat ataatsimiinnermi illersorlugit tunngaviler-
suivoq, ...-millu D-mut nalunaaruteqartarnerit pingaaruteqassusiat suulluanngitsutut isigalugu,
tamannalu pitsaanngilaq. Isumaa ajorunanngikkaluarpormi, pisumulli tassunga tulluartuunani,
tassami A ... eqqarsaatigalugu ajornartorsiutinik naammattumik ilisimasaqanngimmat. Aam-
mattaaq piffissaq A-p sualunnik ataatsimiinnermut attuumassuteqanngitsunik oqaluuserinnin-
nermut atorpaa, taamaattumillu akornusersuilluni.

...-mik nakkutilliilluni misissuineq 5. september 2007.

Nakkutilliilluni misissuinermi ataani atsiortunga nakkutilliisutut pisortaaffigisanni A oqallin-
nermi kusananngitsumik oqaaseqaqattaarpoq, oqallinnerlu aqunniarsaralugu. Taamaattumik
oqaloqatigiinneq ataani atsiortunga pingaarnerpaatut isigisannit allamut sangutinneqarpoq,
tassami piffissaq nakkutilliilluni misissuinermut atugassaq sivikimmat.

A utaqqimaarnerusutut inissisimasimasariaqaraluarpoq, nakkutilliillunilu misissuinermi alaat-
sinaatsutut inissisimanerusimasariaqaraluarluni.

Kantinami ullup qeqqasiornermi A nerrivimmi sanilitsinni issiasunit tusaaneqarsinnaasumik
oqarpoq: "Taanna X sorpajuuvoq"

Nerrivimmi sanilitsinni issiavoq niviarsiaq ..., M-imi atorfeqartitaasoq.

X tassaavoq M-imik piginnittup pisortaa.

Angallammik angerlamut ingerlaarnitsinni D sulisuilu A-p pitsaanngitsumik oqaluuserai, kii-
salu qaniginerpaasatut pisortarisani nikassaarpalaartumik oqaluuseralugu. Tamanna pivoq su-
leqatigisartagarput kiisalu inuit allat angallammiittut sisamat tusaasut. A-p naammaginninngin-

nini tamatumunnga peqatigitillugu oqaatigaa D-mi Kalaallit Nunaanni allaqanngitsoornavian-
ngitsoq pitsaanerusunik.

A qinnuigaara oqaloqatigiinneq unitseqqullugu, oqarlungalu oqaloqatigiinneq aqagu allaffim-
mi nangeqqissinnaagipput.

Aqaguani sisamanngornermi 6. september 2007-imi A naalaarumminut MP3-mut tusartaaser-
luni ulloq tamaat issiavoq, attaveqarfiginiaralugu ajornakusoorluni.

Aamma taamatut pisoqarpoq nalunaarsuiffimmi sulisup ...-p A aperiniarlugu saangeraluarma-
gu.

Najuunnerput soorlu sianiginngitsuusaaraa. Aatsaat ... saaminut pimmat aalateriffigilermanilu
qisuariarpoq.

Tallimanngornermi 31. augustimi ...-mi ajortoortarnerit pillugit kisitsisitigut takussutissiat pil-
lugit annertunngitsumik allakkioqqulluta ...-mit suliassinneqarpugut.

Ataasinngornermi 3. septemberimi A suliassiissut taassumalu annertussusia pillugit naatsumik
ilisimatippara, oqarfigalugulu allakkiaq pillugu apeqqutissaqaruni aperiinnartaqqullugu. A
oqarpoq C-mit taamatut suliassinneqareersimalluni. A oqaluttuuppara allakkiaq taanna ...-p
kingusinnerpaamik ataasinngorpat 10. september ullaakkut tigoreersimassagaa imaluunniit
ajornanngippat tallimanngornermi 7. septemberimi ualikkut.

Sisamanngornermi 6. septemberimi mail naatsoq A-mut nassiuppara, allakkiap suliarinerani
qanoq ingerlanersoq paasiniarlugu, A-mullu malugeqqullugu suli ataasiarlunga oqaatigalugu
allakkiaq taanna ...-p ataasinngorpat atugassarigaa. A mailikkut akivoq: "Taamaappammi
oqartariaqarpoq, ilaa. Illit taamaattuliuunnianngikkukku". A kiisami attaveqarfigaara, tusartaa-
tini peersimagai. A nassuiaateqqippara ... tallimanngorpat kingusinnerpaamilluunniit ataasin-
ngorpat takkunniartoq allakkiaq apeqqutigiartorlugu. A-p qatimaluffigaanga, kamappaluttu-
millu nipeqarluni oqarpoq ingerlakkini.

Ataasinngornermi 10. septemberimi A-p mailikkut nassiussaa tiguara, tassanilu takusinnaavara
..., C aamma A attaveqarfigeqatigiilaartarsimasut.

A-p nassiussaanit kingullermit erserpoq suliassaq eqqarsaatigalugu A imassaarulluinnarsima-
soq, suliassallu suunera nassuiaqqugaa.

A eqqunngitsumik pineqarsimasutut misigisimasimasoq napparsimanerarlunilu angerlarsima-
soq kingusinnerusukkut tusarpara.

A-p ...-mik nakkutilliinermi misissuineq pillugu allakkiaq allaffiup iluinnaani atugassaq 5. sep-
temberimi suliarisamasani C-mut kiisalu B-mut 7. septemberimi nassiussimavaa.

A allakkiami tassani ilaatigut imatut allappoq:

- X iluaqutissartaqarsinnaasoq uanga nammineq qularutiginngilara. ... utertikkumanagu anner-
toorujussuarmik iliorumassapput, tamatumunngalu atatillugu kontomut aningaasarpassuar-
nik ikisiumassallutik. X-ip qullersarisai attaveqarfigineqaannartariaqarput. X kisimiitillugu
ataatsimeeqatiginngisaannarumavara.

- Angallat atorlugu angallassineq eqqarsaatigalugu isumannaallisaaneq isumaliutersuutigine-
qartariaqarpoq. Kalaallit immikkut angalaarnermi isumannaallisaaneq ataatsimut soqutigi-
vallaanngilaat. Angallatitta naalagaa qularutissaanngitsumik misilittagartuujuvoq, angallallu
akuerisaalluni isumannaallisaanermilu atortulersugaalluni.  Aquata qaaniilluni katataagaanni
tamanna kialuunniit maluginavianngilaa.

- Misissuineq inimi ataatsimiittarfimmi tamatta suliffigisinnaasatsinni isersimaffigisinnaasat-
sinnilu aallartinneqartariaqarpoq, tamatuma kingornatigut najugaqarfik misissorneqassalluni
killiffillu pillugu ilisimatitsisoqarluni piiaaffik pillugu takussutissiaq atorlugu, upalungaarsi-
manermullu pilersaarusiap allaaserineqarnera atorlugu, tamatumalu kingornatigut: ...  Siunis-
sami nakkutilliinermut atatillugu misissuineq uagut tunaartarisassavut malillugit ingerlanne-
qartariaqarpoq, matumanisut kiinneriartuinnarluni alakkaatilaarnertuunngitsoq, kangerlum-
mit silammukarnerput tamaat X-imit illaatigineqarfigisatsituunngitsoq.

Qulaani taaneqartut tunngavigalugit A-p ...-mut kisimiilluni nakkutilliiartoruni qanoq pissusi-
lersorumaarnissaa ernummatigaara. Isumaqarpunga D-mi atorfeqartitaqarsinnaanngitsugut su-
leqatigisartakkatsinnik tamanit tusaaneqarsinnaasumik eqqartuinerluttartumik imaluunniit pis-
susilersornermini arlaatigut D-mut ilumoorfiginninngitsumik pissusilersortartumik." (Atorfe-
qarfimmi nutsigaavoq)

A-p napparsimanini e-mailikkut 10. september 2007-imeersukkut nal. 08.35 ima-
tut nalunaarutigaa:

"..., C

Qanoq allassanerlunga nalornivunga.

Qaammatip missaani maaniippunga susoqarnersoq sunnguamilluunniit ilisimatinneqarnanga,
sukkut tamaana annikitsumininnguit eqqaassanngikkaanni.

Tamanna attassinnaanngivippara, napparsimallunga nalunaarpunga angerlarlungalu. Suliffim-
mut iseriartinniarussinga sianersinnaavusi. Sussaanngilluinartumik pineqartutut misigisima-
vunga, suliassat tissinaannartumik taamatut agguaanneqarsinnaanngillat.

Soorunalimi neriuppunga piaartumik aallarteqqissinnaassallunga." (Atorfeqarfimmi nutsi-
gaavoq)

D Sulisoqarnermut Pisortaqarfimmut 11. september 2007-imi imatut allappoq:

"A-p, ..., soraarsinneqarnissaanik suliaq

A atorfinerlaaq pillugu siusinnerusukkut oqaloqatigiinnernut uiggiullugu sulisumik taassu-
minnga soraarsitseqqusilluta qinnutigisatsinnut tunuliaqutaasutut paasissutissat matumuuna
nassiunneqarput.

Soraarsitseqqusilluni qinnutigisaq suleqataasup B-p allakkiaanik ilanngullugu nassiunneqartu-
mik kiisalu A-p nakkutilliilluni misissuineq pillugu nammineq isummernini tunngavigalugu al-
lakkiaanik tunuliaqutaqarpoq.

A-p atorfinitsinneqarneranut tunuliaqutaasoq tassaavoq B-mut "ilinniartutut" aallartissasoq, ...-
mi nammineerluni nakkutilliilluni kingusinnerusukkut misissuisalernissaa siunertaralugu.

B-p allakkiaani ilaatigut makku maluginiarneqarsinnaapput:

(...)17

A misissuineq pillugu nammineq allakkiamini imatut allappoq:

(...)18

Qulaani taaneqartut B-p ...-mik nutaanik suleqatiginninnissamini assut ajornartorsiuteqassallu-
ni oqarneranut kiisalu pisortatigoortumik misissuinermi A-p allat tusaasut X eqqarsaatigalugu
soqqusaatsorujussuarmik nikassaarpaseqisumillu akuerineqarsinnaanngilluinnartumik pissusi-
lersorneranut ataneqartillugit pisortaqatigiit naliliinerat unaavoq A-p pissusilersornera tunnga-
viusumik ima illersorneqarsinnaanngitsigisimallunilu akuerineqarsinnaanngissimatigisoq ua-
gut taamatut nakkutilliillini misissuiartortillugu siunissami aallartissinnaanagu, nakkutilliillu-
nilu misissuisarneq tassaavoq D-mi ...-tut atorfimmik ingerlatsisinnaassagaanni saneqqunne-
qarsinnaanngitsumik tunngaviusoq.

Pineqartup atorfimminit ingerlaannartumik peersinneqarnissaa imaluunniit tassunga taarsiul-
lugu nalinginnaasumik ilimasaarinermi piffissarititaasoq atorlugu soraarsinneqarnissaa D-p
tamanna tunngavigalugu kissaatigaa.

D-p inaarutaasumik naliliinera unaavoq naalasseriitsuliornermut pineqaatissiissutit allat atorne-
qarsinnaasussaanngitsut, tassami pissusilersornerup taamaattup qulaani taaneqartumik D-p
avammut sinniisuutitsisinnaanera ajornarluinnarsisimmagu, tamatumalu pineqartup atorfeqar-
titaaneranut tunngaviusup tamaat peerpaa.

Naggasiutitut oqaatigineqassaaq B suleqatitut nuannarineqartorujussuusoq, ilumoorfiginnittuu-
soq, pisussaaffimminik isumaginnilluartuusoq pikkorilluinnartuusorlu, pisortaqatigiillu tatigil-
luinnarmassuk.

B-p allakkiaa kiisalu A-p nakkutilliinermi misissuineq pillugu pisortaqarfiup iluani atugassatut
allakkiaa (isertuussassaq) kiisalu A-p napparsimanerarluni e-mailikkut nalunaarutaa 10. sep-
tember 2007-imeersoq ilanngullugit nassiuppakka.

17) Allakkiap 10. september 2007-imeersup qulaani issuarneqartup issuarneqarnera.
18) Allakkiap 7. september 2007-imeersup qulaani issuarneqartup issuarneqarnera.

A suliartoqqullugu attaveqarfigisimanngilarput, tassami suliffimmiinnissaa siunissami kissaati-
ginnginnatsigu.

Sulisoqarnermut Pisortaqarfiup pilertortumik akissuteqarnissaa D-p qilanaaraa, suliap inaar-
lugu pilertortumik suliarineqarnissaa siunertaralugu.

Paasissutissat amerlanerusut atorfissaqartikkukkit uannut attaveqarfiginninnissannut tikilluaq-
qussaavutit." (Atorfeqarfimmi nutsigaavoq)

E-mail imaattoq D-p Sulisoqarnermut Pisortaqarfimmut 12. september 2007-imi
nassiuppaa:

"Sianeraluarama, allamilli oqaloqateqarputit. A ullumikkut suliartorpoq. Pisortaqatigiit sulia-
nik soraarsitsiniarnermut tunngasumik aallartitsiniarlutik aalajangernerannik ilisimatippara,
aammattaarlu qinnuigalugu suliffik qimaqqullugu.

(...)" (Atorfeqarfimmi nutsigaavoq)

D-p saaffiginnissutai Sulisoqarnermut Pisortaqarfiup taamatuttaaq 12. september
2007-imi akivai:

"Asasakka C aamma ...

Paasissutissat nassiunneqartut kiisami eqqissillunga atuarpakka inatsisilerituunnullu oqaloqati-
ginnissutigalugit.

Isumaqatigiissutigaarput A-p pissusilersornera kusanaatsuusoq akuerineqarsinnaananilu,
pingaartumik X-ip  sorpajuuneranik oqarsimanera.

Aallaavittut isumaqarpugut tamanna suliamik soraarsitsinermut tunngasumik aallartitsinermut
tunngavigissallugu naammattoq.

A-p nammineq pisortarisani pillugu aamma nikassaasumik oqaaseqaateqarsimasoq ...-p allak-
kiaani oqaatigineqarpoq, tamannalu itisileqqullugu qinnuiginiarpassi, tassa imaappoq A-p qa-
norpiaq oqarsimaneranik ...-p oqaaseqaatai pissarsiariniaqqullugit, tassami tamatuma suliaq
ilimanarluinnartumik suli pitsaanerulersissammagu.

Qaammatisiutit aamma misissorpakka, tusarniaatitullu allakkat A-mut qaammat una nassiunne-
qarnissaat soraarsitsinerlu pillugu aalajangiineq angumerissagutsigit paasissutissat amerlane-
rusut aqagu ullaap tungaa atorfissaqartippakka, taamaalilluta tusarniaalluni allakkat suliarisin-
naaniassagatsigit A-mullu kingusinnerpaamik tallimanngorpat tunniussinnaaniassagatsigit.

Oqaatigineqartut tusarniaanermi allakkat SP-mi maani suliariniarpavut, tassalu ilissi massakkut
pissarsiariniagassasi tassatuaapput A-p nammineq pisortarisani (arlarsi kinaagaluarnersoq) pil-
lugu nikassaasumik oqaaseqaateqarsimaneranik ...-p paasissutissiissutai." (Atorfeqarfimmi
nutsigaavoq)

D-p suliamik allaaserinninneq imaattoq ilassutaasumik paasissutissiissutitut Su-
lisoqarnermut Pisortaqarfimmut e-mailikkut 13. september 2007-imi nassiuppaa:

"...-mit ...-mut angallammik pingasunngornermi 5. september 2007-imi ingerlaarnermi A-p qa-
ninnerpaatut pisortarisani aamma D pillugit oqaasii pillugit oqaaseqaat.

Angallammiipput A-p saniatigut uanga, suleqatigisartagaq kiisalu inuit allat sisamat.

Oqaatigineqartut eqqoqqissaartumik eqqaamanngilakka. Kisianni A oqarpoq C pisortapalaaju-
soq, sumilluunniit aqutsineq nalusoq. C suliaqanngivittarnerarpaa. Pisortatut pikkorlun-
nerarpaa, A-llu nalungilluinnarnerarlugu C soraaruni sunik tunineqassasoq, tassalu "skuut ator-
nikut isumannaallisaanermi atorneqartartut".

A-p tamatuma saniatigut C aqutsineralu massuaatigai, qanoq eqqoqqissaartumik oqarnera
ajoraluartumik eqqaamanngilara.

A aamma oqarpoq uagut (D-p) upalungaarsimanissamut pilersaarut sunaasorluunniit nalugip-
put. Tamannalu pitsaanngitsorujussuarmik oqarneruvoq, tassami suleqatigisartakkatta angal-
lammi ilaaqataasup upalungaarsimanissamut pilersaarusiaq M-imi pisortaasut peqatigalugit i-
naarsarlugu suliarimmagu, upalungaarsimanissamullu pilersaarusiaq D-p tamatuma kingorna-
tigut akuerisussaallugu." (Atorfeqarfimmi nutsigaavoq)

Sulisoqarnermut Pisortaqarfik A-mut tamatuma kingornatigut, tassalu 13. sep-
tember 2007-imi, imatut allappoq:

"Isumaqatigiissummi ilimasaarisarnermut piffissaliunneqartoq malillugu soraarsinneqarnissan-
nik D-p inassuteqaataa Sulisoqarnermut Pisortaqarfiup tiguaa. Inassuteqaatip ilanngussartallip
assilinera ilanngullugu nassiunneqarpoq.

Tamanna tunngavigalugu makkulu tunngavilersuutigalugit soraarsinneqalersaarputit:

D-mi ...-tut 1. august 2007-imi atorfinitsinneqarputit, ...-nut tunngasut suliassaqarfigalugit.
Atorfeqartitaaninni piffissap siulliup ingerlanerani suleqatit B malittaralugulu "ilinniarfigis-
sagit" eqqarsaataasimavoq, kingusinnerusukkut nakkutilliinermi nammineerlutit misissuisar-
nissat siunertaralugu. B oqaaseqaateqarpoq, tassanngalu makku saqqummerput:

...-mik nakkutilliinermut atatillugu 5. septemberimi misissuinermi kantinami nerillusi oqarputit
"Taanna X sorpajuuvoq." Taamatut oqarnerit ima nipitutigaaq allaat nerrivimmi sanilerisatsinni
niviarsiap ...-p M-imi sulisup tusaasinnaallugu. X M-imi ...-mik piginnittumut pisortaammat D-
p suleqatigisartagaa pillugu taamatut oqarneq kusanaatsorujussuartut isigineqarpoq, taamatullu
oqarsimanerpit kantinami allarpassuit tusaasinnaaffianni pisimanera sakkortusaataavoq. Taa-
matut oqarsimanerit akuerineqarsinnaanngilluinnarpoq, atorfeqartitaanermullu tunngasunik er-
seqqissumik sumiginnaanertut isigineqarluni.

Aqaguani, tassalu 6. septemberimi tusartaaserlutit tusarnaarut MP3 tusarnaarlugu issiasimavu-
tit, suleqativillu attaveqarfigisinnaanngilluinnangajassimallutit, soorlulu suleqatitit isigin-

ngitsuusaartarsimallugit. Tamanna suliffimmiitillutit akuerineqarsinnaasutut pissusilersorner-
tut isigineqarsinnaanngilluinnarpoq.

Aammattaaq allakkianni allaffeqarfiup iluinnaani atugassatut suliarisanni allapputit: "X ilua-
qutissartaqarsinnaasoq uanga nammineq qularutiginngilara. ...-t utertikkumanagu annertooru-
jussuarmik iliorumassapput, tamatumunngalu atatillugu kontomut aningaasarpassuarnik ikisiu-
massallutik. X-ip qullersarisai attaveqarfigineqaannartariaqarput. X kisimiitillugu ataatsi-
meeqatiginngisaannarumavara." Allakkiaq taanna allaffeqarfiup iluinnaaniluunniit atorneqar-
tussaagaluarpat D-p suleqatigisartagai taamatut eqqartorneqartussaanngillat, taamaaliornerillu
pissutsit qanoq issusiannik sianigisaqannginnittut isigisariaqarpoq.

B-p tamatuma saniatigut oqaatigaa ...-mit angerlamut ingerlaarnissinni D pisortarisallu kusa-
naatsumik eqqartorsimagitit. Tamanna suleqatigisartakkassi allallu sisamat angallammi tusaa-
neranni pisimavoq. B-p angallammi pisimasut imatut oqaatigai:

"Oqaatigineqartut eqqoqqissaartumik eqqaamanngilakka. Kisiannili A oqarpoq C pisortapa-
laajusoq, sumilluunniit aqutsineq nalusoq. C suliaqanngivittarnerarpaa. Pisortatut pikkorlun-
nerarpaa, A-llu nalungilluinnarnerarlugu C soraaruni sunik tunineqassasoq, tassalu "skuut
atornikut isumannaallisaanermi atorneqartartut".

A-p tamatuma saniatigut C aqutsineralu massuaatigai, qanoq eqqoqqissaartumik oqarnera
ajoraluartumik eqqaamanngilara.

A aamma oqarpoq uagut (D-p) upalungaarsimanissamut pilersaarut sunaasorluunniit nalugip-
put. Tamannalu pitsaanngitsorujussuarmik oqarneruvoq, tassami suleqatigisartakkatta angal-
lammi ilaaqataasup upalungaarsimanissamut pilersaarusiaq M-imi pisortaasut peqatigalugit i-
naarsarlugu suliarimmagu, upalungaarsimanissamullu pilersaarusiaq D-p tamatuma kingorna-
tigut akuerisussaallugu."

D-mik pisortarisannillu taamatut nikassaasumik eqqartuinerit kusanaatsorujussuartut ilumoor-
figinninnginnerujussuartullu isigineqarpoq, taamaattumillu akuerineqarsinnaanngilluinnarluni. 

Tamatuma inuit avataanersut tusaaneranni pisimanera sakkortusaataasutut aamma isigineqar-
poq.

Qulaani taaneqartut tunngavigalugit soraarsinneqalersaarputit, tassami suleqatigisartakkamut
aamma D-mut ilumoorfiginninnginneq pissusilersornerullu qulaani allaaserineqartoq suliamut
attuumassuteqartut tunngavigalugit soraarsitsinermi tunngaviusutut isigineqarpoq. Taamaalil-
luni isumaqatigiissummi ilimasaarinermut piffissaliunneqartartoq atorlugu soraarsinneqas-
samaarputit, massakkullu taanna qaammatip naaneranut qaammammik ataatsimik sivisussuse-
qarpoq.

D-p inassuteqaataa B-llu oqaaseqaataa ilanngullugit nassiunneqarput.

Soraarsinneqarnissannik inaarutaasumik aalajangiisoqannginnerani oqaaseqaateqarnissannut
periarfissaqartinneqassaatit, tak. suliassat suliarineqartarnerat pillugu inatsimmi § 19. Oqaase-
qaammik taamaattumik saqqummiussinissat kissaatigigukku taanna Sulisoqarnermut Pisor-

taqarfimmit kingusinnerpaamik sisamanngornermi 27. septemberimi nal. 12.00 tiguneqareersi-
massaaq." (Atorfeqarfimmi nutsigaavoq)

A suliami illua'tungiusup isumaanik tusarniaanermut imaattumik 26. september
2007-imi akissuteqarpoq:

"D-mi (...-mi) peersitaanermut atatillugu nassuiaatiga kattuffik ilaasortaaffiga isumasioreer-
lugu matumuuna nassiuppara. 

Namminersornerullutik Oqartussat soraarsitsineq pillugu allagaatai ilanngullugit nassiunneqar-
tut atuarpakka oqaaseqaatinnillu matumuuna saqqummiussillunga. Suliami illua'tungiusup isu-
maanik tusarniaaneq unitsinneqartutut matumuuna isigaara. Allaffigeqatiginnittarnermi alla-
gaasartut tamarmik kattuffimmut ilaasortaaffigisannut ingerlatinneqartarnissaat qinnutigaara,
uanga allakkat assilinerik nassillunga ilisimatillunga.

D-mit pingasunngornermi 12. september 2007-imi nal. 8:15-ip missaani peersitaavunga, im-
mikkoortortaqarfimmi pisortarisannit C-mit imatut oqartumit: "Pigisatit poortorsinnaavatit a-
ngerlarlutillu. Suliaq sulisumut ilinnut tunngasoq ingerlapparput." Pisortaasoq C-p oqaasiinnar-
tigut naatsumik nassuiarpaa. Allakkat aqaguani unnukkut Sulisoqarnermut Pisortaqarfimmit ti-
guakka, peersitsinermullu pissutaasoq taakkunani allaaserineqarsimavoq. 

Peersitsineq D-mi sulisunit arlalinnit uppernarsarneqarsinnaavoq.

Malugaara peersitsineq suleqatima B-p kattuffimmi ...-mi ilaasortaasup allakkiaanik tunngave-
qartoq. B-p allakkiami taassuma uangalu akunnitsinni marluinnaalluta oqaaserisagut ilaatigut
saqqummiuppai. Oqaatigineqartut ilisarisinnaanngisakka. Aammattaaq allakkiaq uanga B-mut
"Isertuussassat"-tut nalunaaqutserlugu allaffeqarfiup iluani atugassatut allassimasara issuar-
paa. Allakkiara taanna D-mi allagaatitut toqqortaanngilaq, nakkutilliinermullu atatillugu misis-
suineq pillugu nalunaarusiaminut suliaralugu ingerlataminut isumassarsiorfissatut uanga nam-
mineq tunniussattut taamaallaat eqqarsaatigineqarluni.

Atorfinitsitsineq pillugu isumaqatigiissummi § 11-kkut aalajangersarneqarpoq pissutsit suliap
qanoq ittuussusia pissutigalugu pingajuusumut saqqummiunneqartussat nipangiussisussaatitaa-
neq isiginiarlugu saqqummiunneqassasut. Paasissutissat matuma kingornatigut saqqummius-
sakka suliap eqqortumik paasissutissartalersorneqarnerani taamalu uanga nammineq illersor-
nissannut pisariaqartutut nalilerpakka.

Taamaattorli oqaatigissavara ...mik misissuineq pillugu paasissutissiissutigineqartut allaffeqar-
fiup iluinnaani atorneqartussatut atorneqartussat inuttarsiuilluni unnerluutiginninnermut ator-
neqarnerat illersorneqarsinnaanngilluinnartutut isigigiga, uangalu tamanna paasivara kamaam-
merujussuarnermut atatillugu allanneqarsimasut. Paasissutissat annertunerusumik ataqatigiin-
neerutsillugit sumit tamaannga tigulaagaapput. Taamaattumik taama kusanaatsigisumik saas-
sussinermut illersorsinnaatitaanera atorniarpara, pisut ataqatigiinnilerlugit saqqummiunnerisi-
gut. Tamatumunnga atatillugu paasissutissanik isertuussassanik mianersuaalliornermut akisus-
saajumanngilanga, tassami paasissutissat taama misikkaritsigisut inunnik ataasiakkaanik saas-
sussinermut uanga atorumannginnakkit. Paasissutissat atornerlunneqarnissaat pisortaqatigiin-

nit pinngitsoortinneqarsinnaasimannginnerat akisussaaffeqanngilluinnarnertut isigaara. Suliaq
manna uanga immikkoortortaqarfimmi pisortarisannut saaffiginninnikkut aaqqinneqarsinnaasi-
magaluarpoq, torersumillu naammassineqarluni. Kisianni, immikkoortumit tulliuttumit erser-
tussatut, attaveqatigiinnermi annertuumik ajornartorsiuteqarpoq.

Taamatuttaaq sulisup tikisitap taama pitsaanngitsigisumik pineqarnera akisussaassuseqan-
ngitsutut isigaara. Suliap matuma qanoq iluatsilluartigisumik inaarlugu suliarineqarnera apeq-
qutaatinnagu sulisunik misilittagalinnik pissarsiniarnermut periarfissanut kingunerlunnissaa
pinngitsoorneqarsinnaanngilaq; kina inuussutissarsiornermi taamatut ulorianarsinnaasunik
aamma "koorporpalaartsigisumik" piumasaqaatit atugassarititaasut atorlugit siunissami suleru-
sussava. Suut tamaasa ataatsimut isigalugit suliap uannut tunngasup suliarineqarnera isorisaria-
qartutut isigaara. Naammaginninngittoqarneranik aaqqiagiinngittoqarneranilluunniit D-mit so-
raarsinneqarnissannik kissaatiginnilersitsisunik atuuttoqarneranik peersitsineq sioqqullugu su-
milluunniit ilisimatinneqanngilanga. Taamaattumik peersitsineq/soraarsitsineq ilimasaarute-
qaqqaanngilluinnarluni pisimavoq.

Sukkulluunniit suliami sapinngisamik pitsaanerpaamik ingerlannissaanik kissaateqarnerma sa-
niatigut allamik kissaateqanngilanga, aporaannermilluunniit tamanik ajoqusiisinnaasumik su-
liamilu taama kusanaatsigisumi kikkut tamarmik peqaataalernissaannik kissaateqarsimanngil-
luinnarlunga. Neriuutigaara suliaq pisortaqatigiit akornanni suliarineqassasoq, kingunerisassat
tamarmik isummerfigineqarsinnaaffianni.

Akissutiga imatut agguataarpara:

1. Danmarkimit ilaquttat ilagalugit tikinnermit sapaatit akunnerini arfinilinni D-miinnerup al-
laaserineqarnera.

2. B-p kattuffimmut ilaasortaasup allakkiaa pillugu akissut.

Ilanngussat:

1. Soraarsitsissamaarnermut atatillugu suliami illua'tungiusup isumaanik tusarniaaneq
ukuninnga ilaqartinneqartoq:

-     D-p suliaataa soraarsitsinermut tunngasoq, kiisalu

-     B-p suliaq sulisumut tunngasoq pillugu allakkiaa.

2.   ...-p feriarnissamut pilersaarusiaa.

3.   Atorfinitsitsineq pillugu isumaqatigiissut.

4.  Ilinniagaqarsimaneq/suliffeqarsimaneq pillugu allattuiffik aamma D-mi atorfimmut qinnute-
qaat

5.   Ilisarititsinermut siunnersuutit allattorsimaffiat.

1. Danmarkimit ilaquttat ilagalugit tikinnermit sapaatit akunnerini arfinilinni D-miin-
nerup allaaserineqarnera.

B-mik allaffeqateqarneq soorlu tassa Robinson Crusoe qeqertami inoqanngitsumiittoq nassaa-
ralugu. B qaammaterpassuarni kisimiissimavoq, tupinnanngitsumillu suliffiup nalaani oqaloqa-
teqarnissaminik pisariaqartitsisorujussuulluni, taamaaliortarporlu. Silatitsinni pisuinnaat
aqqutaanni pisut tamarmik oqaaseqaateqarfigineqassapput. Sapaatit akunnerisa arfinillit qaa-
ngiunneranni sapilerpunga, tusarnaarullu MP3 takoqqusaarutitut misilillugu. Kisianni tusartaa-
tit peeqataartuartariaqarput, kivittaassuaq orraaleraangat imaluunniit ...-mi pilikkattoqaleraa-
ngat. B-p sumik nuannilaartumik pisoqarneri taamasa oqartarneratut: "Soorlu uanga oqartarnit-
tut. Kalaallit assigiinngitsut pingasuupput, suliffeqanngitsut, suliffillit taavalu sulisut!" Taakku
tusaqattaartuarlugit qatsunnarluinnarpoq.

(...)

Qaammat ataaseq atorfeqartitaareerlunga tigussaasumik suliassinneqatuarama tamanna C-p
matukkut niaqqi puttutsiinnarlugu ...-mi sulisilluni ajoqusernerit pillugit takussutissiamik tun-
niusseqqusilluni naatsumik qinnuiginninneratigut pivoq. Nassaarisinnaasakka nassaaraakka ...-
llu attaveqarfigalugu ajutoornerit nalunaarutigineqartut allattorsimaffiat suliaralugu, suna ta-
marmi ajunngitsumik ingerlavoq, C-llu takussutissiaq sapaatip akunnerata ataatsip qaangiunne-
rani tiguaa. C-p suliassiissutaata kingornatigut sapaatip akunnera ataaseq qaangiuttoq B oqar-
poq ...-mi ajutoornerit pillugit kisitsisitigut paasissutissat suliarineqassasut. Suliassaq taanna C-
mit tigoreerakku B aperaara suliassaq taannaasoq oqaluuserineripput, tamannali B-p naluaa. B-
p qanoq paasisaqarsimanerluni mailerfigilaarsimasinnaagaluarpaanga, tassa ... atorfissaqartit-
simmat. Paasissutissat katersorpakka C-mullu pingasunngornermi nassiullugit. C-p taakku qu-
jaruppai, oqarpungalu kisitsisitigut paasissutissat suliareqqinniarlugit. B suliassaq pillugu ka-
massimarpasippoq maililu nassiullugu, isumaqarpunga immaqa naammalersoq: Suliassannik
tunineqarsimaguni C-mut suliarisimasakka suliarineqarsimasut nassiunneqarsimasullu oqarsin-
naagaluarpoq. B-p ... ersigisorujussuuga malunnavippoq, kisianni uanga paasinninnera unaa-
voq suliassara naammassillugu suliarineqarsimasoq C-mullu nassiunneqarsimalluni, taassuma
naammassisaq akuerisimagaa, taamaanngippammi allanngortillugu suliareqqiinnarsimassa-
galuarakku. Ataasinngormat tikikkama C-p mailia takkussimavoq, ... oqarsimasoq ...-mik nak-
kutilliinermut atatillugu B-tut ataatsimut siunnersuisoqatigiit nalunaarusiaanni atugassamik al-
lakkiama ullunik 14-inik sioqqutsisumik suliaqarnissara kissaatigigini. 

Kiggigussaasimasutut misigisimavunga, suliassaq piffissaagallartillugu naammassisimanagu,
ataatsimut siunnersuisoqatigiit allagaataat sumi ujassallugu nalulluinnarpara, sooq B-p maili
imaattoq nassiutiinnarsimanngilaa: 

... pillugu allakkiap ilanngullugu nassiussap assinga ...-p piumavaa. Tamanna pitsaanngitsumik
attaveqatigiinneruvoq. 

Suna pineqartoq C sooq ilisimatinneqarsimanngila. Massakkut kingumut isigalugu "qoqassii-
niarnermut" eqqaanarneruvoq, taamaanngippat attaveqarfiginnissinnaassuseqarneq torersuutit-
sinerlu ajorluinnarsimassapput.

(...)

2. B-p allakkiaanut akissut

Sulisoqarnermut Pisortaqarfiup suliami illua'tungiusup isumaanik tusarniaanerani immikkoor-
tut eqqaaneqartut makkuninnga tunngaveqarput:

...-p kantinaani kaffisoqatigiinnermi oqaaseqaatit.

Sulinerup nalaani tusarnaarummik MP3-mik atuineq.

...-mik misissuineq pillugu suleqammut isumassarsiatut paasissutissiissutit isertuussassat.

...-p tungaanut angallammik ingerlaarnermi suleqatigiit oqaloqatigiinnerat.

...-mut pingasunngornermi 5. september tikinnitsinni kantinamukaanneqarpugut, ...-milu pisor-
taasut nalunaaquttap akunnerata affaata missaani utaqqinerini kaffisorluta. Kantinarujussuuvoq
nerrivippassualik. 

...-mi sulisut ataatsimoortut nerrivinni allani issiapput. Kaffisornitsinni B oqarpoq ...-mik mi-
sissuineq pillugu pappialaatini puigorsimagini, ilaatigut misissuineq pillugu nammineq piler-
saarusiani. B sianilluanngitsuusoq oqartoorpunga. Ikinngutinnerpalulluinnartumik oqaraluar-
punga, allatorluinnarli tamanna tiguneqartoq oqaatigiinnarsinnaavara. Taskinni ujarlerlunga
pappialaatikka nassaaraakka, B-llu misissuineq pillugu allakkiaata assilineri arlallit qujanartu-
mik nassaaralugit. 

Pappialat taakku nassarsimanngitsuugukkit misissuineq qanoq ingerlassimassagaluarneripput
naluara. ...-mi pisortaasut takkukkamik pappialanik nassataqanngillat, taakkuli Nuummit maa-
nga mailikkut soorunami nassiutsissinnaagaluarpagut. Niviarsiaq ...-soq B-p eqqaasaa ungasis-
sorujussuarmi issiavoq, qallunaatut oqalussinnaanngilaq, ...-llu marluk soqutiginanngitsut so-
qutiginagit, angallammilli ingerlassisut pingasut quiasaartut soqutiginerullugit (...). Tamanna
eqqaamavara, tassami allagarpaalunnik ...-mi allakkanik nakkartitsisarfimmut ikisassanik nas-
saakkakku. Kantinamiinnerata nalaani X suli naapinngilarput.

X-imik oqaloqateqarneq X-ip nammineq piumasaannaa malillugu ingerlavoq. Qallunaat inatsi-
saat ...-nik nakkutilliineq pillugu imaqanngivinnerannik ...-lli pillugit malittarisassanik ukiut
100-t sinnerlugit pisoqaassusilinnik tunngaveqarnerannik pitsaanerulernissatsinnillu ikioru-
malluta nassuiaatereerluta X oqarpoq isumannaallisaaneq ingasattajaarunneqartoq. ....  Aal-
laqqaasiutitut, B ...-sut oqaluttumik paatsooqattaareersoq X-imut oqartoorpunga ...-mi piffissa-
ni marlunni sulisimallunga, taavalu itummani qeqqaniitiinnalerpaangalusooq - kinalu taamatut
inissisimarusussanngila. X tamatuma kingornatigut qimaguppoq, qaqortumik nungullarsimasu-
mik uinequteqarluni il.il. B-llu angallammut malimmagu aatsaat takoqqippara, ...-lu minutsini
40-ni utaqqereerluta. ... svenskit suliffeqarfiannit M-imit pigineqarpoq, paasisinnaasakka ma-
lillugit svenskit naalagaaffiannit pigineqartumit. X tassaavoq ...-p Kalaallit Nunaannut tunnga-
sortaani pisortaasoq. X M-ip ulluinnarni ingerlanneqarneranik isumaginnittoq isumaqatigiis-
suteqarluni sulisoraa, ... pisortaq pitsaasoq pikkorissorlu siulersortigalugu. Misissuinermi ...-p
ingerlappaatigut. Misissuinermi saqqummerpoq X aningaasanik ...-ni isumannaallisaanermut
atuerusunngitsoq imaluunniit upalungaarsimanermut pilersaarusiaq atsiorumanngikkaa,
tamanna M-ip aningaasaajaatigisinnaammagu. ... oqarpoq aqqusinernik (...-mi pisimasutut

toqumik kinguneqartumik ajutoortoqarnissaa pinngitsoortinniarlugu - sukkaqisumimmi inger-
laartoqartarmat!) nalunaaqutsersuisoqarnissaata uagut tungitsinnit peqqusisoqarnissaa piuma-
nerugini, tassami taamaaliornissamut aningaasanik X-imit pisinnaannginnami. Saqqummerpoq
...-p oliakoq igitassaq nammineq suliniuteqarnermigut kommunimut ingerlatittarsimagaa, naak
oliakup piiarneqarnissaa akikinnerusumik pisassasoq X-ip kissaatigigaluaraa, tassami suliffe-
qarfiup mikinerusup oliakumik piiaanissaq akikitsumik ingerlakkumasimagaluaraa (ikuallaa-
nikkut eqqaanikkulluunniit...). Tamanna ...-p akisussaaffigiumasimanngilaa, taamaattumillu
oliakoq X ilisimatinnagu piiartariaqartarsimallugu. Olia annertoorujussuaq maskinarsuit inger-
lanneqarnerannut aserfallatsaalineqarnerannullu atorneqartarpoq. Saviminikorpassuit kater-
suinnarneqarsimapput, tassami saviminikorpassuit taakku piiarlugit assartorneqarnissaat ...-p
X-illu isumaqatigiinngissutigimmassuk. Containerinik assartuineq akisuvoq. Suliffeqarfik
inummit akisussaassuseqartumit qujanartumik aqunneqarpoq, taamaanngippammi savimi-
nikorpassuit sumut tamaanga eqqarneqarsimasinnaagaluarmata. Umiarsuarnik usilersuinermi
angutit sisamat sissiukkami sulisut atisanik annanniutinik atisaqarnissaat X-ip inerteqqutigisi-
mavaa. Inuup sissiukkamit portoqisumit imaanut nakkartup minutsialunnguaannaat ingerlane-
ranni uumatillugu annaannissaanut periarfissat annikitsuararsuupput, ...lu isumaqarpoq imaani
sulinermi malittarisassat annanniutinik atisaqarnissaq piumasaqaatigigaat, tamannali X-ip kis-
saatiginngilaa. Pissutsit taamaattut amerlasoorpassuupput. Najugaqarfimmi ingerlaarnitsinni
ikuallattoornissamut isumannaallisaaneq pitsaanngitsuusoq takusinnaavarput. Ikuallattoqaler-
nerani inimut pujortartarfimmut matunik nammineq matusartunik peqanngilaq, inilu pujor-
tartarfik najugaqarfimmi illuaqqat barakkit qisummik sanaajusut qeqqanniippoq. Paasisitinne-
qarpugut containereeqqat igalaavarallit ineqarfittut ajornanngiffiani atorneqarumasiman-
ngitsut, ikuallattoqalernerani taakkunannga qimaariarneq ajornartarmat. Saneqqukkatsigit con-
tainereeqqat taakku tamarmik najugaqarfigineqarput. Qularutissaanngilaq tamakkorpassuit ...-
p "ikioqqulluni" takutissimagai. Sikaaviit aallaasinik toqqorsivit arlaliupput, X-ip illuinnarsuu-
taanik imaqartut. Illuinnarsuutinik Kalaallit Nunaannut eqqussineq nalinginnaasuunngilaq, X-
illu sakkut taakku ...-p oqarneratut imminut illersornissaq siunertaralugu pissarsiarisimavai.
Upalungaarsimasuutitaqarneq pillugu ataatsimiinnissap aallartinnata pissasoq X-ip kissaatigi-
simavaa. Tamanna matut matoqqasut tunuanni pivoq, X-ip allaffiani, B peqataatillugu. Suut
oqaatigineqarsimanersut paasinarsinngisaannarpoq, ataatsimiinnerlu taanna B-p misissuineq
pillugu allakkiaani imaqarniliorneqarsimanani. B-p X-illu ataatsimiinneranni ... uangalu angal-
latip inuttai peqatigalugit utaqqivugut, piffissaq isumaqatigiissutigineqartoq minutsinik 40-nik
qaangerlugu. (...) Kiisami X B-lu takkupput, X-illu qungujorussuarluni talinilu aalateqalugit
aallartippaatigut, suli qaqortumik tujuuluaraannaalluni. Upalungaarsimasuutitaqarneq pillugu
pilersaarusiaq qulaajarneqanngitsoq tassanngaanniit aallarpugut, taassumalu qulaajarneqarnis-
saa pingaarnertut siunertarisimagaluarparput. B allappoq oqaloqatigiinneq kusanaatsumik aku-
liuffigisariga aqullugulu. Uanga kisiartaallunga misissuineq pillugu isummernissap assilinera-
nik nassartoq taamaattumillu piareersaatinik nassataqartoq. Tunuarsimaarniarsarisimagaluar-
punga B-lu oqalutsillugu, B-lli pissusilersornera tunuarsimaarpalaartorujussuuvoq, allaat peqa-
taanngippalaarnerulluni, tamannalu tunngavigalugu misissuineq pillugu ataatsimiinnerup i-
ngerlaannartinnissaa ajornakusoorsinnaavoq. B-p pilersaarusiaa aamma malinneqanngilaq,
tassami immikkoortut tulleriinnilerlugit allattorneqarsimanerat malillugu ingerlanniassagalua-
raanni tamanna naleqqutinngilluinnarsimassagaluarmat. Misissuineq pillugu B-mik C-milluun-
niit oqaloqateqarniarneq iluatsinngitsoorpoq. Suliniutit misilittakkallu ataqatigiissaarniarlugit
ataatsimiinneq sioqqullugu aamma ataatsimiinnerup kingornatigut oqaloqatigiinneq periaatsi-
tut nalinginnaasutut uanga isigigaluarpara. Erseqqissumik attaveqatigiinneq taamaattoq atorne-
qanngilaq.

Angerlamut ingerlaarnerput nalunaaquttap akunnerinik pingasut missaannik sivisussuseqar-
poq. B Targa 35-ip aquatungaani issiavoq, ... siorpasinnerusumi, aquttup mekanikerillu marluk
tunuatunginnguanni. Oqaloqatigiinnnissaq motorersuit Mercruiserit marluk 270 HK-nik sak-
kortussuseqartut nipitunerujussuat pissutigalugu ajornakusoorpoq. Piffissap sivisunersaani ...
tunullugu iigarfigingajallugu issiavunga, taamaalillutalu oqaloqatigiilaarsinnaalluta; B utaqqi-
tillugu ... oqaluttuarpoq tusillassimalluni. Inuttat ilaat pingasut elektrikerilu ...-liartoq siuata
tungaani issiapput. B aqorliusoq nipaatsorujussuuvoq, piffissap ilaani oqaluutilaarpugut, nikal-
lunganarmalli erniinnaq nipangerluta, aamma tusaaniarneq ajornakusoormat. Oqaloqatigiinnit-
ta allanit tusaaneqarsimasinnaanera ilimananngilluinnarpoq. ... tusillassimavoq, inuttallu inger-
laarnertik akunnerminnilu oqaloqatigiinnertik ingerlallugu. Elektrikeri naalaarummik MP3-
mik tusarnaarpoq. B-mut oqarpunga sullisinik pissarsisariaqarunartugut - atisakka piiaaffimmi
pujoralammik qaqortumik piiaaffimmi sumi tamaaniittumik ulikkaarput, sullivimmiinnitsinni
qarlimma niutaata aappaa qalunerusamik oliamilluunniit simernerujussuaqarluni. Suna pissuti-
gisimanerlugu misissuiartorneq sioqqullugu sullisinik B pissarsiniartissinnaasimanngilara. (...)
Sullisinik inunnullu ataasiakkaanut illersuutinik pissarsiniarnerup ajornartorsiutaanera siusin-
nerusukkut misigisimanngisaannarpara. 

B-p taasai allat sukkulluunniit akuerisinnaanngilakka, kisianni itigartitsisoqartarsimanera
qaqutigoortuusimagunanngilaq. Skuut pillugit oqaaserisakka siusinnerusukkut allaffimmi o-
qaatigalugit eqqaamavara. Isumaqarpunga B-p tamannarpiaq aallartikkaa, imaassinnaavorlu
marluusugut, tassami C skuut isumannaallisaanermi atorneqartartut nr. 45-t nungullarsimaqisut
...-mukartussaagatta tigusassagut nassarlugit isermat, nutaanik pisinani. Malittarisassaqarpormi
inunnut ataasiakkaanut illersuutissat atuisussamut naleqqussagaassasut. Skuut taakku kia pigi-
nerai apeqqutigaara, isumaqaramami C quiasaarluni taamaaliortoq, takusinnaavarpulli pimoo-
rukkaa quiasaarnerpullu unitsillugu. Atisat sullisit B-p sukkut ajornartorsiutiginerai paasinngi-
saannarpara, kisianni tassa uagut nammineq atisagut atorlugit piiaaffimmik misissuivugut, taa-
maattorli skuut isumannaallisaanermi atorneqartartunik niaquarnaveeqqutinillu piiaaffimmit
atukkerneqarluta. Atortussanik ilaatigut "D"-mik nalunaaqutsikkanik pisinissaq oqaloqatigiis-
sutigisimavarput. ...-tut suleqatigiinni sisamanngornermi 6. septemberimi siullermik ataatsi-
miikkatta C oqarpoq isumannaallisaanermi atisanik il.il. massakkut pisisinnaasugut. Arlaanik
malunnavissumik aallartitsisimavugut. Eqqumiiginarpoq tamakku eqqarsaatigalugit periaat-
sinik sunilluunniit peqannginnera, piiaaffinnimmi nakkutilliineq ukiorpaalunni ingerlareersi-
magaluarmat. B-mut allakkiaq sisamanngornermi tallimanngornermilu suliaraara. B-p allakki-
aata assilinera assiliisarfiup sanianiittoq piaarinaatsoornikkut nassaaraara, immikkoortullu iso-
risassat amerlanersaasa taaneqarsimannginnerat tupaallaatigingaatsiaqalugu. Taamaattumik B-
mut isumassarsiorfissat suliaripallanniarpakka, allakkiaminik nassiussinnginnerani. Ataatsi-
muuleruttami paaseqatigiissinnaannginnerput peqqusiileqinalaarsinnaammat. Tamanna talli-
manngornermi ullaakkut ullup qeqqatalu tungaanut allamut saaqattaarnanga sulininnut pissu-
taavoq, tamannalu allanut quianartumik allatut malunnarsimagunarpoq. Oqaaseqaatikka C-p
atuarpai, oqarlunilu isumaqarluni X pillugu taama toqqartaaritigisumik allattoqarsinnaanngit-
soq. Taakkuli suleqatinnut oqaaseqaataannaapput, C-li isumaqarpoq taakku ataasinngorpat ul-
laakkut oqaloqatigiissutigissagivut. C oqarpoq: Manna tassa Kalaallit Nunaat, imaanngitsoq
Danmark, ilumoorporlu. Danmarkimili suliffinni avatangiisit pillugit inatsit Kalaallit Nunaan-
nut atuuttuuvoq, uangali isumaga unaavoq Kalaallit Nunaanni atorfeqartitaasut suliffimmik
avatangiisinik illersorneqarsinnaasunik inatsit tunngavigalugu piumasaqaateqarsinnaasut. B X
pillugu ilaanni oqaaseqaateqartarpoq, tassami atuisinnaatitaanini pillugu akuersissummik pi-
nermi kingornatigut oqaaseqaateqartinneq ajornavittarmat. B oqaluttuarpoq X allaffitsinnut

sukaatereerlugu isersimasoq oqarlunilu Hej B, pappialarpassuit allaffiup qaanut ileriarlugit ani-
pallassimasoq. B tamatumunnga atatillugu eqqaamasinnaasakka malillugit X pillugu oqarpoq
"naatsorsoruminaalluinnartoq-una", tamannali allaffeqarfiup iluinnaani oqaatigineqarpoq, al-
laffiullu avataani nalinginnaasumik issuarneqarnaviarani. (...)

Tusarnaarut MP3 siusinnerusukkut suliffigisanni ...-mi atorneqartorujussuuvoq. Allaffeqarfis-
suarmi ...-miittumi inersuarmi allaffeqarfiusumi sulisoqarpoq, ingasattajaarnerunngilarlugu
oqaraanni suleqatima amerlanerpaartaasa, gruppitsinni pisortara ilanngulluni, allamut saaqat-
taaratik sulinerminni tusarnaarut MP3 atortarpaat. ...-mmi allamut saaqattaaratik sulineq nuan-
narisaraat, ilaanni nalunaaquttap akunnerpassuini excel-regnearkimik special-softwarenillu su-
liaqarnerminni. Taamaatut sulinermi avataanit akornusersuisut nipilersuutinik sallaatsunik a-
tuillutik mattunneqarsinnaapput, soorlu new-age, klassisk imaluunniit sunik arlaannik nuanna-
risanik. Tamanna ingeniørit allamut saaqattaaratik suliffigisartagaanni atorneqartarpoq, tusar-
naarutillu MP3-t suliffimmi atorneqartannginnissaannik piumasaqaateqartoqarnera tusarsi-
manngisaannarpara. Allaffimmi ajornartorsiutiga unaavoq B-p oqaluppallaarnera, ilaanni sivi-
soorujussuarmik, oqaloqatigiissutigereersimasavullu uteqattaarlugit: ... Naatsumik oqaati-
galugu tamanna sivitsuuttoorluni oqimaallisarpoq. MP3 nassarsinnaagiga nuliama siunnersuu-
tigaa. B-mi oqarfigissallugu uanga saperpara, tassami qanoq oqalukkusutsiginera paasisinnaal-
luarakku, immaqalu naalaarutit atigukkit eqqissisimarusuttunga paasisinnaavaa. Amerlasuujul-
luni allaffeqatigiinnermi akornusersorneqarumanani sulerusunneq ataqqineqartartoq sungiusi-
mavara. Suleqatit allamut saaqattaaratik sulippata akornusersorneqarneq ajorput. Oqa-
lukkumagaanni tiitorfik kaffisugassaq nassarlugu anisoqarsinnaavoq. B-lli tamanna paasinngi-
laa, siutikkalu amiingajattarpai: Juhuu, B oqarpoq, saannilu aalaterilerluni, tusarnaarutit
peeqqillugit: "Takulaariaruk, ...", taamaliortuartarporlu. ... quiasulluni uannut aalaterisaqattaar-
mat (matu inuillu isaasut aniasullu tunullugit issiagama) tamanna quiasaarnerinnaavoq, imaan-
ngitsoq oqaluunniaraminga, pingaartumillu B tikini nittarlugu takoqqusaarmat: "Tusarnaaru-
serluni issiaannarpoq". Paasivara B sulinermi pingaarnerpaamik piaaffigisimallugu, tassalu
avatangiisiminut attaveqataanik, oqaloqatigisinnaasaanik. Uattut ukioqalersimagaanni suliassat
naammasserusunnartarput, angerlarsinnaaniassagama, pisiniarfileralunga sunngiffimmilu
ilaquttakka peqatiginiassagakkit. B kisermaajuvoq, qaqqanut pissuttuassanani, nuniagiassana-
ni, qajartussanani, aallaaniassanani, aalisariassanani, kalaallisut ilinniassanani, atuakkerissana-
ni, mailillu allaat isersimanagu. Uanga tamatuma paarlattuanik arsarneq nuannarilinngisaannar-
simavara. Taamaattumik sorpassuit oqaloqatigiissutigineqarsinnaapput, taamaaliortarpugullu,
isumaqarpungalu nuannisaavittarluta, malugisinnaavaralu B nuannisaartartoq, pisoqarneralu
nuannaarutigisaraa, iluarsaassisimagatta siunissarlu eqqarsaatigalugu ilusilersuisimagatta.

X pillugu allaffeqarfiup iluinnaani atugassatut oqaaseqaatikka ingasattajaarinerunersut allat na-
lilersinnaavaat, imaapporlu pisortarisara taamatut isumaqartoq, tamannalu tallimanngornermi
qassiiliuutiginagu tusaatissatut tiguara. C-p tamatuma kingornatigut anorersuartoq angerlaak-
kumavaanga, umiarsualivimmi aqqusaartussaagamiuk, kamaattoqanngilarlu. B-mut allakkiara
piiarpara, ataasinngorpallu ullaakkut pisussatut allattukkannut ilanngullugu, kiisalu B aamma
C qinnuiginiarlugit allakkiaq tigummigunikku piiaqqullugu, taannami B-mut isumassarsiorfis-
saannaammat, B-llu ajornartorsiutigimmagu. Allaffeqarfiup iluani aaqqiisoqassasoq siunner-
suutigaara, pilersaarut ...-p isumannaallisaaneq avatangiisillu eqqarsaatigalugit pitsaassuseqar-
luartumik ingerlatsinera malillugu ... ingerlatsisinnaaniassammat. Tamanna ...-p arlaleriarluni
oqaatigaa. Nalunaarusiortarneq aaqqiiviginiarlugu X-ip immikkoortutigut arlalitsigut aalaja-
ngiusimaffiginninnissaa immaqalu suliffeqarfiup X-ip tunuliaqutarisaata ataatsimeeqatigine-

qarnissaa soorunalimi pisariaqartussaavoq. ...-p pissutsit qanoq ittut atorlugit ingerlanneqarnera
Namminersornerullutik Oqartussanit paasineqarpat tamatuma pinissaa 100 %-imik qularin-
ngilara. D-mi sulilerama B-p ... pillugu nalunaarusiorneq assut ajornartorsiutigaa. Akuttunngit-
sumik nalunaarusiortoqartannginnera, ...-mi akuersissuteqarnermi tunngavigineqartunik anni-
kinneralaarsuarmik akigitinniarneqartunillu akikinnerungaartumik assartuinermi akit naatsor-
suutigisamit qaffasinnerujussuunerannik pissuteqarunartumik piiaasoqarnera paasineqarsi-
mavoq. Taamatut nalunaarusiortarneq X-ip suliassarisimavaa, B-llu kisitsisit atorfissaqartinne-
qartut taassumannga pissarsiarisinnaasimanagit. Suut tamarmik isumakulunnarsorinarput, min-
nerunngitsumik piiaaffik qanoq annertutigusumik piaaffigineqarnersoq akillu suut atorlugit
akiliisitsisoqartassanersoq ilisimasaqarfiginnginnatsigu. ...-p tallimanngornermi ullaakkorsi-
oqatigiinnermi oqaluttuaraa nalunaarusiortoqartannginnera aaqqiiviginiarlugu sulisunik qanit-
tukkut atorfinitsitsisoqarniartoq. Qularutissaanngilaq pissutsit ajorsisimaqisut, aaqqinnissaan-
nullu piffissaq sivisoorujussuaq atorneqartariaqartoq. Taamaattumik B-mut allakkiorpunga. B-
mut isumassarsiorfimmi tassani "ALLAFFEQARFIUP ILUANI ATUGASSAQ"-mik "ISER-
TUUSSASSAQ"-millu nalunaaqutserneqarsimasumi pisortaqarfimmi pissutsit eqqarsaatigalu-
git immaqa erseqqippallaalaartumik oqarsimasinnaanera ilimanarpoq, kisianni sukkulluunniit
ilinniarumanngissimanngilanga, qanorluunnillu pisoqaraluarpat ajoqusiisoqarsimanngilaq, D-p
suleqatigisartakkaminit ataqqinassuseqarnikkut uppernassuseqarnikkullu ajornartorsiut inuit
attaveqaataasartut paarlagaannerujussuat pissutigalugu misigisinnaasaa eqqaassanngikkaanni,
tamannalu uannut akisussaaffigitinniarneqarsinnaanngilaq. SWOT atorlugu misissueqqissaar-
toqarnissaa kaammattuutigineqarsinnaavoq.

B-p ... pillugu misissuineq pillugu aamma ...-p pisortaanik ataatsimeeqateqarnermi oqaaseqaa-
tai imatut paasisinnaasoraakka paaseqatigiissinnaaneq, anneruniunneq sinnganerlu ajornartor-
siutaasut, tamannalu peersitsinermut tunngasumik allakkiorasuarumanermut pissutaasinnaasu-
tut isigaara. B-p tunuarsimaarpasinnerujussua X-imillu oqaloqateqarnermi ...-sut kiisalu ...-p
...-mi ...-p pisortaanik oqaloqateqarnermi tuluttut ajornartorsiuteqarnera eqqumaffigilluin-
narpakka. B-p suliaq sulisumut tunngasoq pillugu allakkiami aallaqqaataani ...-p D-mi ataatsi-
meeqatigineqarnera allaaseraa.

... sulilerlaajuvoq, kissaateqarneralu malillugu ataatsimeeqatigaarput, naapinniarmatigut. Ul-
lormut oqaluuserisassamik peqanngilaq, imaqarniliortoqaranilu, tassami ataatsimiinnermut
"akisussaasuusoqanngimmat", siunertaalu oqaatigineqarluni "naapeqatigiinniarluni pulaarne-
rusoq". B-p uangaluunniit ... siornatigut naapissimanngilarput. Pisortarput C, ataatsimiinner-
mik aaqqissuisuusoq, feriarnini pissutigalugu peqataanngilaq. Ataatsimiinneq ...-mit D-mi pi-
sortaasumit ammarneqarpoq. ...-mi ajutoortoqarnerata kingornatigut ...-mi isumannaallisaaneq
sivisoorujussuarmik eqqartorpaa. Isumannaallisaaneq uagutsinnillu suleqateqarneq ...-p akuer-
saarluarlugillu ammaffigisorujussuuai. ...-p ataatsimiinneq tamatuma kingornatigut qimappaa,
tamatumalu kingornatigut nalinginnaaluit oqaluuserineqarlutik, ...-p ingerlaqqinnissaata tu-
ngaanut, tassanilu nalunaarusiortarneq iserfigaa, tassami nalornissutigisaminik ajornartorsiuti-
taqarmat. ...-mik akuersissuteqartoqarnerata kingornatigut tunisassiorneq, avatangiisit, isuman-
naallisaaneq suliassaqartitsinerlu pillugit paasissutissat arlallit ...-p nalunaarusiortartussaavai.

Peersitsinerup nalaani pisortarisara sapaatit akunnerini arfinilinni pingaartumik nalunaarusior-
tarneq misissuinerlu pillugit oqaloqatiginiartarsimagaluarpara, iluatsinngitsumik. Pingaarnertut
suliassakka marluk, ...-t pillugit nalunaarusiorneq ...-lu misissuineq, pillugit sapaatit akunnerini
arfinilinni ilitsersuisoqanngereersoq assorsuaq pakatsisimaarpunga. Qanoq iluseqartitsinissaq

kissaatigineripput ...-p apeqqutigaa, ataatsimiinnermilu peqataasut arlaannaalluunniit akinissa-
minut tunngavissaqanngimmat misissuinermik ingerlatsisutut isummernissamut tunngavissia-
mik saqqummiussinissaq uanga suliassattut paasivara. Nalunaarusiornerup qanoq ittuunissaa-
nik B ilisimasaqaruni akisimasinnaagaluarpoq, B-lli ilitsersuisutut inissisimanera eqqarsaati-
galugu ilumoortoq unaavoq ...-p nalunaarusiortarnera pillugu ilisimasaqanngilluinnartoq. Sor-
passuit apeqqutigisarpakka, imatulli ittunik akineqartarlunga: "Naluippara, tassami C tassaam-
mat ...-p upernaaq manna soraarnerata kingornatigut ...-mut tunngasunik ingerlataqarsimasoq."
B-p ...-mi sumiiffiit arlallit nalunngilai misissorsimallugillu (!), kisianni qanoq nalunaarusior-
toqassanersoq, nalunaarusiortoqarsimappat nalunaarusiat taakku sumi nassaarisinnaanerikka
imaluunniit usilersuineq, usilersuinermik nakkutilliineq, ...-mik ...-mi tigooraaneq tassanilu
nakkutilliineq eqqarsaatigalugit ...-mi susoqarnersoq nalulluinnarlugu. Paasilerpara ... qanoq
annertutigisoq Kalaallit Nunaannit aallarunneqartarnersoq ...-lu qanoq akeqartinneqarnersoq
aningaasartuutillu suut ilanngaatigineqartarnersut nakkutigisinnaanngikkipput. Tamannalumi
paasiniarlugu annertuumik sulivunga.

Qaammammoortumik ataatsimoortumik nalunaarusiortoqartassasoq ...-mut isumaqatigiissuti-
gineqarpoq, aallartissinnaajumallunilu ... siulliulluni saqqummiussissasoq (periaatsimik aala-
jangersimasumik sumilluunniit peqanngilaq!!!!). Isumaqatigiiniarnermi isuma aallaavigalugu
D-p suna piumaneraa piumasaqaammik saqqummiussinianngilanga, tassami pisut ataqatigiine-
rat nalungakku.  ... oqarpoq nalunaarusiortarneq ataatsimoortunngortinniaritsik, tamannalumi
qaammatip naanerani eqqortippaa. Nalunngilluinnarpara nalunaarusiortarneq pilersikkiartuaar-
niarlugu periaatsimik allartitsisariaqartugut. ...-p siunissami tuluttut attaveqarfiginnittalernissa-
ni nalunaarusiallu tuluttut allanneqartarnissaat oqiliallaatigisorujussuugaa malunnarpoq, tassa-
mi tuluttut oqaatsit ...-mi atorneqartarmata. Ilaatigut sulisilluni ajoqusernerit pillugit nalunaaru-
siornermi regnearkit ilanngussartallit atorneqarnissaat isumaqatigiissutigaarput. Sulisilluni
ajoqusernerit qaammammoortumik nalunaarutigineqartarnissaat aamma isumaqatigiissutigaar-
put, annertoorujussuarmik ajutoornerit D-mut ingerlaannartumik nalunaarutigineqartartussat
pineqanngippata. Tamanna ...-p 100 %-imik paasivaa. Pitsaasumik oqaloqatigiippugut, malu-
gisinnaavaralu paaseqatigiilluarsinnaasorujussuulluta. Tamanna nuannaarutigaara, tassami ...-
mik misissuisarneq iluarsissasoq, ...-lu isertuanngitsumik tatiginartumillu suleqatigineqarsin-
naasoq massakkut paasigakku. B-p suulluanngitsunik oqalunnertut nikassaaniarluni oqaatigi-
saa tassaavoq inunnik suliniaqatigiiffinnut assigiinngitsunut sinniisuusunik naapeqateqarnerup
pingaartup ilaa, ilisarinninniarfiullunilu inunnik qanoq ittunik illua'tungeqarnerluni paasiniaa-
viusoq. ... eqqarsaatigalugu kulloq qummut sammivoq. Ataatsimiinnermi B D-mi aningaa-
saqarnermut akisussaasuusoq aamma ..., ...-nni suliffiit pillugit ingerlatanik inuiaqatigiinnilu
aningaasaqarnermik misissuisoq kiisalu B peqataapput. Ataatsimiinneq ...-p pilertortumik qi-
mappaa.

...-mi Inuit sulisoralugit misilittakkat ...-nnilu kalaallit sulisorineqarsinnaanerannut periarfissat
ammaffigeqisani ...-p soqutiginaqisumik oqaluttuarai. ... aamma B oqaatsit eqqarsaatigalugit
ajoraluartumik killilerujussuarmik pissarsipput, B-li tuluttorluinnaq oqalulluni peqataalluni. ...
oqarpoq kalaallit sulisut pisinnaasaat pillugit paasissutissanik inunnut tunngasunik pisariaqar-
titsilluni. Siunnersuutigaara aallarniutitut inuit, pisinnaasaat il.il. pillugit paasissutissat regne-
arkimut ilanngullugit tigussagivut. Taava ...p kolonnit arlallit kingusinnerusukkut allissuti-
gisinnaavai, tamannalu aaqqiissutissatut isumaqatigiissutigineqarpoq. Piffissaqarluarlutalu nu-
kinginnartunik oqaluuserisassaqanngilagut. Ataatsimiinneq pitsaasorujussuuvoq. C feriareerlu-
ni sulilermat iserfigaara, ilaatigut misigisannik nuannersunik oqaluttuunniarlugu, ilaatigullu

nalunaarusiortarnerit, oqaatsit, ajutoornernik nalunaarutiginnittarnerit il.il. pillugit siunnersuu-
tigineqartut akuerineqarsinnaanersut paasiniarlugu. Oqaluattarisakka tamaasa C-p ilassilluar-
torujussuuai, tamatumalu kingornatigut regnearkimut nalunaarusiat katersorneqarfigisinnaa-
saannut missingiut suliaraara. Taanna pisariitsuussussaavoq, paasiumartuulluni, qaammam-
moortumillu regnearkimik paasissutissanik tamanik toqqorsivigiuminartuussalluni, kisitsisiti-
gullu paasissutissat suliariuminartuussallutik. Nalunaarusiornaveersaarnissaq nalunaarusiortar-
nerulluunniit pingaaruteqassusianik saneqqutsiniarneq sukkulluunniit pineqarsimanngisaan-
narpoq. Erseqqissarneqarporli D-p inuit annertuumik ajoqusertut pillugit paasissutissat inger-
laannavik tigusassagai. D qimakkakku 2007-imi sulisilluni ajoqusernerit 60-it sinneqartut tigu-
neqarsimapput, kisianni ajutoornerit annertunerunngitsut, tassa naggussanik pilluttoornerit, ki-
millannerit il.il. pillugit nalunaarutigisat. Nalunaarusiaq D-mut nassiunneqarniariaraangat taan-
na naqitanngortinneqartarpoq, pisortaqatigiinnut sulianillu ingerlatsisunut assilineqartarluni,
taakkulu aamma assileqqissinnaavaat, mappinullu ikillugu aamma Scanjourimut (toqqortarin-
nittarfimmut) toqqorlugu. (...) Tusarpara D tassatuaasoq periaatsimik taassuminnga atuisuusoq,
nutaarlu allagaatinik arlalikkaarlugit toqqortarinnissinnaasoq aggersoq. Kisianni tusatsiagaan-
nartigut. B-p uangalu tamatuma kingornagut isumaqatigiissutigaarput ataatsimut drevi kikkut
tamarmik iserfigisinnaasassaat toqqorsivigisarallarniarlugu. Sulilerama periaaseq drevinut as-
sigiinngitsunut, C-drev ilanngullugu eqqarsaatigalugu, pisariillisaalluni aqqusersugaq sunut
tamanut siammarsimasoq B-p atugaraa. Isumaqaraluarpunga tamanna ilumuunngitsoq, isu-
maqatigiissutigaarpullu ataatsimut mappi aatsitassanut immikkoortortaqarfiup ataaniittoq ator-
niarlugu, ... ataasiakkaarlugit immikkut mappilersorlugit, siunissamilu suut tamaasa tassunga
toqqortassagivut, isumannaatsuutitsineq, avatangiisit, tunisassiorneq pillugu paasissutissat, su-
lisut il.il. eqqarsaatigalugit agguataarlugit. Mailit takkuttut allattorsimaffiat B peqatigalugu mi-
sissussallugu akuerineqarpunga, qaammatinilu sisamani kinguaattoorutit aatsitassanut immik-
koortortaqarfiup drevianut nuullugit. Taanna periaasinngorsinnaagaluarpoq pitsaasoq paasiu-
minartorlu.

B "Suliamut sulisumut tunngasumut allakkiaq" qulequtsiullugu allappoq. Allannermi nalaani
ilisimasimavaa suliaq sulisumut tunngasoq aallartinneqassasoq, peersitsinermullu/imaluunniit
tassunga taarsiullugu soraarsitsinermut atorneqartussanik tunniussisussaalluni ilisimasimal-
lugu. B-p allakkiaa tamatumunnga ataneqartillugu isigineqassaaq, imaanngitsoq sulisup suleqa-
tini pillugu pissutissaqarluni kamaammersimanermini allakkiaatut, isigineqassallunili qinnuigi-
neqarluni killuussinermi allakkatut, immaqa imminut iluaqutissiinissaq anguniarlugu. Kangiani
naalagaaffiusimasuni killuussisoqartarnera tusartarpara, kisiannili ...-tut suleqatigiit akornanni
taamaaliortoqartarnera tusarsimanngisaannarlugu. Imminut aperaanga B-p taamaaliornermigut
suna angusimaneraa/pinngitsoortinniarsimaneraa, siunissamilu suleqatigiinnermut tunngasut
eqqarsaatigerusunngilluinnarpakka.

Soraarsitserusunnermut/peersitserusunnermut pissutaagunarpoq uanga eqiasuippallaarsimane-
ra. - Tamanna pisortaqatigiit iluarisimanngilaat, inuit oqaluffigineqalernissamik tungaanut,
aperineqarnissamik tungaanut nipangersimasarnerat paasisaqanngikkunillu isattaasoqarnerani
taqiinnartarnerat sungiusimagamikku. Tamanna pissutaasimappat ingeniørimik ukiuni 15-ini
inuussutissarsiornikkut misilittagaqartumik atorfinitsitsisoqarsimasariaqanngikkaluarpoq. Pi-
sortaqatigiit tungaannit iluatsittumik sulisut marluk imminnut assortuutsinneqalersimapput.
Soorluuna ...-tut piukkunnaateqarneq ...-llu soqutigisaqarluni suliniuteqarnera nalinginnaasu-
mik pilerigineqartartoq matumani nukissatut pilerigineqarsimanngitsoq. Siulera qaammatit ar-
fineq marluk missaanni atasimavoq, siulialu qaammatini marlussunni. Kattuffiup siunissami

sulisoqarniarneq pillugu pitsaanerusumik siunnersuisoqartarlernissaa qularnanngitsumik isu-
magissavaa, ilaasortaminullu inatsisitigut tunngavissaqarnerup, aningaasaqarnerup angerla-
mullu angalatsitsinerup isumannaatsup aaqqiivigineqartarnissaa isumagissallugu, isumaqati-
giissutip suliarineqarnera aallarnerfigalugu.

Suliama sapinngisamik pitsaanerpaamik ingerlannissaata saniatigut allamik kissaateqarsi-
manngilanga, soraarsitsinerlu pillugu allakkiami (MP3 aamma aallakkiaq) immikkoortut ta-
maasa tunngavissaqanngitsutut, eqqunngitsutut (kaffisuunnermi oqaloqatigiineq) imaluunniit
ingutsinissaq siunertaralugu (angallammi oqaloqatigiinneq) toqqaannartumik salluliornertut
isigalugit tunuartikkumallugit. (Atorfeqarfimmi nutsigaavoq)

A-p suliami illua'tungiusup isumaanik tusaarniaanermut akissutaa pillugu D-p
oqaaseqaatit imaattut Sulisoqarnermut Pisortaqarfimmut 27. september 2007-imi
nassiuppai:

"A-p soraarsinneqarnissaanik D-p Sulisoqarnermut Pisortaqarfimmut inassuteqaataanut tunu-
liaqutaasoq tassaavoq ...-mut 5. september 2007-imi pisortatigoortumik misissuinermut atatil-
lugu taassuma akuerineqarsinnaanngitsumik pissusilersorsimanera kiisalu pissutsit Sulisoqar-
nermut Pisortaqarfiup A-mut allagaani 13. september 2007-imeersuni taaneqartut.

A-p 5. september 2007-imi misissuinermi inissisimanera imaappoq taanna misissuinermi pisor-
taasumut B-mut "ilinniartuussasoq", taamatut misissuinerup qanoq ingerlanneqartarnera paasi-
saqarfiginiarlugu. Taamaalilluni misissuinermik suliassarpiaq B-miissimavoq. Pisortaasunut
nalunaarutigineqarpoq A misissuinermut atatillugu kantinami ullup qeqqasiorluni nerinermi al-
lat tusaasut oqarsimasoq "Taanna X sorpajuuvoq." A tusarniaanermut akissummi 26. september
2007-imeersumi taanna pillugu oqarpoq B-mut toqqaannartumik oqarsimalluni "B iluarluan-
ngivippoq". D-p naliliinera unaavoq A-p B-mut toqqartumik saaffiginninnermini B kinaassu-
sersiutit pingajuattut taallugu saaffiginnissimanissaa ilimananngilluinnarpoq. A-p tusarniaaner-
mut akissummini arlalippassuartigut B assut kusanaatsumik nikassaasumillu aamma eqqartor-
simavaa. B-p taamatut saqqummersinneqarnera D-p ilisarisinnaanngilaa. B D-mi inuttut
nalunngeqatiginnilluartutut piuminarluinnartutullu suleqatiminut allanut ajornartorsiuteqarsi-
manngitsutut ilisimaneqarpoq.

A-p tusarniaanernermut akissutaa Sulisoqarnermut Pisortaqarfimmut akissutitut allakkat sania-
tigut allakkiamik 13-inik qupperneqartumik ilaqarpoq, taannalu ilaatigut D-mi sapaatit akunne-
rini arfinilinni sulisimanermut ilaatigullu D-p allakkiaanut akissummut tunngasuuvoq.

Allakkiaq taanna inuit arlalissuit aqqisigut taaneqartut, matumani B, C, X allallu ilanngullugit
eqqarsaatigalugit, kusanaatsumik eqqartorneqarnerinik imaqarpoq.

B-mik allaffeqateqarneq "Robinson Crusoemik qeqertami inoqanngitsumiittumik nassaarneq"-
tut aamma "Sapaatit akunnerisa arfinillit qaangiunneranni sapilingajappunga"-tut eqqaaneqar-
poq. A-p tusarniaanermut akissummini B-p misissuinermik ingerlatsisinnaassuseqarnera pil-
lugu nikassaasumik oqaaseqaatit arlallit aammattaaq saqqummiuppai. Tamatumunnga atatil-
lugu oqaatigineqassaaq B A-p paarlattuanik tassaasoq misissuinermi ...-tut misilittagaqarluar-

toq. B taamaalilluni Danmarkimi kommunini siusinnerusukkut atorfeqartitaasarnermini nakku-
tilliilluni misissuisarnernik misilittagaqartuuvoq.

X eqqarsaatigalugu A-p kusanaatsumik eqqartuinini akissutitut allakkiamini nangippaa. X-ip
atisai tusarniaanermut akissummi ilaatigut nikassaasorujussuarmik arlaleriarlutik eqqartorne-
qarput. Allakkiaq taanna X pillugu nikassaasunik ataqqinassutsimillu innarliisunik oqaaseqaa-
terpassuarnik aammattaaq imaqarpoq.

A-p akissutitut allakkiaani 26. september 2007-imeersumi ingasalluinnartoq tassaavoq X pil-
lugu imatut oqarnera: "Misissuinermi saqqummerpoq X aningaasanik piiaaffinni isumannaalli-
saanermut atuerusunngitsoq imaluunniit upalungaarsimanermut pilersaarusiaq atsioruman-
ngikkaa, tamanna M-ip aningaasaajaatigisinnaammagu".

Tamanna ilungersunartorujussuarmik pasilliineruvoq, tassami D-p ... pillugit inatsimmi § 25-
mi isumannaallisaaneq avatangiisillu pillugit malittarisassanik malinnittarneq pillugu aalaja-
ngersagaq tunngavigalugu peqqussissutitut aalajangersagaanik unioqqutisineq M-ip ...-mik
atuinissamut akuersissummik oqartussaasunit arsaarneqarneranik nassataqarsinnaasussaam-
mat. Pissutsip taamaattup manna aamma nassartarisinnaasussaavaa, tassalu X-ip ... pillugu in-
atsimmi § 33 tunngavigalugu pinerluttulerineq pillugu inatsit malillugu pineqaatissinneqarluni
eqqartuunneqarnera. Oqaatigineqassaaq Suliffeqarfinnik Nakkutilliisoqarfik ...-mi isumannaal-
lisaanermik suliffimmilu avatangiisinik aamma misissuisarmat. D-p aamma Suliffeqarfinnik
Nakkutilliisoqarfiup inerniliinerat unaammat ...-mi suliffimmi avatangiisit isuman-naallisa-
anerlu naammaginartuusut. Aammattaaq oqaatigineqassaaq ... ...-mut pilersuisutut ...-p ulluin-
narni ingerlanneqarneranik isumaginnittuummaat. ... tamatumunnga atatillugu ... tunngavi-
galugu uppernarsaammik allagartaligaavoq, taannalu suliffimmi avatangiisinik pitsaassuseqar-
titsineq eqqarsaatigalugu akuerisaavoq.

D-p paasinninnera unaavoq ...-p pisortaanik taamatut allakkatigut ajuallannartumik ilumuun-
ngissusiallu uppernarsarneqartumik saassussineq suliami soraarsitsinermut tunngasumi sakkor-
tusaataasutut ilaammat.

Kiisalu A tusarniaanermut akissummini C-mik arlalitsigut uppernarsaatitaqanngitsunik saas-
sussilluni nangippoq.

Allakkiaq tamatuma saniatigut pasilliutinik oqarnernillu uppernarsaasersugaanngitsunik ataqa-
tigiinneqanngitsunillu arlalissuarnik imaqarpoq, suliamut ingerlasumut attuumassuteqan-
ngitsunik, taakkulu D-p ima eqqumiitsigisutut isigai pisortaqarfik taakku pillugit amerlanerusu-
nik oqaaseqaateqassamaarnani.

D-p paasinninnera suli unaavoq A-p pisortatigoortumik misissuinermut atatillugu pissusilersor-
nera akuerineqarsinnaanngilluinnarsimasoq, pissusilersornerullu taassuma A-p D sinnerlugu
siunissami misissuisinnaanera ajornarluinnalersikkaa, misissuisarnerlu taamaattoq pineqartup
atorfeqartitaaneranut aalajangiisuulluinnartumik atatitaavoq.

B-p aammattaaq oqaatigaa A-p siunissami suleqatiginissaa ajornakusoortorujussuartut isigigi-
ni.

Kiisalu D-p paasinninnera unaavoq tusarniaanermut akissummi 26. september 2007-imeersumi
...-p pisortaanik ajuallannartumik ilumuunnginnerallu uppernarsarneqartumik saassussineq al-
lakkatigut saqqummiunneqartoq una: "Misissuinermi saqqummerpoq X aningaasanik ...-nni
isumannaallisaanermut atuerusunngitsoq imaluunniit upalungaarsimanermut pilersaarusiaq at-
siorumanngikkaa, tamanna M-ip aningaasaajaatigisinnaammagu" suliami soraarsitsinermut
tunngasumi annertoorujussuarmik sakkortusaataasoq. Tamatumunnga atatillugu eqqaasitsissu-
tigineqassaaq saassussineq taanna ilumooruni (tamanna qulaani allaaserineqartutut ilumuun-
ngilaq) pisortap X-ip ...t pillugit inatsimmi § 33 tunngavigalugu pinerluttulerineq pillugu inatsit
malillugu pineqaatissinneqarluni eqqartuunneqarneranik nassataqarsinnaasoq.

Taamaattumik A-p soraarsinneqarnissaa D-p atugassarititaasut Sulisoqarnermut Pisortaqarfiup
allagaani 13. september 2007-imeersuni taaneqartut tunngavigalugit suli inassuteqaatigissa-
vaa." (Atorfeqarfimmi nutsigaavoq)

D-p allakkat nutaat Sulisoqarnermut Pisortaqarfimmut 12. oktober 2007-imi nas-
siuppai, A-llu allakkani 27. september 2007-imeersuni oqaatigineqartut qitiat
qalleqqillugu oqaatigalugu soraarsinneqarnissaanik inassuteqaatini D-p allakkani
taakkunani aalajangiusimavaa.

D-p allakkanut 12. oktober 2007-imeersunut uiggiullugu allakkiat pingasut A-p
kiisalu D-mi sulisut allat akornanni suleqatigiinnikkut ajornartorsiuteqartoqarne-
ranik D-p paasinninnera malillugu uppernarsaasuusut nassiuppai. Allakkiat pi-
ngasut taakku tassaapput:

Allakkiaq "Allaffeqarfiup iluinnaani atugassatut allakkiaq"-mik taaneqartoq, D-
mi ingerlatanut pisortamit ...-mit 28. september 2007-imi suliarineqarsimasoq:

"Pineqartoq: ...-p D-mi 24. august 2007-imi ataatsimeeqatigineqarnera

Ataatsimiinnermi peqataavunga kalaallinik sulisunik sulisoqarniarnermut aamma Kalaallit Nu-
naanni suliffeqarfinnik peqataatitsinermut tunngasut pillugit ...-mut ilisimateqatigiinnissamut
periarfissamik pilersitsiniarlunga. ... siusinnerusukkut tikeraarpara, ...-mi sulinermik paasisaqa-
rumallunga suleqatigiinnermillu pilersitsiniarlunga, kiisalu pissutsit taakku pillugit ...-p pisor-
tarisimasaanik ...-mik oqaloqatiginnittarnermi peqataasarsimallunga.

Ataatsimiinnermi tassani ...-p saniatigut ... aamma peqataavoq. ... uangalu ... Ataatsimiititaliami
ilaasortaavugut. Ataatsimiititaliap taassuma ...-nut tunngasunut atatillugu suliffeqarnermut ilin-
niartitsinermullu tunngasut pillugit siunnersuineq isumagisaraa.

Ataatsimiinnermi peqataasassasunga C-mut isumaqatigiissutigaara. Pingaarnertut siunertara
tassaavoq pisortap nutaap ilassinissaa kiisalu makkunatigut suleqatigiittoqarnissaata qinnutigi-
nissaa:

1) ...-mut atatillugu ... suleqatigalugu ingerlanneqartup pissuseqataanik ...-mi atorfeqartitaasut
(...) pillugit allattuiffimmik inuit pineqartut kikkuussusiinik takutitsisinnaasunik, misissueq-
qissaarninni atorsinnaasannik, akuttunngitsumik nassiussisoqartarnissaa.

2) Sulisunik kalaallinik pikkorissaanermut suliniutitsinnik (suliamut atatillugu ataatsimiitita-
liaq nutaaq, ..., oqaatsinik pikkorissartitsinerit il.il.) ...-p pisortartaavanut ilisimatitsineq.

3) Suleqatigeeriaatsinik, assersuutigalugu ...-p ..., Kalaallit Nunaanni taamaattut pissuseqataan-
nik isumaqatigiissuteqarsinnaanermut tunngavissiiniarluta.

Saqqummiussinermi eqqaamasinnaasakka malillugit inuit pingasut oqaaseqarput. 

... ammarpasissorujussuuvoq, itisilerisunik apeqquteqartarluni paasissutissalli pillugit kissaati-
gisakka allattorlugit. Uanga suliassat ingerlasut pillugit nassuiaaninni piffissaq sivisungaatsiar-
toq atorpara, A-llu oqaatigineqartut tamarluinnangajaasa oqaaseqarfigisarpai. A-p akiani is-
siavunga. A-p aatsaat peqataaqqaartutut uanga suliassaqarfiga pillugu oqaluuserinninnermi
akuliuttaqattaarnera ingerlaannangajak akornusersuinertut paasivara, unitseriarnissaanulli pe-
riarfissarsinngitsoorlunga.

Qanorpiaq oqaluttoqarnersoq eqqaamanngilara, kisianni eqqaamavara sulisut kalaallit suliffe-
qarnermut tunngasuni piumasaqaatinik eqqortitsinnginnerannik ataatsimut naliliinermik saq-
qummiussisoq. Tamanna uagut suliffeqarnermut tunngasunik ulluinnarni suliaqartugut eqqar-
saatigaluta ulluinnarni oqallinneruvoq kukkusumik tunngaveqartoq, tusartuartagarput. Tamatu-
ma ... matuminnga oqaluttuarnissaanut pissutissaqalersippaa, tassalu kalaallit sulisorisatik assut
iluarisimaarini, ...-llu paasinninnera unaavoq kalaallit atorfeqartitaasut allanit pikkorinnerula-
arnissamut pisussaaffeqartutut soorlu misigisimasut (imatut paasillugu taamaaliortut aallaavit-
tut tusaamanerlugaagamik). Kalaallit sulisunik taamatut ataatsimut nikassaasumik naliliineq
iluarinngilara, sulili soorunalimi iluarinnginneruara tamatuma  suleqatigisamit qallunaamit ti-
kerlaajulluinnartumit Kalaallit Nunaanni  suliffeqarnermut tunngasunik  ilisimasakitsuararsuar-
mit saqqummiunneqarnera.

Taamatut iluarinninnginnera suleqatinnut B-mut ataatsimiinnerup kingunitsianngua periarfis-
saq siulleq atorlugu oqaatigaara, A-llu ataatsimiinnermi taamatorujussuaq akuliuttaqattaarnera-
nik iluarinninnginnera oqaatigalugu.

Piffissami tamatuma nalaani ingerlasumi ulapaarneq pissutigalugu A marlussoriaannarlunga si-
vikitsumik oqaloqatigisarsimavara, taamaattumillu misigisigimallunga iluarinninnginnerma
tassunga toqqaannartumik oqaatiginissaanut A naammattumik ilisarisimanngikkiga, naatsor-
suutigisimagunarluguli B tamanna periarfissaq eqqortoq atorlugu saqqummiutissagaa. A-mulli
arlaatigut oqaatigaara ataatsimiinnermi siunnersuutigisaatut regneark atorlugu nalunaarusior-
tarneq piffissaq ungasinnerusoq eqqarsaatigalugu ingerlatseqatigiiffinnut uatsinnulluunniit na-
leqquttuunngitsoq, ilusilersuinermilli nakkutilliinermi uanga akisussaaffigisanni qarasaasiak-
kut nalunaarusiortarnerup atorneqanissaa pilersaarutigineqartoq, taamaaliornikkummi ilaatigut
...-t piffissamik sivikinnerusumik atuiniassammata, ilaatigullu taamaaliornerup pisortaqarfik
kisitsisitigut paasissutissatut tunngavissanik eqqornerusunik atorneqarsinnaanerusunillu pis-
saqalersissallugu. Tamanna "Ilusilersuinermik nakkutilliineq ...-milu ingerlatat pillugit nalu-

naarusiaq"-mi erseqqinnerusumik allaaserineqarpoq. Nalunaarusiami qupperneq 39-mi imatut
allassimasoqarpoq:

"...-ni nukissat sapinngisamik annikinnerpaat atorneqartarnissaat paasissutissanillu D-mi sulia-
rinneqqittarneq eqqarsaatigalugit paasissutissanik tigooraanermi periaatsit assigiissaartut sulia-
rineqassapput, paasissutissanillu qarasaasiakkut/elektronik atorlugu suliarinnittarneq assigiis-
saartoq sapinngisamik annertunerpaamik qulakkeerneqassalluni.

Qarasaasiakkut immersugassat ...-llit immersorsinnaasaat isumaliutersuutigineqassasut siun-
nersuutigineqarpoq. Immersugassat taakku paasissutissanik suliaqarfiusartut ataasiakkaarlugit
ilitsersuutitalersorneqassapput."

A-p suliassaqarfimmi tassani misilittagaqannginnini pissutigalugu nalunaarusiap taassuma su-
liarineqarnera aamma nalunaaruteqartarnermut il.il. atatillugu ajornartorsiutit aaqqiissutissaan-
nik IT-mik ingerlatseqatigiiffinnut marlunnut isumaqatiginninniarnerit massakkut ingerlasut
ilisimasimagunanngilai. Taamaattumik ...-p sinniisaanik ataatsimeeqateqarnermi ilisimasaqar-
figisariaqaraluarlugit ilisimasaqarfiginngisani pillugit oqaaseqaateqartarnera pitsaanngitsuu-
voq.

A-p ataatsimiinnermi peqataaneranik iluarinninnginnera (oqaluppallaarnera kiisalu kalaallit su-
lisut pillugit ataatsimut isiginninniarnera) C-mut, ...mi allaffeqarfiup pisortaanut kingusinneru-
sukkut oqaatigaara." (Atorfeqarfimmi nutsigaavoq)

Allakkiap tulliani D-mi allaffeqarfiup pisortaanit C-mit 4. oktober 2007-imi su-
liarineqarsimasumi pineqartoq tassaavoq A-p atorfeqartitaanerata ingerlasimane-
ra, ilaatigut makkuninnga imaqartoq:

"Suliami A-p soraarsinneqarneranut tunngasumi uanga "sussaanngilluinnartumik" pisimaginni
pisortapalaajulluinnartungalu A-p sakkortuumik pasilliineri saqqummerput. Pisortatut sumi-
ginnaasimasunga uannut assut tupaallaataavoq, tassami uanga, soorlu tamanna e-mailimit
ilanngullugu nassiunneqartumit ersertoq, A-p atorfeqartitaanerata ingerlanerani, A-p sulilerne-
ranut atatillugu aamma piffissap D-mi maani suliffigisaata aallartinnerani ikiorsimasorujussuu-
gakku suliassanillu aalajangersimasunik arlalippassuarnik A-p ...-nik ...-tut misissuisartutut su-
liassaqarfimminik iserfiginnissinnaaneranut pisariaqartunik aallartitsissuttarsimagakku.

(...) Uanga feriarnerma nalaani A ...-p ...-mik ataatsimeeqateqarnermi peqataavoq, kingusinne-
rusukkullu tusarpara A ataatsimiinnermi aqutsisutut imminut inississimasoq, suliassaqarfiillu
oqaaseqaateqarfiginissaannut suli tunngavissaqarfiginngisani pillugit oqaaseqaqattaartorujus-
suusimasoq ilisimasaqarpalaarniavissimasorlu. Tamanna ataatsimiinnermi peqataasut allat
eqqarsaatigalugit pitsaanngitsorujussuuvoq, assersuutigalugumi ...-p oqariartuutimi ...-mut
saqqummiunnissaannut periarfissaqarsimanngilaq, A-p pissusilersornera pissutaalluni. ...-p
oqaatigaa A-p pissusilersorneranit assut akornusersorneqarluni misigisimasimalluni.

Feriareernerma kingornatigut 28.-31. augustimi atorfinitsitsiniarlunga ulloq tamaat oqaloqati-
ginninnerni peqataavunga. Taamaattumik ajornartorsiutit suleqatinnut oqaloqatiginnissutigi-
nissaannut piffissami tassani oqaloqatiginninnerit taakkua akornanni sivikitsuinnarmik piffis-

saqartarsimavunga. A ullut ilaanni saaffigaara, qinnuigalugulu ...-mi 2003-mit ajutoornerit pil-
lugit nalunaarusiat excell regnearkimut katersoqqullugit, tassanilu ajutoornerit annertussusii
ajoquserfiussusiilu malillugit agguataaqqullugit. Suliaq A-p tiguaa, nalunaarutillu ...-mit ti-
gunngitsoorsimasinnaasavut eqqarsaatigalugit ... nammineq attaveqarfigalugu.

...-mik misissuineq A-p 5. septemberimi B-mut malitseqartitsivigaa, tak. A-p nammineq allat-
tugai aamma B-p allakkiaa, taakkunanngalu erserpoq A allat tusaaneranni kusananngitsumik
ilumoorfiginninngitsumillu pissusilersorsimasoq, ...-mullu pasilliutinik ilungersunartumik
saqqummiussisimasoq. Tamatumunnga akissut aatsaat tallimanngornermi 7. september tiguara,
aatsaallu B-p iserfigalunga A-p ingerlaarnermi pissusilersorsimaneranik oqaluttuummanga, ta-
matumalu kingornatigut A-p ...-mik misissuineq pillugu nammineq allattugai ulloq taanna ki-
ngusissukkut tigugakkit. A oqarfigaara sapaatip akunnerani tullermi tamanna pillugu ataatsi-
meeqatigiumagiga, tamatumunngalu peqatigitillugu uanga erseqqissumik naliliinera unaasoq
allassimasai ...-lu pillugu allassimasai oqaatigisimasaalu eqqarsaatigalugit killissaminik qaa-
ngeerujussuarsimasoq.

Ajutoornerit pillugit kisitsisitigut ataatsimut naatsorsuinerit 2007-imeersut ...-mit tigusimasani
A-p 6. septemberimi ingerlateqqillugit nassiuppai. Nassiunneqartut misissuataarpakka A-lu
akillugu nalunaarfigalugu taakku pisortamut ...-mut ingerlateqqillugit nassiunniarikka, naatsor-
suutigigakkumi ajutoornerit pillugit kisitsisitigut takussutissiat taakku taassuma piumasimagai,
...-mi atugassatut.

Feriarnerma nalaani pisortap ...-p B qinnuigisimavaa ...-t 10. septemberimi ataatsimiinneranni
atugassamik ajutoornerit ...-t juni 2007-imi kingullermik ataatsimiinnerata kingornatigut pisi-
masut pillugit allakkatigut tunngavissioqqullugu. Allaaserinninneq taanna ... eqqarsaatigalugu
B-p allaaserisimasaata pissuseqatigissavaa. B-p suliassaq taanna A-mut ingerlateqqissimavaa,
suliassanik agguataarineq A-llu B-mut "ilinniartuunissaa" pillugu isumaqatigiissut tunngavi-
galugit. B-p A allaaserinninnermik taassuminnga ikiorumallugu arlaleriarluni neqeroorfigisi-
magaluarpaa, tamannali A-p itigartissimavaa, nammineq sapinnginnerarluni.

Ajutoornerit pillugit kisitsisitigut takussutissiaq 2007-imeersoq A-mit uanga aqqutigalunga ti-
gugamiuk ...-p nalunaarfigaanga allakkiaq ajutoornivinnut ajutuungajannernullu agguataagaq
... pillugu allakkiatut ...-t allagaataanniittutut pissusilik ...-t ataatsimiinneranni atugassaq piu-
masimagini. Aamma oqarpoq allakkiaq taanna ataatsinngorpat ullaap tungaani atussagini.

...-p akissutaa ...-mut ingerlateqqillugu nassiuppara, qinnuigalugulu ataasinngorpat 10. septem-
ber ullaakkut suliartoruni siulliullugu suliareqqullugu. Suliassaq taanna pisariunngilluinnarpoq,
tassami excell regnearkimi kisitsisit arlallit ...-mit qangarsuarli tigusimasavut eqikkaavigiinnar-
tussaammagit, tamannalu imaaliallaannarneqarsinnaasussaagaluarpoq. Tamatuma saniatigut ...
pillugu ...-t allagaataanni allaaserisaq isumassarsiorfissatut A-p aamma atorsinnaavaa, B-lu
ikiortiserisinnaallugu.

Ataasinngornermi ullaakkut A nal. 9 angerlarluni anilersoq naapippara. Gomoorniinngilaq al-
lamilluunniit ajornartorsiuteqarneranik oqaloqatigiissutigisariaqakkatsinnik peqarneranik ili-
manarsisitsisumik oqaaseqarani. A ...-mut uannullu e-mailikkut allaannarsimavoq napparsima-
nerarluni, qaammat ilivitsoq paasitinneqanngivilluni sulisimanini taamaattumillu uanga tungin-
nit sussaanngilluinnartumik pineqartutut misigisimanini tunngavilersuutigalugu.

A-p e-mailikkut nassiussaa ammarakku uissuummivunga, tamatumunngalu peqatigitillugu ul-
laakkut naapikkanni uannut oqaaseqarsimannginnera assut pakatsissutigalugu. Aammattaarlu
A oqarfigisimavara sapaatip akunnera ataaseq matuma siorna ...-mi misissuinermi pissusiler-
sornera kiisalu X pillugu kusanaatsumik eqqartuisimanera pillugu oqaloqatigiumagiga.

A-p nalunngilluinnarpaa ...-mik nakutilliineq pillugu nalunaarusiaq aamma kusanaatsumik pis-
susilersorsimanera pillugit ataasinngornikkut ullaakkut oqaloqatigisariaqarinni, tassami ataa-
sinngornerup sinnera ...-t ataatsimiinneranni -mullu ulloq ataaseq angalanermi peqataasussaa-
gama. Taamatuttaaq e-mailianut qisuariarfiginninnissannut pingasunngornerutinnagu periarfis-
saqarnavianngitsunga.

Pingasunngornikkut ullaakkut arfineq pingasut missaanni suliartorpunga, A-lu tupaallaati-
gisannik kinguninnguatigut takkulluni, ataasinngormammi e-mail nassiussaa eqqarsaatigalugu
tamanna naatsorsuutiginngikkaluarakku. Taamaattumik A oqarfigaara  oqaloqatigiittariaqar-
tugut. A allaffimminut iserpoq qarasaasiarlu ikillugu. Naammassitsiilaariarlugu allaffianut iser-
figaara. Oqaluulluni aallartikkaluartunga qatimaluffigalunga oqarfigaanga: "Massakkuunngit-
soq, naammasseqqaalaarallarlanga". Uuminartorujussuuvoq, sianiginngitsuusaarluguli nangip-
punga oqaatigalugulu misissuinermi kingullermi ... pillugu allat tusaasut oqaatigisai kusanaa-
qisut kiisalu suleqatinik assigiinngitsunik (B-mik, ...-mik ataatigullu atsiortumik) suleqatigin-
ninniarnerani ajornartorsiutit tunngavigalugit eqikkaalluta naliliisugut suleqatigiinneq inger-
laqqissinnaanngitsoq, suliarlu soraarsitsiniarnermut tunngasoq Sulisoqarnermut Pisortaqarfik
aqqutigalugu aallartissimagipput. Aamma oqarfigaara suliamik soraarsitsiniarnermut tunnga-
sumik aallartitsinitsinnut tunuliaqutaasoq unaasoq, tassalu siunissami nammineerluni misis-
suiartortillugu aallartissinnaannginnatsigu, misissuisarnermi taassuma atorfeqartitaaneranut
aalajangiisuulluinnartumik suliassaammat.

A naggasiutitut oqarfigaara angerlaannarsinnaasoq, tassami suliap sulisumut tunngasup suliari-
neqarnerani sulisarnissaa naleqqutinngitsutut isigigatsigu. Taamaattorli matuersaat flexkortilu
tunniuteqqullugit qinnuigineqanngilaq, tassami nammineq allagarsiassaminik aallertarnissami-
nut suli periarfissaqartinneqartussaammat.

Taamaattumik suliap ingerlasimanera qulaani taaneqartoq uppernarsaasersugaasoq tunngavi-
galugu A-p uannik pisortatut sumiginnaasimaneraanera kiisalu "sussaanngilluinnartumik" pin-
nissimaneraanera erseqqissumik tunuartinniarpakka. Uanga eqikkaallunga naliliinera unaavoq
A-p pissusilersornera ...-mik kusanaatsumik eqqartuisimanera pillugu uanga pisortatut taassu-
minnga oqaloqatiginnikkusunninnik aallaaveqartoq. Tamatuma saniatigut uanga naliliinera
unaavoq A ...-t marluk inuttut assigiinngissuteqarnerisa nassatarisaannik B-mut "ilinniartuunis-
sani" ingasagisimagaa, tamannalu aamma pisut ingerlaneranni saqqummersimavoq, tassami B
"ilinniartutut" pissusilersorsimananilu ilisimasassaminik tigooraasimanngimmat. Tamanna
pitsaanngitsorujussuuvoq, sulinermillu atatillugu peqqusissummik tigusimasaanik unioqqutit-
sinerulluni. Tassami B-p inissisimanerata paarlattuanik A misissuinermik imaluunniit pisortat
ingerlatsivianni sulinermik misilittagaqanngimmat.

A-p ...-mik misissuinermi pissusilersornera aamma ...-mik, B-mik ataatigullu atsiortumik sule-
qatiginninniarnermini ajornartorsiuteqarnera tunngavigalugit uanga naggasiutitut naliliinera
unaavoq A-p D-mi atorfeqartitaanera ingerlaqqissinnaajunnaartoq." (Atorfeqarfimmi nut-
sigaavoq)

Allakkiat taakkua pingajuat "A pillugu ...-mi suliaq sulisumut tunngasoq pillugu
allakkiaq 9.10.2007"-mik qulequtaqarpoq, taannalu D-mi B-mit suliarineqarsi-
malluni:

"A-p akissutitut allakkiaanut malitseqartitsineq.

...-mik 5. september 2007-imi misissuinermut atatillugu pisimasut D-p erseqqinnerusumik mi-
sissorsimavai.

...-mi ...-p aqutsinermi pisortaa ... oqaloqatigaara, misissuinermi kiisalu piiaaffimmiit angal-
lammik ingerlaarnermi misigisimasaanik tusarniaavigalugu. Misissuinermi A-p salliuniartutut
periaasia tupigikulullugu ... oqarpoq. Tamannalu ...-mi siusinnerusukkut misissuisarsimanera-
nit eqqarsaatigalugit allannguutitut isiginerarlugu.

Angallammik ingerlaarnermi oqaloqatigiinneq ...-p eqqaamasaqarfigingaanngilaa, tassami i-
ngerlaarnerup sivisunersaani sinngusarsimagami. A-p kantinami X pillugu oqaaseqarnera
eqqarsaatigalugu niviarsiap ...-p taassuma attaveqarfiginiarnera ajornarsimavoq, taannami ...-
mi suliunnaarsimammat.

X oqaluttuarfigineqarsimanersoq imaluunniit arlaatigut maluginiagaqarsimanersoq 9. oktoberi-
mi aperineqarpoq. X tusagaqarsimanngilaq.

A-p kantinami aamma ...-p tungaanut angallammik ingerlaarnermi oqaasii qulaani taaneqartu-
tigut uppernarsarneqarsinnaanngikkaluartut A taaneqartutut oqaaseqartarsimasoq aalajangiusi-
mavara.

A suleqatigisartakkatsinnut sorpajummik taasimallunga isumaqarpat uanga isumaqarpunga
tamanna sakkukillisaataanavianngitsoq." (Atorfeqarfimmi nutsigaavoq)

Sulisoqarnermut Pisortaqarfik A-mut tamatuma kingornatigut 15. oktober 2007-
imi imatut allappoq:

"Pineqartoq: Soraarsitsissamaarnermut atatillugu nutaamik tusarniaaqqinneq.

Sulisoqarnermut Pisortaqarfiup tusarniaalluni allagaanut 13. september 2007-imeersunut illillu
tusarniaanermut akissutinnut 27. september 2007-imeersumut uiggiullugu suliaq Sulisoqarner-
mut Pisortaqarfiup matumuuna uterfigissavaa, tassami suliaq annertunerusumik misissorneqar-
simammat.

D-p tunngavilersuutit suliami illua'tungiusup isumaanik tusarniaatitut allakkani 13. september
2007-imeersuni tunngavilersuutigineqartut tunngavilersuutigalugit suli soraarsissamaarpaatit.

Tusarniaanermut akissutinnut atatillugu manna immikkut erseqqissarneqassaaq, tassalu isu-
maqatigiissummi piffissaliussaq atorlugu soraarsitsineq pineqarmat, imaanngitsoq peersitsineq
pineqartoq. Sulisoqarnermut Pisortaqarfiup tusarniaalluni allagai aallaavigalugit peersitsineq
pineqartoq isumaqalernissannut sukkulluunniit tunngavissaqarsinnaasimanngilatit, tassami al-

lakkani allassimammat qaammammik ataatsimik piffissalerlutit soraarsinneqassamaartutit. Su-
liunnaarallartinneqarnerit peersitsinertut aamma isigineqarsinnaanngilaq, ilisimatinneqaravim-
mi suliaq ilinnut sulisumut tunngasoq aallartinneqarniartoq.

Sulisoqarnermut Pisortaqarfiup allagaani 13. september 2007-imeersuni oqaatigineqartutut taa-
neqartut tusarniaanermut akissutinni oqaatigisimannginnerarpatit. Tamanna D-p paasiuminaat-
sippaa, tamatumunngalu atatillugu B-p oqaaseqaataasa upperineqarnissaat D-p toqqarpaa,
tassami B D-mi ilisarisimaneqarmat, taamalu ...-mit inuttut tatiginarluinnartutut ilakkuminar-
luinnartutullu isigineqarluni. Aammattaaq tusarniaanermut akissutinni B aamma X pitsaanngil-
luinnartumik eqqartorpatit, taamatuttaarlu tamanna pissutigalugu B-p oqaaseqaataasa pingaar-
tillugit isiginiarneqarnissaat toqqarneqarpoq. D tamatumunnga atatillugu naliliivoq B taamatut
oqaaseqaateqarnissaminut pissutissaqanngitsoq, oqaaseqaatit taakku ilumoortuusimanngippa-
ta, tassami oqaaseqaatit sakkortoorujussuit pineqarmata.

X-ip ...-ni isumannaallisaanermut aningaasanik atuiumannginneranik imaluunniit upalungaar-
simanissamut pilersaarusiamik atsiuiumannginneranik oqarnerit D-p kusanaatsorujussuarmik
pasilliutitut ilumuunngitsutut isigaa. Ilumoorsimappammi ingerlatseqatigiiffiup ...-mik inger-
latsinissaminut pisinnaatitaaffini annaasinnaammagit, X-ilu pinerluttulerineq pillugu inatsit
tunngavigalugu pineqaatissinneqarluni eqqartuunneqarsinnaalluni. Pineqartorli tassaavoq ...-
mi suliffimmi avataangiisit isumannaallisaanerlu D-p Suliffeqarfinnillu Nakkutilliisoqarfiup
iluarisimaaraat, taamaattumillu oqaaseqaatitit akuerineqarsinnaanngilluinnarput.

Ataatsimut oqaatigineqassaaq tusarniaanermut akissutitut allakkatit tunngavilersuummik taan-
naasumik tunngavilersuuteqarluni ilinnik soraarsitsissamaarnermik allanngortitsinissamut pis-
sutissaqalersitsinngitsut.

Tusarniaanermi allakkani 13. september 2007-imeersuni tunngavilersuutitut taaneqartup sania-
tigut ...-p ...-mik 24. august 2007-imi ataatsimeeqateqarnerminik, illit ...-llu peqataaffigisassin-
nik, allaaserisaa Sulisoqarnermut Pisortaqarfiup soraarsitsissamaarnermi aamma pingaartillugu
isiginiarpaa. Pineqartoq tassaavoq ...-p saqqummiussinerata nalaani oqaatigineqartut tamarlu-
innangajaasa oqaaseqarfigeqattaarsimagitit. ... akinni issiasimavoq, illilli - ataatsimiinnermi ...-
p suliassaqarfigisaata oqaluuserineqarfiani siullermeertumik peqataasutut - oqaluinnavinnerit
iluarinanngitsutut pilertortumik misigisimalersimavaa, unitseriarsinnaanalli misigisimasimal-
luni. Ataatsimiinneq taanna ...-p allaaserisimavaa, taassumalu assilinera ilanngullugu nassiun-
neqarpoq.

Tamatuma saniatigut kalaallit sulisut suliffeqarnermut tunngasuni piumasaqaataasunik eqqor-
titsinnginnerannik ataatsimut naliliinermik ataatsimiinnermi saqqummiussisimavutit. Tamatu-
ma inummit D-mik sinniisuusumit saqqummernera akuerineqarsinnaanngilluinnarpoq, taman-
nalu taamatuttaaq soraarsitsissamaarnermut tunngaviusup taamatuttaaq ilagissavaa, taamatut-
taarlu ataatsimiinnermi qulaani taaneqartutut akuerineqarsinnaanngitsumik pissusilersorsima-
nerit soraarsitsissamaarnermut tunngaviup ilagissallugu.

Soraarsitsisoqarnissaanik inaarutaasumik aalajangiisoqannginnerani Sulisoqarnermut Pisor-
taqarfik paasissutissat saqqummertut aallaavigalugit naliliivoq oqaaseqaammik saqqummiussi-
nissannut periarfissaqarteqqinneqassasutit, tak. suliassat suliarineqartarnerat pillugu inatsimmi
§ 19. Qulaani taaneqartut pillugit oqaaseqaatinnik saqqummiussinissat kissaatigigukku oqaase-

qaatitut Sulisoqarnermut Pisortaqarfimmut kingusinnerpaamik pingasunngornermi 24. oktober
2007-imi apuutereersimassapput." (Atorfeqarfimmi nutsigaavoq)

Suliami illua'tungiusup isumaanik tusarniaaqqinnerup assilinera Sulisoqarnermut
Pisortaqarfiup D-mut 15. oktober 2007-imi nassiuppaa, makku oqaatigalugit:

"Sulisoqarnermut Pisortaqarfiup naliliinera unaavoq oqaaseqaatit A-p saqqummiussima-
saagooq suliamullu tunngaviusut eqqarsaatigalugit illua'tungeriit uppernarsaasersugaan-
ngitsunik oqalunnerat pineqartoq. Massakkulli suliaq annertunerusumik misissoreeratsigu soo-
runalimi naatsorsuutigaara soraarsitsiniarnerup ingerlaqqinnissaa kissaatigigissi, naak tunnga-
viusoq suli nalorninartoqaraluartoq.

Suliami illua'tungiusup isumaanik tusarniaanermut akissuteqarfissaq 24. oktoberimi naappat
suliaq uterfigeqqikkumaarpara." (Atorfeqarfimmi nutsigaavoq)

Suliami illua'tungiusup isumaanik tusarniaanermut akissuteqarnissamut piffissa-
liunneqartup sivitsorneqarnissaa A-p qinnutigereeraa akissuteqarnissamut piffis-
saq Sulisoqarnermut Pisortaqarfiup 30. oktober 2007-imi nal. 12.00-imut sivit-
sorpaa.

Sulisoqarnermut Pisortaqarfiup A aalajangiinikkut 31. oktober 2007-imeersuk-
kut soraarsippaa:

"Sulisoqarnermut Pisortaqarfiup allagaanut 13. september 2007-imeersunut aamma allakkanut
15. oktober 2007-imeersunut uiggiullugu matumuuna nalunaarutigissavara ullumikkut aalaja-
ngerneqartoq isumaqatigiissummi soraarsitsinissamut piffissaliunneqartartoq malillugu soraar-
sinneqassasutit, tamannalu imatut sunniuteqarpoq atorfinnit 2007-imi novemberip qaammataa-
ta naanerani soraassasutit.

Soraarsitsinermut tunngavilersuut imaappoq:

D-mi ...-tut 1. august 2007-imi atorfinitsinneqarputit, ... iluanni. Pineqartoq tassaasimagaluar-
poq atorfeqartitaaninni piffissap aallartinnerani suleqatinnut B-mut "ilinniartuussasutit", kingu-
sinnerusukkut nammineq misissuisalernissat siunertaralugu. B oqaaseqaateqarpoq, tassanilu
makku saqqummerput:

...-mi 5. september misissuinermi kantinami ullup qeqqasiornermi oqarputit: "Taanna X sor-
pajuuvoq". Ima nipitutigisumik oqarputit oqarnerit nerrivimmi sanilerisassinni niviarsissap ...-
p M-imi sulisup issiaffigisaani allaat tusaaneqarsinnaallutit. X M-imi ...-mik piginnittumi pisor-
taammat D-p suleqatigisartagaa pillugu taamatut oqarneq kusanaatsorujussuartut isigineqar-
poq, kantinamilu allarpassuit tusaasinnaaffianni taamatut oqarnerit sakkortusaataasutut isigine-
qarpoq. Tamanna akuerineqarsinnaanngilluinnarpoq, Taamaattumillu atorfeqartitaanermut tun-
ngasunik erseqqissumik sumiginnaanertut isigineqarluni.

Aqaguani, 6. septemberimi, tusarnaarummik MP3-mik siutequserlutit ulloq tamaat tusarnaarsi-
mavutit, attaveqarfigiuminaatsorujussuusimallutillu, suleqatitillu sianiginngitsuusaartutut issi-
mallugit. Sulinerpit nalaani taamaaliornerit pissusilersorneruvoq sukkulluunniit akuerineqar-
sinnaanngitsoq.

Aammattaaq allaffeqarfiup iluinnaani allakkiami imatut allapputit: "X iluaqutissartaqarsinnaa-
soq uanga nammineq qularutiginngilara. ...-t utertikkumanagu annertoorujussuarmik iliorumas-
sapput, tamatumunngalu atatillugu kontomut aningaasarpassuarnik ikisiumassallutik. X-ip qul-
lersarisai attaveqarfigineqaannartariaqarput. X kisimiitillugu ataatsimeeqatiginngisaannaruma-
vara." Allakkiaq taanna allaffeqarfiup iluinnaani atugassaagaluarpalluunniit D-p suleqatigisar-
tagai taamatut eqqartorneqartussaanngillat, tamannalu illit pisut qanoq ittuunerannik sianigi-
saqannginnittut isigisariaqarpoq.

Tamatuma saniatigut B-p oqaatigaa ...-mit angerlarnissinni D pisortarisallu pitsaanngitsumik
nikassaasumillu eqqartorsimagitit. Tamanna suleqatigisartagaq inuillu allat sisamat tusaasut
angallami pisimavoq. B angallammi pisoq pillugu imatut oqarpoq:

"Oqaatigineqartut eqqoqqissaartumik eqqaamanngilakka. Kisiannili A oqarpoq C pisortapa-
laajusoq, sumilluunniit aqutsineq nalusoq. C suliaqanngivittarnerarpaa. Pisortatut pikkorlun-
nerarpaa, A-llu nalungilluinnarnerarlugu C soraaruni sunik tunineqassasoq, tassalu "skuut
atornikut isumannaallisaanermi atorneqartartut". A-p tamatuma saniatigut C aqutsineralu
massuaatigai, qanoq eqqoqqissaartumik oqarnera ajoraluartumik eqqaamanngilara. A aamma
oqarpoq uagut (D-p) upalungaarsimanissamut pilersaarut sunaasorluunniit nalugipput.
Tamannalu pitsaanngitsorujussuarmik oqarneruvoq, tassami suleqatigisatta angallammi ilaa-
qataasup upalungaarsimanissamut pilersaarusiaq M-imi pisortaasut peqatigalugit inaarsar-
lugu suliarimmagu, upalungaarsimanissamullu pilersaarusiaq D-p tamatuma kingornatigut
akuerisussaallugu."

D illit nammineq pisortarisannik taamatut oqaluuserinninnerit kusanaatsorujussuartut ilumoor-
figinninnginnerujussuartutullu isigineqarpoq, taamaattumillu tamanna akuerisineqarsinnaan-
ngilluinnarpoq. Tamatuma inuit avataaneersut tutsaanni pisimanera aamma sakkortusaataavoq.

Suliami illua'tungiusup isumaanik tusarniaanermut akissummik allakkatigut 26. september
2007-imeersutigut saqqummiussivutit, tamatumunngalu atatillugu erseqqissarneqassaaq isu-
maqatigiissummi piffissaliussaq malillugu soraarsitsineq pineqarmat, imaanngitsoq peersitsi-
neq pineqartoq. Peersitsineq pineqartoq isumaqassallutit Sulisoqarnermut Pisortaqarfiup al-
lagai tunngavigalugit pissutissaqarsimanngilatit, tassami tassani erseqqissumik allassimammat
qaammammik ataatsimik piffissaqartillutit soraarsinneqalersaartutit. Suliunnaarallartinneqar-
nerit peersitsinertut aamma isigineqarsinnaanngilaq, erseqqissumimmi ilisimatinneqaravit su-
liaq ilinnut sulisumut tunngasoq aallartinneqarniartoq.

Qulaani taaneqartutut oqarsimaneragaanittut tusarniaanermut akissutinni ilumuunnginnerarpa-
tit. Tamanna D-p paatsuungassutigaa, B-llu oqaaseqaataasa upperinissaat D-p toqqarpaa, tassa-
mi D-p B ilisarisimavaa, tatiginarluinnartutut ilakkuminarluinnartutullu oqaatigalugu. Aam-
mattaaq B aamma X tusarniaanermut akissutinni pitsaanngilluinnartumik eqqartorpatit, taman-
nalu pissutigalugu B-p oqaaseqaataasa pingaartillugit isiginiarneqarnissaat toqqarneqarpoq. D
tamatumunnga atatillugu naliliivoq B oqaaseqaatit eqqortuunngippata taamatut oqaaseqaate-

qarnissaminut pissutissaqarsimassanngikkaluartoq, tassalumi oqaaseqaatit kusanaalluinnartut
pineqarput.

X-ip ...-ni isumannaallisaanermut aningaasanik atuerusunnginnerarlugu upalungaarsimanissa-
mulluunniit pilersaarummik atsiorumannginnerarlugu oqarnerit sakkortoqisumik pasilliinertut
ilumuunngitsutut D-p isigaa. Taamatut oqarnerit ilumoorpat ingerlatseqatigiiffiup piiaaffinnik
ingerlatsinissamut pisinnaatitaaffini annaasinnaavai, X-ilu pinerluttulerineq pillugu inatsit
tunngavigalugu pineqaatissinneqarluni eqqartuunneqarsinnaalluni. Pineqartorli tassaavoq oli-
vinimik ...-mi suliffimmi avatangiisit isumannaallisaanerlu D-p suliffeqarfinnillu nakkutillii-
soqarfiup iluarisimaaraat, taamaattumillu oqaaseqaatitit taakku akuerineqarsinnaanngilluinnar-
put.

Ataatsimut oqaatigineqassaaq tusarniaanermut akissutitut allakkatit 26. september 2007-imeer-
sut soraarsitsisoqarnissaanik ullumikkut aalajangernerup allanngortinnissaanut pissutissaqaler-
sitsinngitsut.

Suliami illua'tungiusup isumaanik tusarniaanermut akissutinnut uiggiullugu Sulisoqarnermut
Pisortaqarfiup tusarniaavigeqqippaatit, tassami tunngavilersuutitut qulaani taaneqartut saniati-
gut makku pingaartillugit aamma isiginiarneqarmata.

...-p 24. august 2007-imi ataatsimeeqatigineqarneranik illit ...-llu peqataaffigisassinnik ...-p al-
laaserisaa pingaartillugu isiginiarneqarpoq. Pineqartoq tassaavoq ...-p saqqummiussinerani
oqaatigineqartut tamarluinnaasa oqaaseqaateqarfigisarsimagitit. ... akinni issiasimavoq si-
vitsunngitsorlu akornusersuisutut misigisimallutit, ataatsimiinnermimi ...-p suliassaqarfiata
oqaluuserineqarfigisaani peqataaqqaartutut akornusersuilersimagavit, misigisimallunili unitse-
riarnissannut periarfissaqarani.

Ataatsimiinnermi tamatuma saniatigut kalaallit sulisut piumasaqaatinik suliffeqarnermut tun-
ngasuni piumasaqaatigineqartunik eqqortitsinnginnerat pillugu ataatsimut naliliinertut ittumik
saqqummiussisimavutit. Inuup D-mut sinniisup taamaaliornera akuerineqarsinnaanngilluinnar-
poq, tamannalu soraarsitsinermi tunngaviusunut ilaavoq, taamatuttaarlu ataatsimiinnermi qu-
laani allaaserineqartutut akuerineqarsinnaanngitsumik pissusilersorsimanerit soraarsitsinermi
tunngaviusunut ilaalluni.

Sulisoqarnermut Pisortaqarfiup suliami illua'tungiusumik isumaanik tusarniaalluni aappassaa-
nik allagai akissuteqarnissamut piffissaliussamik 30. oktober 2007-imi nal. 12.00-ip tungaanut
sivitsorneqartut akissuteqarfigisimanngilatit.

Taamaalillunilu tunngavilersuutit qulaani taaneqartut tunngavigalugit aalajangerneqarpoq so-
raarsinneqassasutit, tassami suleqatigisartakkanik aamma D-mut ilumoorfiginninnginneq qu-
laanilu allaaserineqartutut pissusilersorsimanerit soraarsitsinermi suliamut tunngasutigut tun-
ngavissaammat. Tamatuma kingornatigut aalajangiisoqarpoq isumaqatigiissummi piffissaliun-
neqartoq malillugu soraarsinneqassasutit, taamaalillutillu 2007-imi novemberip qaammataata
naanerani soraassasutit.

Piffissami soraarnissavit tungaanut ingerlasumi suliunnaarallartinneqarputit, (...)

(...)" (Atorfeqarfimmi nutsigaavoq)

A Sulisoqarnermut Pisortaqarfimmut 1. november 2007-imi imatut allappoq:

"..., kattuffimmit ilaasortaaffinneersoq oqarasuaatikkut oqaloqatigereerlugu paasisinnaavara
soraarsitsissut uannut ingerlatitaasoq ...-p tigusimagaa.

Soraarsitsissummik uanga tigusaqanngilanga, massakkut 1. november 2007-imi nalunaaqutaq
8.30-nngorpoq.

Paasisinnaavara suliami illua'tungiusup isumaanik tusarniaanerit aappaannut akissutiga atorne-
qarsimanngitsoq. Akissutiga piffissamik sivitsuineq pillugu allakkani piumasaqaatit naapertor-
lugit Namminersornerullutik Oqartussani (politeeqarfik saneqqullugu ilummut) saaffiginnittar-
fimmut tunniuppara.

- Allanik saaffiginnittarfeqarneranik ilisimasaqanngilanga.

- Tusarniaanermut akissummik siullermik tunniussininni saaffiginnittarfik tunniussiffigisara
tunniussiffigaara.

- Saaffiginnittarfimmi uppernarsarneqarpoq allakkat pilertortumik, isumannaatsumik toqqaan-
nartumillu Namminersornerullutik Oqartussani saaffiginnittarfimmit agguaanneqartartut. Al-
lakkat saaffiginnittarfimmiittup inimut saaffiginnittarfiup iluatungaaniittumut ingerlaannaq
eqquppai.

- Allakkakka allamik ingiaqateqarlunga 30. september 2007-imi ullaap tungaani tunniuppakka.
Uppernarsaammik qinugaluaratta tuniumaneqanngilagut, kisiannili nalunaqquttap qassin-
ngornera saaffiginnittarfimmiittorlu ataatsikkut maluginiarparput. Nalunaaquttap qassin-
ngornera (11:47) ingiaqatigisama allakkatigut uppernarsassallugu piareersimavoq.

- Namminersornerullutik Oqartussat allakkanik iluminni agguaassisarnerat uanga akisussaaffi-
ginngilara.

Akissutiga Namminersornerullutik Oqartussat allaffeqarfissuannut piffissaagallartillugu tun-
niunneqarpoq.

Tamanna imatut paaserusunngilara suliami illua'tungiusup isumaanik tusarniaanerit aappaanni
apeqqutikka ima nuanniitsigisimasut allaat ajornannginnerpaarsiorniarluni akiumaneqarsi-
manngitsut.

Ippassaq pisiniareerlunga iserama nukarlequtima oqaluttuuppaanga atuareerluni angerlarami
"angutit qernertuinnarnik atisallit marluk seqinersiutillit biilimi igalaavi ilummut isigineqarsin-
naanngitsunik biilertut" naapissimagini. Aperineqarsimavoq sumi najugaqarnersoq, majuarnis-
sanilu annilaangagilerlugu qimalaarlugit taakku cigaritsitortut marluk marserunnaarsiillugit
utaqqisimalluni. Isumaqarsivoq banditos rockeriusut. Isumaqaraluarama ...-p allagai uppernas-



192

suseqartumik neriorsuinerusut, sulilu ataasiarlunga erseqqissarniarpara suliannut atatillugu
aaqqiagiinngissutigisanni meeqqama aatsisartutut atorneqarnissaat kissaatiginngikkiga.

Allakkat uannut namminermut tunniunneqarnissaat kissaatigineqarpat mobilinnut sianerfigine-
qarsimasinnaagaluarpunga, ulloq tamaat minutsit tallimanngitsulluunniit peqannginnama."
(Atorfeqarfimmi nutsigaavoq)

A-p suliami illua'tungiusup isumaanik tusarniaanermut akissutaa 30. oktober
2007-imeersoq imaattunik imaqarpoq:

"(...)

SULIAMI ILLUA'TUNGIUSUP ISUMAANIK TUSARNIAAQQINNERMI IMMIKKUUA-
LUTTULERSUGAASUMIK AKISSUT

"Soraarsitsissamaarnermut .../15. oktober 2007-imeersumut atatillugu suliami illua'tungiusup
isumaanik tusarniaaqqinneq" innersuussutigalugu.

Immikkoortoq 3 pillugu:

"Soraarsitsissamaarnermut atatillugu suliami illua'tungiusup isumaanik tusarniaaqqinneq"-mut
ilanngullugit allaffeqarfimmi pisortap C-p allagai tiguakka, taakkunanilu peersitsisoqarnissaa/
tassunga taarsiullugu soraarsitsisoqarnissaanik kissaateqarnini saqqummiuppaa. "D-p tamanna
tunngavigalugu kissaatigaa pineqartoq ingerlaannartumik peersinneqassasoq/tassunga taarsiul-
lugu nalinginnaasumik piffissaqartillugu soraarsinneqassasoq". Tassa imaappoq peersitsisoqar-
nissaa C-p D sinnerlugu pingaarnertut kissaatigisimagaa, tamannalu pingasunngornermi 12.
septemberimi pissusilersorneranut naapertuuppoq. Taamaalilluni iliuuserisaani sunik angunia-
gaqarnera imaluunniit siunertaqarnera (culpa) qularutigineqarsinnaanngilaq. Sulisoqarnermut
Pisortaqarfiup ullut marluk qaangiuttut allatut oqaasertaligaasumik nassiussinerata iliuuseqar-
neq taamalu C-imit ilumut peersitaanera allanngortinngilaa. Peersitsineq iliuusaavoq ajuallan-
naqisoq, pisumilu matumani sulisut allat tusaasut aliikkusersorlugillusooq pivoq. Uanga su-
lisullu allat C-p D-p iluani sulisumut allamut suaartarluni kamaassinera tusarnaarsimavarput,
taamaattumik isertuussilaarsinnaaneq pisortaasut soqutigisarisimagunanngilaat. Pisoq taanna
ajuallannartorujussuartut misigisimavara. C-p/D-p peersitsisoqarnissaanik kissaateqarnerata
suliami illua'tungiusup isumaanik tusarniaanermut ilanngunneqarsimanera allaffeqarfiup pisor-
taata ...-p oqarneratut peersinneqartutut misigisimanissannut pissutissaqanngitsunga oqarnera-
nut naapertuutinngilaq. Suliami illua'tungiusup isumaanik tusarniaanerup nassiunneqarnerata
nalaani akissarsiat suli tunniunneqartassanersut peersitsinissamillu kissaateqarneq tusaatissatut
tiguneqarsimanersoq ilisimanngilara. Suliami illua'tungiusup isumaanik tusarniaatip aallaqqaa-
taani D-p ilanngussaa innersuussutigineqarsimavoq, tassanilu peersitsinerup pingaarnerutillugu
siunertarineqarnera erseqqissarneqarpoq. Peersitsinerup kingornatigut ulluni ingerlasuni peer-
sitaasimasutut imminut isiginissannut pissutissaqannginnerlunga takusinnaanngilara, matuma-
ni iliuuseq "peersitsineq" innersuussutigaara, taamaattumillu tillinniat, imerajuttut, annersaa-
sartut suliffeqarfinnullu kilitsissiat, imaanngitsoq ingeniørip inuussutissarsiutitigut misilitta-
gaqarnini tunngavigalugu ilaquttani ilagalugit Kalaallit Nunaanni suliartortup, kisimik pine-
qartarnerattut ataqqinassutsikkut kanngunarsagaallunga.

Immikkoortoq 4 pillugu:

Malugaara B-p siusinnerusukkut pasilliutitut nassiussai suli uppernarsarneqarsimanngitsut, B-
llu eqqaamanninnerinik illuinnaasiortunik tunngaveqartut. Aamma malugaara nalornissuteqar-
neq unnerluussisumut iluaqutigitinniarneqartoq; immaqaana inatsiseqartitsinermi tunngavik
nutaaq atorneqalersimasoq? B amerlanerusunik tunngaveqartinniarneqarsinnaanersoq allanut
nalilertikkumavara. Oqaaseqaatikka tamaasa aalajangiusimavakka, piusuuvorlu B aamma ... ...-
t sulisussarsiornermi qanimut suleqatigiittut, tassami ataatsimiinnermi peqataasarnerit eqqar-
saatigalugit arlaat peqanngikkaangat arlaat peqataasarmat. Aamma piviusuuvoq B-p nammineq
allakkiani nassarnagit ...-mik misissuiartormat, allattuinani, assiliiortornani aamma namminneq
allakkiaa (puigugaa) imaqarniliaalu malillugit upalungaarsimanissaq pillugu pilersaarusiaq
qulaajarsimanagu misissuinermit utersimammat. Tupigusuppunga. Tamanna amerlanerusunik
oqaaseqaateqarfigisariaqarunanngilarluunniit. Allappusi B kusanaatsumik eqqartorsimagiga,
taamaattumillu B-p oqaaseqaatai pingaartillugit isiginiarneqartut. Qularutissaagunanngilaq B
allaqqaarami uanga pillunga kusanarpallaanngivissunik allataqarsimasoq. Taamaattumillu
tunngavilersuisoqarsinnaavoq uanga tatiginassuseqartorujussuusunga - sunaana tunngaviler-
sueriaaseq taamaattoq? Uanga pissutigalunga B-p pitsaaquterpassui erseqqissaqqineqarnersut
naluara.

Immikkoortoq 5 pillugu:

Suliap pinerluttulerineq pillugu inatsit tunngavigalugu aalajangiiffigineqarnissaanik allanneq
uanga siutinnik tusarlugu eqqissiunnaarnarpoq. D "... pillugit inatsit" tunngavigalugu taamaat-
tunik suliaqarnissaminut piginnaatitaavoq, aamma pineqaatissiinnerit eqqarsaatigalugit. Suliaq
taaneqartoq allaffissornikkut aqutsinermiippoq, taannalu suliffinni avatangiisit pillugit inatsim-
mut immaqa aporaassinnaavoq, kisiannili pinerluttulerineq pillugu inatsimmuunngitsoq.
Oqaaseqaat taanna kia allassimaneraa naluara, kisianni arlaat inatsisilerinikkut tammartajaavis-
sorsimavoq, tamannalu suliamik suliarinninneq eqqarsaatigalugu ernumanartorujussuuvoq.
Tamanna imatut paasisinnaanerpara arlaat sakkortuuliorusuttorujussuaq, naak sakkukinnerusut
atorlugit oqinnerusumik ingerlatsisoqarsinnaagaluartoq, imaluunniit kukkunerpunga? ...-nut
tunngatillugu peersitsinerup ingerlasimanera eqqarsaatiginngitsoorsinnaanngilara, ullaakkor-
siorluni nereqatigiinnerit ilaanni paasinarsimmat ...- pillugit inatsit ilisimaneqanngitsoq, pisor-
taasullu nalornisumik sullissinerat pissutigalugu suleqat alianartumik inissisimalersimasoq.

Oqaatigaara suliami illua'tungiusup isumaanik tusarniaanermut akissutiga aamma ilanngunne-
qanngitsoq, oqaaseqaateqarfigineqarani naliliiffigineqaraniluunniit, akuerineqarsinnaanngit-
sumilli taaneqarluni? Ima ilumoorunneqartiginissara kissaatigaara sapaatit akunnerini arfinilin-
ni pineqarnera pillugu akerliliissuterpassuakka pissutissaqartut oqaluuserineqassasut akineqar-
lutillu. Minnerunngitsumik sulisitsisup sulilerlaamik suliassaqarfik pillugu nassuiaassinissamut
pisussaaffeqarnera inuillu ataasiakkaat illersuutaat pillugit akisussaaffeqarnera eqqarsaati-
galugu. Tamanna imatut paasisariaqarpara isumaqatigineqartunga.

NAGGASIUT

Namminersornerullutik Oqartussat ... ...-llu marluk taakku pillugit paasissutissaataanik misik-
karinnerpaagunartunik pisortatut taama soqutigisaqanngitsigisinnaaneq tupigilluinnarpara. ...-
mi pisortaasut siullermik akuliunneqarput tullianillu ...-t akuliunneqarlutik eqqartuussivimmi



194

suliami ilisimannittuusinnaasutut, suliami paasissutissat ilisimatitsissutigineqarnerannik nassa-
taqartumik.

Namminersornerullutik Oqartussat taakkualu ingerlataasa kanngunarsarnissaat kissaatiginngil-
luinnarpara. Namminersornerullutik Oqartussat tassaapput aporaakkumasimasut, Namminer-
sornerullutillu Oqartussat tassaapput aaqqiagiinnginnerup sumut sammiveqarnissaanik aalaja-
ngiisussat. Pasillernipalaanut illersornissama saniatigut allamik toqqagassaqanngilanga, sallul-
lu silaannarmillu tigusat aatsaat taama ingasatsigisut tusarpakka. Suliap ingerlasimanera tamar-
mi salluliuutinik ajuallannartunik, "akiliilluni" oqaaseqaataaqqusaasimagunartunik, ingutsiner-
mik, ataqqinassutsikkut innarliinermik, nikassaanermik kannguttaatsuliornernillu ulikkaarpoq.

(...)" (Atorfeqarfimmi nutsigaavoq)

Sulisoqarnermut Pisortaqarfiup A 2. november 2007-imi imatut akivaa:

"Suliami illua'tungiusup isumaanik tusarniaanermut akissutivit 30. oktober 2007-imeersup ti-
guneqarnera Sulisoqarnermut Pisortaqarfiup matumuuna uppernarsassavaa. Suliamili illua'tu-
ngiusup isumaanik tusarniaanermut akissut taanna aatsaat 31. oktober 2007-imi Sulisoqarner-
mut Pisortaqarfimmit tiguneqarpoq, tassalu imaappoq suliami illua'tungiusup isumaanik tusar-
niaanermut akissuteqarfissatut 30. oktober 2007-imi nal. 12.00-imut piffissaliussap qaangiun-
nerani. Aamma akissut tiguneqarpoq Sulisoqarnermut Pisortaqarfik suliami aalajangeereersoq,
aalajangiinermillu najugaqarfigisannut tunniussiniaraluareersoq, kisianni allakkanik nakkartit-
sivik kingullermik innersuussutigisat peerneqareersimammat angerlarsimasimannginnerillu
pissutigalugu soraarsitsineq allakkatut nalinginnaasutut nassiunneqarsimasoq tunniunneq ajor-
narsimavoq.

Suliami illua'tungiusup isumaanik tusarniaanermut akissutit kingusinaarluni takkuttoq tigoreer-
lugu tassani paasissutissanik illit soraarsinneqarnissannik aalajangiisoqartariaqarsimanngikka-
luarneranut pissutaasinnaasunik peqarnersoq naliliisoqarpoq.

Tamatumunnga atatillugu oqaatigineqassaaq suliami illua'tungiusup isumaanik tusarniaaner-
mut akissutinni paasissutissanik aalajangiinerup 31. oktober 2007-imeersup allanngortittaria-
qarneranik kinguneqartunik peqanngitsoq naliliisoqartoq, taamaattumillu soraarsitsisoqarnis-
saanik aalajangiineq aalajangiusimaneqartoq.

Sulisoqarnermut Pisortaqarfiup soraarsitsilluni allagai 31. oktober 2007-imeersut aamma inner-
suussutigineqarput.

Allakkannut 1. november 2007-imeersunut atatillugu oqaatigineqassaaq tusarniaalluni ilinnut
allakkanit ersermat tusarniaanermut akissut Sulisoqarnermut Pisortaqarfimmit kingusinnerpaa-
mik 30. oktober 2007-imi nal. 12.00 tiguneqareersimassasoq. Aammattaaq tusarniaanikkut
akissutivit e-mailikkut saqqummiunnissaanut periarfissaqarsimavutit, tamanna kissaatigi-
gukku, taamaattumik allakkat Sulisoqarnermut Pisortaqarfimmut piffissaagallartillugu apuus-
simannginnerat illit akisussaaffigaat.

Tamakkua saniatigut erseqqissaqqinneqassaaq allakkanik nakkartitsivik allakkanik nassiussif-
figeqqusat peerneqarsimammat, taamaattumillu allakkat illit najugaqarfigisannut tunniunne-
qarnissaat ajornarsimalluni. Tamatuma kingornatigut 2007-imi novemberip qaammataata naa-
neranit atuutilersumik soraarsitsisoqarnera aalajangiusimaneqarpoq.

Soraarsitsineq najugaqarfimmut allakkanillu nakkartitsivimmut illit oqaatigisannut tunniunne-
qarsinnaasimanngimmat allakkat ukua e-mailikkut nassiunneqarput, soraarsitsineq pillugu al-
lakkat ilanngullugit.

Allakkat ukua assilinerat [kattuffimmut ilaasortaaffigisannut] nassiunneqarpoq" (Atorfeqar-
fimmi nutsigaavoq)

A-p Sulisoqarnermut Pisortaqarfik ulloq taanna, tassalu 2. november 2007-imi
imatut akivaa:

"(...)

Naggasiutitut eqikkaallunga imatut inerniliisinnaavunga:

Tusarniaanermut akissutiga piffissaagallartillugu tunniunneqarsimasoq.

Soraarsitsineq Namminersornerullutik Oqartussanit kingusinaartumik tunniunneqarsimasoq,
tassami soraarsitsineq aatsaat 2. november 2007-imi e-mailikkut tigugakku. Soraarsitsineq ti-
gusimanngikkiga 31. oktober 2007-imili ilisimaneqarsimavoq, taamaakkaluartorli assilinera
aatsaat 2. november 2007-imi nassiunneqarluni, taamaalilluni funktionærit pillugit inatsimmi
soraarsitsinissamut piffissaliussaq malinneqarsimanani atorfeqartitaaninnullu isumaqatigiissut
sumiginnarneqarsimalluni.

Soraarsitsissut uanga tusarniaanermut akissutima aappaa eqqarsaatigalugu eqqunngitsumik
saqqummiussinermik imaqartoq, taamaattumillu nassiunneqarsimasariaqanngikkaluartoq.

Inatsit unioqqutillugu soraarsinneqarsimasunga.

Suliami illua'tungiusup isumaanik tusarniaanerit aappaannik, oqaaseqaatikka pillugit oqaase-
qaateqarani suliamilu illua'tungiusup isumaanik tusarniaanermi siullermi  oqaatigineqartut up-
pernarsaasernagit, nassiussinerup soraarsitsinermut tunngaviusoq atorunnaarsikkaa.

Suliami illua'tungiusup isumaanik tusarniaanerit aappaat uanga inuttut sakkortuumik salluliuu-
tigineqarninnik ajuallatsinneqarninnillu ilaneqarsimasoq, taakkulu uppernarsarneqarsinnaasi-
manngitsut imaluunniit uppernarsarneqarnissaat kissaatigineqarsimanngitsoq.

Soraarsitsissut taamaalilluni pissutissaqarsimanngitsoq.

Qaammatit arfinillit inorlugit atorfeqartitaareerlunga pissutissaqanngitsumik peersitaanerma/
soraarsitaanerma funktionærit pillugit inatsimmi § 3 tunngavigalugu taarsiissuteqartarneq pil-

lugu malittarisassanut nalinginnaasunut innersuussisoq tunngavigalugu taarsiivigeqquneqar-
sinnaalersikkaanga.

Tusarniaanermut akissutima akineqannginnera imatut paasivara salluliuuterpassuit allakkatigut
saqqummiussuunneqartut, kukkussuterpassuit atorfinitsinneqarninnullu atatillugu iliuutsit na-
linginnaasut saneqqutiinnarneqarsimanerisa qanoq qaangerniarneqarnissaat Namminersorne-
rullutik Oqartussat sianiginngikkaat, taamaattumillu pisunik isiginninngitsuusaarnissaq toqqar-
neqarsimasoq. Aaqqiagiinnginnerli nammineerluni tammarnavianngilaq.

(...)" (Atorfeqarfimmi nutsigaavoq)

Sulisoqarnermut Pisortaqarfiup A e-mailikkut 6. november 2007-imeersukkut
nalunaarfigaa pisortaqarfiup "aalajangiineq aalajangiusimagaa suliarlu inaarlugu
suliarineqartutut isigigaa".

A uannut tamatuma kingornatigut naammagittaalliorpoq.

Sulisoqarnermut Pisortaqarfimmut 13. november 2007-imi imatut allappunga:

"A allaffinnut 9. november 2007-imi ornigulluni saaffiginninnermini atorfimminit  qinnuteqaa-
taanngitsumik Sulisoqarnermut Pisortaqarfimmit allakkatigut 31. oktober 2007-imeersutigut
soraarsinneqarsimanini naammagittaalliuutigaa.

A-p saaffiginninnermini oqaatigaa pingaartumik makku naammaginngikkini, tassalu pisima-
suinnik saqqummiussinini Sulisoqarnermut Pisortaqarfiup upperiumasimanngikkaa aamma A-
p suliami illua'tungiusutut aappassaanik tusarniaavigineqarneranut akissutip A-p paasissutissii-
nera malillugu Namminersornerullutik Oqartussat allaffeqarfissuanni saaffiginnittarfimmut
piffissaagallartillugu tunniunneqartup pisortaqarfimmillu tiguneqartup kingornatigut suliamik
Sulisoqarnermut Pisortaqarfiup suliarinneqqilinnginnera.

Pisortaqarfik tamatumunnga atatillugu qinnuigaara naammagittaalliuutip immikkoortui oqaati-
gineqartut pillugit oqaaseqaateqaqqullgu.

Pisortaqarfik aammattaaq qinnuigaara A-p suliami illua'tungiusutut isummaminik suliassat su-
liarineqartarnerat pillugu inatsimmi malittarisassat kisiisa tunngavigalugit tusarniaavigineqar-
simaneranut suliamili inatsiseqartitsinermut tunngasut pillugit tusarniaavigineqarsimannginne-
ranut pissutaasut pillugit nassuiaateqaqqullgu.

Pisortaqarfik aamma qinnuigaara soraarsitsinermit sakkukinnerusumik iliuuseqarnissaq pisor-
taqarfiup isumaliutersuutigisimaneraa paasissutissiissutigeqqullugu.

Kiisalu pisortaqarfik qinnuigaara mappi allagaatinik sulisumut A-mut tunngasunik imalik atuk-
kiuteqqullugu.

Pisortaqarfiup akissutaa A-mut suliami illua'tungiusup isumaanik tusarniaatitut saqqummiun-
neqassasoq naatsorsuutigineqarpoq."

Sulisoqarnermut Pisortaqarfiup 6. december 2007-imi suliami allagaatit pisor-
taqarfiup e-mailikkut nassiussinnaanerai aperaanga.

Pisortaqarfik 7. december 2007-imi akivara mappi suliami allagaatit allaqqaarne-
qarnerinik imalik piumagiga tamatuma saniatigut suliami paasissutissat qarasaa-
siakkuinnaq pigineqartut tamarmik naqitanngortinneqarneri piumagikka.

Mappi suliami allagaatinik imalik suliamilu paasissutissat naqitanngortinneqar-
neri 17. december 2007-imi tiguakka.

Oqaaseqaateqaqqusillunga qinnutigisannut akissuteqartoqarnissaa pisortaqar-
fimmut 10. januar 2008-mi eqqaasitsissutigaara.

Tusarniaanermut akissut 28. november 2007-imi ullulerneqarsimasoq imaattoq
Sulisoqarnermut Pisortaqarfiup uannut 15. januar 2008-mi nassiussimavaa (oqa-
rasuaatikkut kingusinnerusukkut paasiniaagama Sulisoqarnermut Pisortaqarfiup
oqaatigaa tusarniaanermut akissut suliami allagaatinik qarasaasiakkut tigusannik
kukkunikkut ilaqartinneqanngitsoorsimasoq):

"A-p soraarsinneqarnissaanik aalajangertoqartinnagu, A oqaaseqarnissaminut periarfissaqarsi-
mavoq, tassungalu atatillugu Sulisoqarnermut Pisortaqarfik naliliivoq, A-p oqaaseqaatai tun-
ngavigalugit soraarsitaanissaanik aalajangernermut allanngortitsinissamut tunngavissaqarsori-
nanngitsoq.

Soraarsitsinermut tunngatillugu aalajangiineq sioqqullugu pineqartoq marloriarluni tusarniaaf-
figineqarpoq, kingullermillu tusarniaanermut killissarititaq qaangiummat A-p noqqaassuteqar-
neratigut tusarniaanermut akissuteqarfissamut killiliussaq kinguartinneqarpoq. Sulisoqarner-
mut Pisortaqarfiup tusarniaanermut atatillugu allagaa 15. oktoberimeersoq naapertorlugu al-
laqqavoq tusarniaanermut akissut kingusinnerpaamik 24. oktober 2007 Sulisoqarnermut Pisor-
taqarfimmut apuutereersimassasoq.

A-p noqqaassutaa naapertorlugu allakkat 22. oktober 2007 ullulerneqarsimasut naapertorlugit
tusarniaanermut akissuteqarfissaq 30. oktober 2007 nal. 12.00-imut kinguartinneqarpoq.

Sulisoqarnermut Pisortaqarfiup 30. oktober 2007 nal. 12.00 tusarniaanermut akissummik tigu-
saqarsimannginnera tunngavigalugu soraarsitsinissaq 31. oktober ullup qeqqata siorna aalaja-
ngiunneqarpoq, taamaattumillu A allakkanik taakkuninnga allakkisarfigineqarsimagaluarpoq
peqatigitillugulu kattuffimmut ilaasortaaffigisaanut allakkanik nassiussisoqarluni.

Sulisoqarnermut Pisortaqarfik tusarniaanissamut piffissarititaasoq qaangiutereersoq soraar-
sitsinissamullu aalajangertoqareersoq 31. oktober ullup qeqqata siorna tusarniaanermut akis-

summik tigusaqarpoq. Tamatuma kingorna Sulisoqarnermut Pisortaqarfik naliliivoq tusarniaa-
nermut akissummi paasissutissanik nutaanik soraarsitsinissamut aalajangernermut allanngortit-
sisinnaasunik allassimasoqanngitsoq, tak. Sulisoqarnermut Pisortaqarfiup A-mut 2. november
2007 allagarisimasai.

Taamaasilluni pisortaqarfiup A-p tusarniaanermut akissutaata aappaa nalilersoreernikuuaa qa-
norluunniillu pisoqassagaluarpat aalajangiusimaneqaannassaaq tusarniaanermut akissut kingu-
sinaartumik tunniunneqarsimasoq, allakkani allaqqammat tusarniaanermut akissut tusarniaa-
nermut killissarititaasoq nallertinnagu Sulisoqarnermut Pisortaqarfimmut tunniunneqareersi-
massasoq, A-llu nammineerluni tusarniaanermut killerititaasup malinneqarsimannginnera aki-
sussaaffigaa.

Ilumoorpoq illuatungeriinnut tusarniaanermut atatillugu taamaallaat sullissinermut inatsimmi §
19 kisimi innersuussutigineqarsimammat, kisianni inatsisit naapertorlugit illuatungeriit tusar-
niarneqarnikuupput, taamaattumillu annertusisamik tusarniaanissamut pisussaaffik soraarsitsi-
nermut atatillugu atorneqartartoq naapertuulluni.

Soraarsitsinermut atatillugu pisut aallaavigalugit soraarsitsineq kisimi eqqortuuvoq, taassu-
malu saniatigut soraarsitsinermut atatillugu tunngavilersuutit aamma naapertuullutik.

A pillugu pappiaqqat attuumassuteqartut ilanngunneqarput."

A Sulisoqarnermut Pisortaqarfiup tusarniaanermut akissutaa pillugu oqaaseqaa-
teqarnissaanut 15. februar 2008-mi periarfissippara.

A-p 22. februar 2008-mi imatut akivaanga:

"(...)

Pasilliutit Namminersornerullutik Oqartussani Sulisoqarnermut Pisortaqarfiup D sinnerlugu
sumik isumakuluuteqarani marloriarluni saqqummiussaasa inuussutissarsiutinnut atorfeqarnin-
nilu qaffakkiartuaarnissannut tunngasut ilumuunnginnerisa uppernarsarneqarnissaat kissaati-
gaara, massakkulli Sulisoqarnermut Pisortaqarfiup tusarniaanermut akissutaani atuarpara tun-
ngavilersuutikka akineqarsimanngitsut.

Taamaattumik Sulisoqarnermut Pisortaqarfiup tusarniaanermut akissutaa pillugu oqaaseqaatis-
saqanngilanga, naammagittaalliuutimali pilertortumik akineqarnissaa utaqqimaarlugu, taa-
maalillunga Kalaallit Nunaanni Namminersornerullutik Oqartussat eqqunngitsumik pineqar-
nertut misigisannut atatillugu eqqartuussivikkut suliassanngortinnissaannut tunngavissaqarner-
soq kattuffik ilaasortaaffigisara peqatigalugu naliliisinnaaniassagama." (Atorfeqarfimmi
nutsigaavoq)

Tamatuma kingornatigut imaattunik oqaaseqaateqarpunga:

"1. Suliamik naliliininnut inatsiseqartitsinikkut tunngavigisaq

Malugaara A Namminersornerullutik Oqartussat allaffeqarfissuanni uppernarsaatik-
kut "Atorfinitsitsineq pillugu isumaqatigiissut"-mik taaneqartukkut atorfinitsinneqar-
simasoq.

Ingerlatsivik innuttaasumut isumaqatigiissuteqarpat ingerlatsiviup inatsiseqartitsi-
nermut isumaqatigiissummi pineqartunut ilaatinneqartunut tunngasut pillugit iliuuse-
risai ingerlatsineq pillugu inatsiseqartitsineq tunngavigalugu aalajangiinermik
oqartarnermi pineqartunut aallaavittut ilaatinneqarneq ajorput19. Taamaalilluni A-
mik soraarsitsineq ingerlatsineq pillugu inatsiseqartitsinermi malittarisassat tunnga-
vigalugit naliliiffigineqassanersoq nalornissutigineqalersinnaavoq, atorfeqartitsiner-
mut tunngasut ingerlatsineq pillugu inatsiseqartitsineq tunngavigalugu pilersinneqar-
simanngippata.

Atorfinitsitsinerli pillugu isumaqatigiissummit erserpoq isumaqatigiissut (overens-
komst) tunngavigalugu atorfinitsitsineq pineqartoq, isumaqatigiissummilu funktionæ-
rit pillugit inatsimmi soraarsitsinissamut piffissaliisarneq pillugu malittarisassanut
ilaalu ilanngullugit innersuussineq atorfeqartitaasut ukiut 15-it inorlugit atorfeqarsi-
masut pillugit  isumaqatigiissummi § 35-mut naapertuuttuuvoq.

Isumaqatigiissut taanna aalajangersakkanik isumaqatigiissutip inuit ataasiakkaat pil-
lugit inatsiseqartitsineq tunngavigalugu isumaqatigiissutigisimaneqarnissaanik ili-
manarsisitsisunik aamma imaqanngilaq.

Aammattaaq pineqartoq tassaavoq Sulisoqarnermut Pisortaqarfiup A-mik ingerlatsi-
neq pillugu inatsiseqartitsinikkut suliamik suliarinninneq tunngavigalugu aalajangii-
nikkut soraarsitsisimanera.

Taamaattumik uanga paasinninnera unaavoq A-mik atorfinitsitsisimaneq tamatumalu
kingornatigut soraarsitsisimaneq ingerlatsineq pillugu inatsiseqartitsineq tunngavi-
galugu pisimasoq, suliami sulisumut tassunga tunngasumi atorfeqartitaanermut tun-
ngasut isumaqatigiissutikkut (kontrakt) uppernarsarneqarsimanerat apeqqutaatinna-
gu.

Isumaqarpunga Namminersornerullutik Oqartussat, atorfinitsitsinermut inatsiseqar-
titsinikkut tunngaviusoq pillugu nalornisoqalernissaa pinngitsoortinniarlugu, isu-
maqatigiissutit (overenskomster) tunngavigalugit atorfinitsitsinerni oqariartaaseq
"atorfinitsitsineq pillugu allakkat" "atorfinitsitsinermi isumaqatigissut"-mut taarsiul-
lugu siunissami atulertariaqaraa.

19) Tak. Danmarkimi inatsiseqartitsinikkut periaaseq, Kalaallit Nunaanni inatsiseqartitsinikkut periaatsimi
saneqqunneqarsimanngitsoq, U.2005.616.H.

2. Aalajangiineq pisimasoq

Sulisoqarnermut Pisortaqarfiup A 31. oktober 2007-imi soraarsippaa, aalajangiinerlu
allakkatigut 2. november 2007-imeersutigut aalajangiusimallugu.

A-p Sulisoqarnermut Pisortaqarfiup paasinninnera malillugu suliami illua'tungiusup
isumaanik tusarniaanermut akissuteqarnissamut piffissaliussamik qaangiisimanerata
sunniutaa pillugu apeqqut tulliuttuni imm. 3.2.-p ataani erseqqinnerusumik eqqartor-
para.

Aamma oqaatigaara A-p suliunnaarallartinneqarneranut atatillugu A-p atorfeqarti-
taaneranut tunngasut pillugit aalajangiisoqarsimannginneranik Sulisoqarnermut Pi-
sortaqarfiup naliliinera isumaqatigigiga.

Tamatumani manna pingaartillugu isiginiarpara, tassalu suliunnaarsitsineq taanna
D-p suliamik soraarsitsiniarnermut tunngasumik Sulisoqarnermut Pisortaqarfimmut
aallartitseqqusineranut atatillugu D-mit aalajangerneqarsimasoq. Pineqartoq aamma
tassaavoq atorfeqartitaasumik akissarsianik annikillisitsinani suliunnaarallartitsine-
rup ingerlatsineq pillugu inatsiseqartitsineq tunngavigalugu aallaavittut isigineqar-
sinnaannginnera20.

D-mi allaffeqarfiup pisortaata C-p suliunnaarallartitsinerup aallartinneqarnissaa pil-
lugu allakkiaata 4. oktober 2007-imeersup matuma ilimagineqarnissaa sakkor-
tusarpaa, tassalu suliunnaarallartitsineq A-p 12. september 2007-imi unitsinneqarne-
ranut takussutissaanngitsoq, taamanimi allaffeqarfiup pisortaata A nalunaarfigimma-
gu suliaq soraarsitsiniarnermut tunngasoq aallartinneqarsimasoq, "suliallu sulisumut
tunngasup suliarineqarnerata nalaani sulisarnissaa naleqquttuunngitsoq".

Sulisoqarnermut Pisortaqarfiup suliami pisinnaatitaanera pillugu tunngaviunerusu-
mik isumaliutersuutinik arlalinnik immikkoortup 2.1.2.-p ataani saqqummiussivunga.

2.1. Sulisoqarnermut Pisortaqarfiup suliami pissusiviusunik aalajangersaanera

Soraarsitsisoqarnissaanik aalajangiinermi 31. oktober 2007-imeersumi pisut arfinillit
soraarsitsinermut tunngaviusunut ilaatinneqartut taaneqarput:

Pisoq 1:

A-p ...-mik misissuiartorluni tikeraarnermi 5. september 2007-imi pisumi kantinami ul-
lup qeqqasiorluni nerinermi oqarsimasoq ...-p pisortaa X "sorpajuusoq".

Pisoq 2:

A 6. september 2007-imi suliffimmini attaveqarfigiuminaassimasoq, tusartaaserluni
issiasimasoq, suleqatinilu isiginngitsuusaartutut issimallugit.

20) Tamatumani tak. Danmarkimi inatsiseqartitsineq, suliassaqarfimmi tassani Kalaallit Nunaanni inatsiseqar-
titsinerup pissuseqatigisaa, FOB 1998.423 tulliilu, pingaartumik qupperneq 428.

Pisoq 3:
A misissuiartorluni tikeraarneq pillugu allaffeqarfiup iluinnaani atugassatut allakkia-
mi 7. september 2007-imeersuni ...-p pisortaa pillugu nikassaasumik oqaaseqaateqar-
simasoq, ilaatigut imatut:

"X iluaqutissartaqarsinnaasoq uanga nammineq qularutiginngilara. ...-t utertikkumanagu
annertoorujussuarmik iliorumassapput, tamatumunngalu atatillugu kontomut aningaa-
sarpassuarnik ikisiumassallutik. X-ip qullersarisai attaveqarfigineqaannartariaqarput. X ki-
simiitillugu ataatsimeeqatiginngisaannarumavara." (Atorfeqarfimmi nutsigaavoq)

Pisoq 4:
A ...-mik misissuiartornerup kingorna angerlamut 5. september 2007-imi ingerlaar-
nermi D-mi pisortarisani pisortaqarfiullu upalungaarsimanissamut pilersaarusiamik
paasinninnera pillugu nikassaasumik imatut oqaaseqaateqarsimasoq:

"Oqaatigineqartut eqqoqqissaartumik eqqaamanngilakka. Kisianni A oqarpoq C pisortapa-
laajusoq, sumilluunniit aqutsineq nalusoq. C suliaqanngivittarnerarpaa. Pisortatut pikkor-
lunnerarpaa, A-llu nalungilluinnarnerarlugu C soraaruni sunik tunineqassasoq, tassalu
"skuut atornikut isumannaallisaanermi atorneqartartut". A-p tamatuma saniatigut C aqutsi-
neralu massuaatigai, qanoq eqqoqqissaartumik oqarnera ajoraluartumik eqqaamanngilara.
A aamma oqarpoq uagut (D-p) upalungaarsimanissamut pilersaarut sunaasorluunniit nalu-
gipput. Tamannalu pitsaanngitsorujussuarmik oqarneruvoq, tassami suleqatigisartakkatta
angallammi ilaaqataasup upalungaarsimanissamut pilersaarusiaq M-imi pisortaasut peqa-
tigalugit inaarsarlugu suliarimmagu, upalungaarsimanissamullu pilersaarusiaq D-p tama-
tuma kingornatigut akuerisussaallugu." (Atorfeqarfimmi nutsigaavoq)

Pisoq 5:
A ...-mik 24. august 2007-imi ataatsimeeqateqarnermi pitsaanngitsumik pissuseqarlu-
ni peqataasimasoq, naak A-p ingerlatsivimmi "ilinniartutut" tunuarsimaarnerusumik
inissisimanissaa D-p naatsorsuutigigaluaraa.
Pisoq 6:
A ataatsimiinnermi pisumi 5-imi taaneqartumi kalaallit sulisut pillugit ataatsimut
pitsaanngitsumik eqqartorsimagai.

2.1.1. A-p suliami illua'tungiusup isumaanik tusarniaanermut akissutaanik aalajangii-
nermi ilanngussineq
Aalajangiineq pisut qulaani taaneqartut Sulisoqarnermut Pisortaqarfiup aalajangii-
nerminut tunngaviutissimasaasa saniatigut A-p suliami illua'tungiusup isumaanik
tusarniaanermut akissutaata 26. september 2007-imeersup ilaa X-ip aningaasanik isu-
mannaallisaanermut atuiumannginneranik upalungaarsimanissamullu pilersaarusia-
mik atsiorumannginneranik oqaatiginnittoq pillugu oqaaseqaatinik imaqarpoq.
Taamaalilluni Sulisoqarnermut Pisortaqarfiup oqaatigaa "oqaaseqaatit akuerineqar-
sinnaanngilluinnarpoq".
Sulisoqarnermut Pisortaqarfiup taamatut oqarnera A-p suliami illua'tungiusup isu-
maanik tusarniaanermut akissutaata ilaa taanna soraarsitsinermut tunngaviusunut
aamma ilaatinneqarnersoq nalornissutigineqalersissinnaavaa.

Inatsiseqartitsinikkut innarlitsaaliinermi isiginiagassat suliassat suliarineqartarnerat
pillugu inatsimmi tunngavilersuisarneq pillugu malittarisassanut tunngaviusut manna
nassataraat, tassalu paasissutissat suut nanertuutaasumik aalajangiinermut tunnga-
viutinneqarnerat nalornissutigineqassanngitsoq.
A-p oqaaseqaataanik Sulisoqarnermut Pisortaqarfiup "akuerineqarsinnaanngilluin-
narpoq"-mik suliami illua'tungiusup isumaanik ilassutaasumik tusarniaanermi 15. ok-
tober 2007-imeersumi aamma aalajangiinermi 31. oktober 2007-imeersumi tamatuma
soraarsitsinermut tunngaviusunut ilaanera tamatumunnga peqatigitillugu nalunaaru-
tiginagu oqaatiginninnera pitsaanngitsutut isigaara.
Tulliullugu oqaatigaara suliami illua'tungiusup isumaanik tusarniaasarneq pillugu
malittarisassat suliami illua'tungiusup illua'tungerisami paasissutissanik saqqum-
miussaanik paasisaqarsinnaatitaanerata taakkulu pillugit oqaaseqarsinnaatitaane-
rata qulakkeerneqarnissaannik siunertaqarmata.
Tunngaviusumik apeqqut una uanga paasinninnera malillugu saqqummersippaa,
tassalu suliami illua'tungiusup isumaanik tusarniaanermut akissutip imarisaa oqar-
tussaasup innuttaasumut qanoq annertutigisumik avoqqaarinnissutigisinnaaneraa.
Uanga paasinneqqaarnera unaavoq innuttasoq suliami illua'tungiusutut isummaminik
tusarniaavigineqartoq suliami illua'tungiusup isumaanik tusarniaanermut akissummi-
ni suliaq imminut tunngasoq pillugu saqqummiussinissaminut annertuumik kiffaan-
ngissuseqartariaqartoq, pingaartumillu suliani ingerlatsivimmi atorfeqartitaanermit
qinnuteqaataanngitsumik soraarsitsinermut tunngasuni matumani eqqaamanissaa
pingaartuuvoq, tassalu innuttaasoq suliami illua'tungiusup isumaanik tusarniaaner-
mut akissuteqarnermini sulisutut inissisimanngitsoq, suliamili inuttut nammineq il-
lua'tungiusutut inissisimasoq.
Suliami pineqartumi tamatuma manna nassataraa, tassalu A-p pisut Sulisoqarnermut
Pisortaqarfiup (aamma D-p) avoqqaarisariaqartutut isigisai pillugit isummaminik su-
liami illua'tungiusup isumaanik tusarniaanermut akissummini aalajangiusimannissi-
manera naammagiinnartariaqarsimagaa.
Taamaattumik Sulisoqarnermut pisortaqarfiup A-mik taassuma oqaaseqaatit suliami
illua'tungiusup isumaanik tusarniaanermut akissummini saqqummiussai pillugit
avoqqaarinnissimanera pissutissaqanngitsutut isorisarialerujussuartullu isigaara.
Aamma oqaatigaara A-p ...-mik piiaaffiup pisortaa pillugu oqaaseqaataasa pissutsinut
inatsisinik unioqqutitsinernut tunngasunik pasilliutinik imaqarnerat D-p ...-p aqunne-
qarneranik iluarisimaarinninnera innersuussutigalugu tunuartinneqarsinnaasiman-
ngitsoq. Oqaaseqaatit taamaattut attassisinnaanersut aalajangiisoqannginnerani mi-
sissorneqartussaapput.

2.1.2. Sulisoqarnermut Pisortaqarfiup suliamik paasissutissartalersuinera
A-p naammagittaalliuummik tunniussinermini oqaatigaa suliami pissusiviusunik saq-
qummiussinermi Sulisoqarnermut Pisortaqarfimmit sumiginnarneqarnera iluarin-
ngikkini.

Tamanna pillugu oqaatigaara Sulisoqarnermut Pisortaqarfiup suliami uppernarsaa-
sersuineq pillugu naliliinera misilissinnaanngikkiga, tassami taamaaliussaguma
tamanna ilisimannittunik apersuinermik tunngaveqartussaammat. Uppernarsaatit na-
lornissutigineqarnerannik taamatut qulaajaaneq eqqartuussivinni pisariaqarpoq,
tassami uanga suliassara tassaammat ingerlatsivinnik inatsiseqartitsineq tunngavi-
galugu nakkutilliineq, imaanngitsoq uppernarsaatit nalornissutigineqarnerannik
qulaajaaneq.
Aammali oqaatigaara A-p suliami illua'tungiusutut isumaanik tusarniaaqqinneq pil-
lugu ilisimatitsinermut atatillugu Sulisoqarnermut Pisortaqarfiup D-mut oqaaseqaa-
taanit 15. oktober 2007-imeersunit ersertoq tunngavigisaq nalorninartortaqaraluar-
toq suliap soraarsitsiniarnermut tunngasup ingerlaannarnissaa Sulisoqarnermut Pi-
sortaqarfiup naatsorsuutigigaa.
Sulisoqarnermut Pisortaqarfik A-p soraarsinneqarnissaanik aalajangiisimasoq suliap
pisortaqarfimmit aalajangiiffigineqannginnermini illersorneqarsinnaasumik paasis-
sutissartalersorneqarsimanissaanut aamma akisussaasuuvoq.
Pissutsit paasissutissatigut pigineqartutigut suliamut attuumassuteqartutigut paasis-
sutissartalersorneqarsimanera kisimi suliap illersorneqarsinnaasumik paasissutissar-
talersorneqarneranut ilaanngilaq, aammali paasissutissat tatiginartuunissaat ilaallu-
ni. Pissuviusup attassisinnaassuseqarnera nalornissutigineqarpat nalornissutigine-
qartup taassuma qulaajarniarneqarnissaa suliamik paasissutissartalersuinermut ilaa-
voq, taamaalilluni uppernarsaatinik nalinginnaasumik naliliinikkut paasissutissaq pi-
neqartoq aalajangiinermut tunngaviutinneqarsinnaanersoq naliliisoqarsinnaanias-
sammat.
Sulisoqarnermut Pisortaqarfik tamatumunnga atatillugu D-p paasissutissiissutaanik
Sulisoqarnermut Pisortaqarfiup misissoqqaarnagit tunngaviutissinnaanngisaanik pi-
sariaqarneratut annertutigisumik misiliisariaqarpoq.
Soraarsitsinermut tunngaviusoq nalorninartoqartoq Sulisoqarnermut Pisortaqarfik
naliliippat Sulisoqarnermut Pisortaqarfik aalajangiinissaminut pisinnaatitaasi-
massanngilaq, naak soraarsitsisoqarnissaa D-p erseqqissumik kissaatigigaluaraa.
Uanga - oqaatigineqartutut - soraarsitsinermut tunngaviusup uppernarsaasersuinik-
kut attassisinnaassuseqarneranik nammineq naliliisinnaanngilanga, isumaqarpungali
Sulisoqarnermut Pisortaqarfiup D-mut oqaatigisaasa imminni soraarsitsinerup sulia-
mut attuumassuteqarluinnartuunera nalornissutigineqalersissinnaagaat, tassami o-
qaatigineqartut imatut sammiveqarmata, tassalu Sulisoqarnermut Pisortaqarfik D-p
inassuteqaataa naapertorlugu aalajangiinissaminut piareersimasoq, taamatut aala-
jangiinissamut suliamut attuumassuteqarluinnartunik tunngavissaqarnersoq apeq-
qutaatinnagu.
Isumaqarpunga soraarsitsinerup inatsisinik unioqqutitsisuunnginnera nalornissutigi-
neqaraluartoq suliaq ingerlanneqarsinnaasoq Sulisoqarnermut Pisortaqarfiup D-mut
oqarsimanera Sulisoqarnermut Pisortaqarfiup suliamik paasissutissartalersuinissa-
minut pisussaaffimminik sumiginnaanerigaa isorisariaqarluinnartuusoq.

Tamatumunnga atatillugu eqqaasitsissutigaara Sulisoqarnermut Pisortaqarfiup aala-
jangiinerminut ingerlatsinikkut immikkut akisussaaffeqarnini uannut siusinnerusukkut
nassuerutigisimagaa, suliamilu uanga suliarisanni 11.03.20.01/043-02-mik j. nor-
moqartumi Sulisoqarnermut Pisortaqarfimmut allakkakka 18. september 2006-imeer-
sut innersuussutigaakka.
Naalakkersuisut Sulittaasuata qitiusumik allaffeqarfissuarmi sulisunik atorfinitsitsi-
sarnermik soraarsitsisarnermillu Sulisoqarnermut Pisortaqarfiup suliassaqarfianut
inissiisimanerata sulisoqarnermik aqutsinermi ingerlatsineq pillugu inatsiseqartitsi-
nermi malittarisassanik nalinginnaasunik saneqqutsinissaanut tunngavissalersiman-
ngilaa, aamma oqartussaasut atorfeqartitaasut suliffigisaat sulisitsisutut ingerlatsi-
nermi immikkut akisussaaffeqanngikkaluarpalluunniit.

2.2. Pissusiviusunik inatsiseqartitsinikkut naliliineq

Sulisoqarnermut Pisortaqarfiup aalajangiinerani takuneqarsinnaavoq pisut 1-imit 6-
imut soraarsitsinermut tunngaviusut ilumoorfiginninnginnertut nalilerneqartut, A-llu
pissusilersornera inuttaanut avoqqaarliutigineqartoq.
Tamanna pisut suliamut atatillugu unioqqutitsinertut nalilerneqarnerattut paasine-
qartariaqarpoq.
Isumaqarpunga pisut 1, 3, 4, aamma 6 pissutsit qanoq innerat apeqqutaatillugu sulia-
mut atatillugu naalasseriitsuliornertut nalilerneqarsinnaasussaasut, tassalu Su-
lisoqarnermut Pisortaqarfiup uppernarsaatinik naliliinera eqqortuusimappat. Su-
lisoqarnermut Pisortaqarfiup uppernarsaatinik naliliiffiginninnera uanga isummerfi-
gisinnaanngilara, tak. immikkoortup 2.1.2.-p ataani oqaaseqaatikka. Uanga paasissu-
tissiissutigineqartut tunngavigalugit paasinninnera unaavoq pisoq 2 aamma pisoq 5
suliamut atatillugu unioqqutitsinerunngitsut.
Pisoq 1 (X-imik sorpajuuneraaneq) pillugu oqaatigaara ingerlatsivimmi oqartussaa-
sup suliaminik suliarinninnerminut atatillugu innuttaasunik, matumani suliami il-
lua'tungiusut ilanngullugit eqqarsaatigalugit, perorsarsimarpalunngitsumik oqaase-
qarnera ingerlatsinermi ileqqorissaarnermik unioqqutitsinerusoq.
Nakkutilliinermi oqartussaasup nakkutilliinini suliffeqarfinnut pulaarnikkut  ingerlap-
pagu ataqqinnittumik mianerinnittumillu pissusilersornermik tunngaveqarneq nakku-
tilliinermi oqartussaasup sulisuinit malinneqassaaq, suliffeqarfimmut pulaarneq i-
ngerlagallartillugu.
Taamaattumik isumaqarpunga pisoq Sulisoqarnermut Pisortaqarfiup aallaaserisima-
saa suliamut atatillugu unioqqutitsinertut nalilerneqarsinnaasoq, pisimanera ilumut
uppernarsarneqarsinnaappat.
Taamaattorli oqaaseqaammik pisortaqarfiup suleqatigisartagaasa ilaannut saqqum-
miussisimanerup pingaartillugu isiginiarneqarnissaanik Sulisoqarnermut Pisortaqar-
fiup naliliinera ilalersinnaanngilara. Taamaalilluni M-ip pisortaqarfiup suleqatigi-
sartagaatut oqaatigineqarnera uanga paasinninera malillugu eqqortuunngilaq, tassa-
mi naatsorsuutigigakku D-p ...-mut tikeraarnera nakkutilliinermut atatillugu tikeraar-

nerusoq, Kalaallit Nunaanni ... pillugit inatsimmik nalunaarummi § 25, imm. 2-mi
oqaasertaqartumi pineqartunut ilaatinneqartoq.
Ingerlatsinermi oqartussaasoq suliffeqarfinnik namminersortunik inatsit taanna tun-
ngavigalugu nakkutilliisuugaangat suliffeqarfik nakkutigineqartoq oqartussaasup su-
liamik suliarinninnera suliami illua'tungiusutut inissisimasarpoq, nakkutilliinermilu
oqartussaasoq suliap qanoq ittuussusia tunngavigalugu, pingaartumik ingerlatsineq
pillugu inatsiseqartitsinermi suliap suliarineqarnerani peqataasinnaassuseqarneq pil-
lugu malittarisassat eqqarsaatigalugit, suliffeqarfimmut nakkutigineqartumut attuu-
massuteqartuussanngilaq.
Pisoq 3 (X-imik allakkiami nikassaasumik eqqartuineq) pillugu oqaatigaara ingerlat-
sivimmi sulisup paasissutissanik suliamut attuumassuteqanngitsunik ilanngussinera,
matumani inuttut naliliinerit oqartussaasup suliaanik nalornissutiginnilersitsisinnaa-
sut ilanngullugit eqqarsaatigalugit, ingerlatsinermi ileqqorissaarnermik unioqqutitsi-
nerusoq.
Pisorli Sulisoqarnermut Pisortaqarfimmit allaaserineqartoq sulinermut atatillugu
unioqqutitsinertut nalilerneqarsinnaassappat pissutsit arlallit apeqqutaasussaapput.
Siullertut: Pisoq 1 pillugu M-ip D-p suleqatigisartagaatut isigineqarsinnaannginnera-
nik qulaani oqaaseqaatikka siullertut innersuussutigaakka.
Aappaattut: Pisoq taanna A-p oqaaseqaatai D-p suliamik suliarinninneranik sunnii-
niarluni siunertaqarsimanersoq imaluunniit naliliinerup suliami ilaanissaata periar-
fissaqarneranik A-p ilimaginnissimasinnaaneranut sanilliullugu naliliiffigineqartaria-
qarpoq.
Taamaattorli ataatsimut isiginnillunga isumaqarpunga Sulisoqarnermut Pisortaqar-
fiup pisumik inatsiseqartitsinikkut naliliinerata isornartorsiornissaanut tunngavis-
saqarnanga.
Pisoq 4 (misissuereernerup kingornatigut angerlamut ingerlaarnermi D-mik A-llu pi-
sortarisaanik nikassaasumik eqqartuineq) pillugu oqaatigaara ingerlatsiviup avam-
mut pissusilersornermini innuttaasunik tatiginnilersitsinera ingerlatsinermi ileqqoris-
saarnermut ilaasoq.
Taamaattumik oqartussaasup pineqartup suliassaminik ingerlatsinera pillugu tatigin-
ninngitsumik pisortani atorfeqartitaasup oqaaseqaateqarnera pisumi naliliineq tun-
ngavigalugu suliamut atatillugu unioqqutitsinertut isigineqarsinnaavoq.
Taamaattorli pisoq taanna tamatumunnga peqatigitillugu kiffaanngissuseqarluni
oqaaseqaateqarsinnaatitaanermut pisortani atorfeqartitaasut suliffitik pillugit pisin-
naatitaaffigisaannut ataneqartillugu naliliiffigineqartariaqarpoq.
Taamaalilluni matuma aallaaviunera atuuppoq, tassalu pisortani atorfeqartitaasut su-
liffitik pillugit oqaaseqaateqarnissaminnut allatulli kiffaanngissuseqarlutik pisinnaa-
titaaffeqarmata, pisinnaatitaaffillu taanna killilersorneqassappat tunngavilersuutit
immikkut tunngavissaqarluartut pigineqartariaqarlutik. Folketingip Ombudsmandiata
oqaaseqaammini FOB 2004.190-imi pisortani atorfeqartitaasut kiffaanngissuseqarlu-
tik oqaaseqaateqarsinnaatitaanerat pillugu ataatsimut tunngaviit oqaasertalersorsi-
mavai, taakkulu uanga paasinninnera malillugu Kalaallit Nunaannut ataneqartillugu

atorneqarsinnaassapput, tassami kiffaanngissuseqarluni oqaaseqaateqarsinnaatitaa-
nerup Tunngaviusumik Inatsimmi § 77-ikkut aamma Inuit Pisinnaatitaaffii pillugit
Europami Isumaqatigiissummi artikel 10-kkut illersugaanera Kalaallit Nunaanni
Danmarkimilu assigiimmat.
Taamaalilluni Folketingip Ombudsmandiata makku oqaatigai:

"Pisortani atorfeqartitaasut kiffaanngissuseqarlutik oqaaseqaateqarsinnaatitaaneranni in-
nuttaasut kiffaanngissuseqarlutik nalinginnaasumik oqaaseqaateqarsinnaatitaanerannut sa-
nilliulluni immikkut killilersuutinik atuuttoqarnera pillugu qitiusumik apeqqutip akineqarne-
rani qularnaatsumik aallaaviusoq unaavoq, tassalu pisortani atorfeqartitaasut allatulli oqal-
linnerni tamat peqataaffigisinnaasaanni peqataanissaminnut kiffaanngissuseqarluinnartut.
Pisortani atorfeqartitaasut amerlassusiat pissutigalugu pisortani atorfeqartitaasut kiffaan-
ngissuseqarlutik oqaaseqaateqarnissaannut killilersuutit nalinginnaasumik atuunnissaat
aalajangiisuusumik illua'tungilerneqarpoq. Killilersuutit taamaattut mianerisassanut Tun-
ngaviusumik Inatsimmi demokrati atorlugu aqutseriaaseq tamatumunngalu atatillugu
oqaaseqaateqarnissamut tigussaasutigut kiffaanngissuseqarnissamik tunngavittut ataniler-
neqarsinnaasussaanngillat.
Taamaattorli naatsorsuutigineqarpoq pisortani oqartussaasut iluminni aalajangiiniartarne-
rannik sulisinnaassuseqarnerannillu mianerinninneq pisuni immikkorluinnaq ittuni atorfe-
qartitaasut kiffaanngissuseqartumik oqaaseqaateqarsinnaaneranni killilersuinermik nassa-
taqarsinnaavoq. Killilersuutit taamaattut pisortani atorfeqartitaasunut sorlernut, qaquguk-
kut, qanorlu annertutigisumik atuuttarnerat sukumiilluinnartumik allaaserineqarsinnaagu-
nanngilaq. Isummalli pingaarnerit arlallit oqaatigineqarsinnaapput:
1. Killilersuutini taamaallaat suliat pisortani atorfeqartitaasut taakkua namminneq sulias-
saqarfiiniittut pillugit oqaaseqaatit pineqartunut ilaatinneqarput. Pisortani atorfeqartitaasut
ingerlatsiveqarfinni ulluinnarni sulinerminni attuumassuteqarfiginngisaminni suliat pillugit
innuttaasutut allatulli oqaaseqaateqarnissaminnut kiffaanngissuseqarput.
2. Nammineq suliassaqarfigisap iluaniittut pillugit oqaaseqaateqarnermi pineqartup sulia-
minut ilaatillugu oqartussaasup aalajangiiniarnerani peqataasarsimanersoq peqataaner-
sorluunniit pingaaruteqarpoq. Killiliissutini atorfeqartitaasut naalakkersuinikkut allaffissor-
nermiluunniit aqutsinikkut aalajangiisartuusunut ungasissumik inissisimasunik suliaqartut
pineqartunut nalinginnaasumik ilaatinneqarnavianngillat.
3. Aalajangiineq sioqqullugu aalajangiinerulluunniit kingornatigut oqaaseqaateqartoqarsi-
manersoq aamma apeqqutaavoq. Suliap aalajangiiffigineqannginnerani oqaaseqaateqarsin-
naatitaaneq - suliffiup iluani aalajangiiniarnermik ingerlatsinerup illersorneqarnissaa
eqqarsaatigalugu - kingusinnerusukkut oqaaseqaateqarsinnaatitaanermik sakkortunerusu-
mik killilersorneqartussaavoq.
4. Periaaseq tunngavigalugu manna aalajangersimasuuvoq, tassalu pisortani atorfeqartitaa-
sut namminneq suliassaqarfigisamik iluanni aningaasatigut atugassarititaasut pillugit apeq-
qutip sulisut siunissami atorfeqartitaanerannut sulinerannullu annertuumik pingaaruteqar-
feqarsinnaaffii pillugit oqaaseqaateqarnissaminnut annertuumik kiffaanngissuseqartut.
Oqaatigineqartut makkuninnga nassataqarput, tassalu ilaatigut pisortani atorfeqartitaasut
oqaaseqaateqarsinnaatitaanerat killilersussagaanni immikkut pingaaruteqartunik tunngavi-
lersuinissaq piumasaqaataasoq, ilaatigullu tunngavilersuutit taamaattut nalinginnaasumik
taamaallaat sulisunut qitiusumik inissisimasunut, aalajangiinerup assortuussutaasup piler-
nerani peqataasunut peqataasimasunulluunniit atuutissasut." (Atorfeqarfimmi nutsigaa-
voq)

Taamaattumik uanga paasinninnera unaavoq Sulisoqarnermut Pisortaqarfiup sulia-
mik paasissutissartalersuinera amigaateqartoq, tassami pisortaqarfik pisortani ator-
feqartitaasut kiffaanngissuseqarlutik oqaaseqaateqarsinnaatitaanerat pillugu malitta-
risassat isiginiarlugit naliliisimanersoq suliami takuneqarsinnaanngimmat.
Pisoq 6 (D-mi ataatsimiinnermi kalaallinik sulisunik kusanaatsumik eqqartuineq)
eqqarsaatigalugu pisoq 4 pillugu oqaaseqaatikka innersuussutigaakka, tassanimi o-
qaatigigakku pisortani oqartussaasut tatiginnilersitsisumik pissusilersornerat inger-
latsinermi ileqqorissaarnermut ilaasoq.
Tassani uanga paasinninnera malillugu aamma ilaavoq atorfeqartitaasut sulinermin-
nut ilaatillugu ataatsimiinnerni oqaloqatiginninnernilu allani peqataasut paasinnin-
nernik oqartussaasup sulinerata sulisut namminneq (suliamut attuumassuteqanngitsu-
mik) isumaannit sunnerneqarsimannginneranik nalornissutiginnilersitsisinnaasunik
saqqummiussisussaanngitsut.
Pisumik taassuminnga suliamut atatillugu naalasseriitsuliornertut Sulisoqarnermut
Pisortaqarfiup naliliisimanera pillugu oqaaseqaatissaqanngilanga, A-p kalaallit su-
lisut pillugit ataatsimut nikassaasumik oqaaseqaateqarsimanera Sulisoqarnermut Pi-
sortaqarfiup uppernarsarsinnaappagu.
Pisoq 2 (A-p 6. september 2006-imi attaveqarfiginiaruminaassimanera) aamma pisoq
5 (A-p 24. august 2007-imi ataatsimiinnermi pissusilersornera) eqqarsaatigalugit
oqaatigaara pisut taakku sulinermi naalasseriitsuliornertut nalilerneqassappata
tamanna matuminnga tunngaveqartariaqartoq, tassalu A allaaserineqartutut pissusi-
lersornerup akuerineqarsinnaanngineranik ilisimatinneqarsimagaluarluni taamatut
pissusilersornerminik ingerlatsiinnarsimasoq.
Pingaartumik pisoq 5 eqqarsaatigalugu oqaatigaara A-p sulinermi aallartinnerani su-
leqatimi ilaannut "ilinniartuusussaasimanera" immini D-p ataatsimiinnerini A-p pe-
qataasinnaasimannginnera aalajangersassallugu naammattumik tunngavissaanngit-
soq.
Suliap saqqummiunneqarneranit tamatumunnga peqatigitillugu erserpoq pisut taakku
paasineqarnerminnut atatillugu ingerlaannartumik uparuarneqarsimanngitsut.
Taamaattumik isumaqarpunga pisoq 2 aamma pisoq 5 paasissutissiissutigineqartut
tunngavigalugit sulinermut atatillugu naalasseriitsuliornertut nalilerneqarsinnaan-
ngitsut.
Aamma malugaara D-p Sulisoqarnermut Pisortaqarfimmut oqaaseqaammini 12. okto-
ber 2007-imeersuni oqaatigisimagaa A ...-tut atorfeqarnissaminut naleqqutinngitsoq,
pissusilersorneratalu pisortaqarfimmi sulisunik allanik suleqateqarsinnaanera akor-
nuseraa.
Tamanna pillugu oqaatigaara soraarsitsinissamik aalajangiinerup aalajangiinermut
tunngaviusoq tassaatinngikkaa naleqqutinngissuseq imaluunniit suleqatigiinnermi
ajornartorsiutit, taamaattumillu tamanna pissutigalugu isumaqartunga A tamanna
tunngavigalugu soraarsinneqarsinnaasimanersoq naliliinissannut tunngavissaqan-
ngitsunga.

2.2.1 Pisunut naapertuuttumik iliuuseqartarnermik tunngavik

Pisortani atorfeqartitaasut pillugit aalajangiinerni, matumani soraarsitsinissamik
aalajangiinerit ilanngullugit eqqarsaatigalugit, pisunut ingerlatsineq pillugu inatsise-
qartitsinermi naapertuuttumik tunngavik nalinginnaasoq atuuppoq. Tunngavik taanna
akuliunnerit annikinnerusut naammappata akuliunnerit annertunerusut atorneqartus-
saannginnerannut aamma anguniakkap sakkugisallu imminnut naammaginartumik
naapertuuttuusussaanerannut takussutissaavoq.

Tunngavik taanna malinneqartussaavoq, soraarsitsinerup suliamut atatillugu unioq-
qutitsinernik, suleqatigiinnermi ajornartorsiutinik isumaqatigiinnginnermilluunniit
tunngavilersorneqarnera apeqqutaatinnagu.

Taamaalilluni soraarsitsinerup inatsiseqartitsinikkut pisumut naapertuuttumik malit-
seqartitsissutaaneranik naliliinermi pisoq assersuutigalugu uparuaanikkut, mianer-
soqqusinikkut imaluunniit atorfeqartitaasup suliamut allamut nuutsinneqarneratigut
aaqqinneqarsinnaanersoq naliliisoqassaaq.

Aalajangiinerup pineqartup pisunut naapertuuttuuneranik naliliininni manna ilan-
ngullugu isiginiartariaqartoq isumaqarpunga, tassalu pisut pineqartut siullermeertu-
mik pisuunersut, tamanna imatut paasillugu A pisut taakku sioqqullugit sulinermini
pissusilersornini pillugu uparuarneqartarsimanersoq takuneqarsinnaanngitsoq.

Tamatumunnga peqatigitillugu pineqartoq tassaavoq pisut 1, 3 aamma 4 (taamaassi-
magunarmat) sulinermi ingerlatamut ataatsimut atasumik pisimanerat, tassalu ...-mik
misissuiartorluni angalanermut atatillugu.

Aammattaaq A-p M-imik 24. august 2007-imi ataatsimeeqatigineqarnerani (pisoq 5
aamma 6) pissusilersorsimanerata D-p suliami illua'tungiusup isumaanik tusarniaa-
neranut 12. oktober 2007-imeersunut A-p akissutaanut 26. september 2007-imeersu-
mut atatillugu suliami soraarsitsinermut tunngasumi aatsaat ilanngunnissaanut pissu-
tissaqarluni isumaqarsimavoq.

Pisunik taakkuninnga Sulisoqarnermut Pisortaqarfimmut inassuteqaammi 11. septem-
ber 2007-imeersumi ilanngunnissamut D-p pissutissaqarnani isumaqarsimanerata
uanga isumaga malillugu manna ilimanarsisippaa, tassalu pisut taakku D-p ilunger-
sunartutut isigisimanngikkai.

Aammattaaq suliaq soraarsitsilluni pineqaatissiinermit sakkukinnerusumik aalaja-
ngiivigineqarsinnaaneranik apeqqummik Sulisoqarnermut Pisortaqarfiup A suliami
illua'tungiusutut isumaanik tusarniaavigisimanngilaa, tak. immikkoortoq 3.1. pillugu
ataani oqaaseqaatit.

Tamanna tunngavigalugu uanga naliliinera unaavoq siunissami naalasseriitsuliorne-
rit sakkukinnerusunik iliuuseqarnikkut pinaveersaartinneqarsimasinnaagaluarnerat
mattunneqarsinnaanngitsoq, assersuutigalugu eqqortumik pissusilersornissamik ilit-
sersuinikkut mianersoqqussuteqarnikkulluunniit.

Taamaattumik soraarsitsinermik pineqaatisseeriaatsit sakkortunersaannik atuineq
pissutsit allaaserineqartut eqqarsaatigalugit taakkununnga naapertuuttuusorinanngi-
laq.
Sulisoqarnermut Pisortaqarfiup unioqqutitsinermut pisortaqarfiup sulinermut atatil-
lugu naalasseriitsuliornertut nalilersimasaanut naammaginartumik naapertuutinngit-
sumik aalajangiisimanera isorisariaqartutut isigaara.

3. Suliami illua'tungiusup isumaanik tusarniaaneq

3.1. Suliani sulisunut tunngasuni sakkortuumik aalajangiinernut tunngasuni suliami il-
lua'tungiusup isumaanik tusarniaanissamut annertusisamik pisussaaffeqarneq
Suliani pisortani atorfeqartitaasut qinnuteqaataanngitsumik soraarsinneqarnerinut
imaluunniit allatut pineqaatissinneqarnerinut tunngasuni suliami illua'tungiusup isu-
maanik tusarniaanissamut inatsisikkut aalajangersagaanngitsumik pisussaaffik piu-
voq, imaaginnanngitsoq suliami pissusiviusut pillugit, aammali suliami inatsiseqar-
titsinikkut tunngavigisaa pillugu. Inatsisikkut aalajangersagaanngitsumik pisussaaf-
fiup taassuma manna nassataraa, tassalu soraarsitsinermi oqartussaasoq - suliami
aalajangiisoqannginnerani - nalinginnaasumik pisussaaffeqartoq atorfeqartitaasumut
oqartussaasup nammineq suliamik paasinninnera pillugu nassuiaateqassalluni. Nas-
suiaammut tassunga ilaapput oqartussaasut pissusiviusunik inatsiseqartitsinikkut na-
liliinera aamma oqartussaasup uppernarsaatinik naliliinera, suliami apeqqutinik up-
pernarsaasersuinermut tunngasunik peqarpat.
Tunngavik taanna suliani pineqaatissiinikkut soraarsitsinermi - aamma soraarsitsis-
samaarnermut tunngaviusoq suleqatigiinnermi ajornartorsiutinik, naleqquttuunngin-
nermik ilaalu ilanngullugit imaqarpat - aamma suliami naliliineq tunngavigalugu so-
raarsitsinerni atuuppoq.
A suliami illua'tungiusutut isummaminik suliassat suliarineqartarnerat pillugu inat-
simmi § 19 tunngavigalugu tusarniaavigineqarsimasoq suliami takuneqarsinnaavoq.
Sulisoqarnermut Pisortaqarfiup tusarniaaninnut akissummini oqaatigaa A suliami i-
natsiseqartitsinermut tunngasut pillugit suliami illua'tungiusutut isumaanik tusarniaa-
vigineqarsimasoq, taamaattumillu suliami illua'tungiusup isumaanik tusarniaanermi
suliani soraarsitsinermut tunngasuni suliami illua'tungiusup isumaanik tusarniaanis-
samut annertusisamik pisussaaffeqarneq eqqortinneqarsimasoq.
Malugaara A-p suliami illua'tungiusutut isumaanik tusarniaanerit marluk taakku su-
liami pissuviusut pillugit tusarniaanermik imaqartut.
Tusarniaanerit marluk taakku tamatuma saniatigut Sulisoqarnermut Pisortaqarfiup
pisut kusanaassusiat pillugu nalilinernik imaqarput: Sulisoqarnermut Pisortaqarfiup
oqariartaatsit makku atorpai: "akuerineqarsinnaanngilluinnartoq", "atorfeqartitaa-
nermut tunngasunik erseqqissumik sumiginnaaneq", "kusanaalluinnartoq aamma
ilumoorfiginninngilluinnarneq" aamma "akuerineqarsinnaanngitsumik pissusilersor-
neq".

Tusarniaanerilli taakku pineqaatissiinerit sakkukinnerusut atorneqarsinnaanersut Su-
lisoqarnermut Pisortaqarfiup naliliinera pillugu nassuiaammik imaqanngillat. Taa-
maalilluni Sulisoqarnermut Pisortaqarfiup A aalajangiinerup pisunut naapertuuttuu-
neranik pisortaqarfiup isumaliutersuutai pillugit tusarniaavigisimanngilaa.
Taamatut naliliineq pillugu nassuiaat pisussaaffigalugu tusarniaanermut suliami il-
lua'tungiusup isumaanik tusarniaanissamut annertusisamik pisussaaffeqarnermik
eqqortitsisumut ilaasutut isigisariaqarpoq, tamatumani tak. suliassaqarfimmi tassani
Danmarkimi inatsiseqartitsinikkut periaaseq kingullermik eqqartuussutikkut "Uge-
skrift for Retsvæsenet 2002.1269 H"-kkut saqqummiunneqartoq, Kalaallit Nunaanni
inatsiseqartitsinermi saneqqunneqarsimanngitsoq.
Sulisoqarnermut Pisortaqarfiup suliami illua'tungiusup isumaanik tusarniaanissamut
annertusisamik  pisussaaffeqarnerminik eqqortitsimannginnera isorisariaqartutut isi-
gaara.
Aalajangiinerup pisunut naapertuuttuuneranik A-p tusarniaavigineqarsimannginne-
rata suliamik uanga imatut paasinninnera ikorfartorpaa, tassalu suliaq amigartumik
paasissutissartalersorneqarsimasoq, taamaattumillu aalajangiinerup sulinermut ata-
tillugu naalasseriilliornertut nalilerneqartunut naapertuussorinannginneranik nalilii-
ninnut ikorfartuutaasoq, tak. immikkoortoq 2.2.1.-imi pisunut naapertuuttumik iliuuse-
qartarnermik tunngavik pillugu qulaani oqaaseqaatikka.

3.2. Tusarniaanermut akissut kingusinaartumik tiguneqartoq

A uannut naammagittaalliornerminut atatillugu oqarpoq tusarniaanermut akissummi
30. oktober 2007-imeersup nammineq paasinninnini malillugu piffissaagallartillugu
tunniunneqarsimasup Sulisoqarnermut Pisortaqarfimmit isiginiarneqarsimannginne-
ra iluarinngikkini.
Sulisoqarnermut Pisortaqarfiup tusarniaaninnut akissumminut atatillugu oqaatigaa
akissut - akissut Sulisoqarnermut Pisortaqarfiup paasinninnera malillugu pisortaqar-
fimmut kingusinaartumik tunniunneqarsimasoq apeqqutaatinnagu - pisortaqarfiup su-
liarisimagaa, naliliisimallunilu paasissutissanik suliap suliareqqinneqartariaqarne-
ranik pissutissaqalersitsisunik nutaanik saqqummertoqanngitsoq.
Tamanna Sulisoqarnermut Pisortaqarfiup A-mut allagaasa 2. november 2007-imeer-
sut uppernarsarpaat.
Suliami illua'tungiusup isumaanik tusarniaanermut akissut, taassuma akissuteqarnis-
samut piffissaliussatut (inatsit malillugu) aalajangersarneqarsimasup kingornatigut
tiguneqarnera apeqqutaatinnagu, paasissutissanik nutaanik suliamut sunniuteqartu-
nik imaqarnersoq Sulisoqarnermut Pisortaqarfiup isummerfigissagaa oqaatigalugu
Sulisoqarnermut Pisortaqarfiup paasissutissiissutigisai tunngavigalugit isumaqar-
punga pisortaqarfiup suliami illua'tungiusup isumaanik tusarniaanermut akissummik
30. oktober 2007-imeersunik suliarinnissimanerata isornartorsiornissaanut tunnga-
vissaqarnanga.

Taamaattorli isumaqarpunga piffissaliussaq Sulisoqarnermut Pisortaqarfiup aalaja-
ngersarsimasaa ilumut qaangerneqarsimanersoq nalorninartorujussuusoq.
Tamatumunnga atatillugu isumaqarpunga manna immikkut isiginiartariaqartoq,
tassalu pappiarat allaffissiat Sulisoqarnermut Pisortaqarfiup A-mut saaffiginnilluni
allannermi atorneqarsimasut aqqusinermi najugaqarfigisap aqqa pillugu paasissutis-
samik imaqannginnerat, taamatuttaarlu Namminersornerullutik Oqartussat nittarta-
gaanni www.nanoq.gl-imi qitiusumik allaffeqarfissuarmi oqartussaasut aqqusinermi
najugaqarfigisaata aqqata oqaatigineqarsimannginnera.
Ingerlatsinermi oqartussaasup inatsiseqartitsinikkut immikkut ittumik tunngavissa-
qanngikkuni innuttaasut allakkaminnik oqartussaasumut namminneq ornigullutik tun-
niussinissaannut ataatsimut mattussinnaanngilai.
Sulisoqarnermut Pisortaqarfik tamanna tunngavigalugu tassaasariaqarpoq allakkat
Namminersornerullutik Oqartussat qitiusumik allaffeqarfissuanni saaffiginnittarfian-
nut piffissaagallartillugu tunniunneqarsimasut Sulisoqarnermut Pisortaqarfimmut pi-
sortaqarfiup piffissaliussatut aalajangersarsimasaa naatinnagu anngutinngitsoorsin-
naanerannut akisussaaffimmik tigumminnittussaq.
Taamaattumik siunissami saaffiginnissutaasartussani aqqusinermi najugarisap aqqa-
ta ilanngunneqarnissaa imaluunniit suliap suliarineqarnerata akissuteqarnissamut
piffissaliussap naanerata kingornatigut ullunik arlalinnik unitsikkallarneqartarnissaa
isumaliutersuutigineqartariaqarpoq.

4. Eqikkaalluni inerniliineq inassuteqaatillu

Oqaaseqaatip immikkoortuani 2.1.1.-imi oqaatigaara pisoq ataaseq soraarsitsinermut
tunngaviusuni ilaanersoq aalajangiinermi erseqqarluttumik saqqummertoq.
Oqaaseqaatip immikkoortuani 2.1.2.-mi aalajangiissamaarnermut tunngaviusoq na-
lornissutigineqaraluartoq suliaq aallartinneqarsinnaasoq Sulisoqarnermut Pisor-
taqarfiup D-mut oqarsimanera isornartorsiorpara, oqaatigalugulu taamaaliornikkut
aalajangiinerup suliamut attuumassuteqarluinnartuunera nalorninarsisinneqartoq.
Immikkoortumi 2.2.-mi oqaatigaara uanga paasinninnera unaasoq pissutsit marluk
soraarsitsinermut tunngaviusuni ilaasut sulinermut atatillugu naalasseriitsuliornertut
isigineqarsinnaanngitsut. Aammattaaq Sulisoqarnermut Pisortaqarfik pisup 1-ip, pi-
sup 3-p aamma pisup 4-p paasissutissartalersorneqarneri eqqarsaatigalugit kukkus-
suteqarsimavoq.
Immikkoortoq 2.2.1.-imi oqaatigaara naalasseriitsuliorsimanerit eqqarsaatigalugit
aalajangiinerup pisunut Sulisoqarnermut Pisortaqarfiup uppernarsaatinik naliliine-
rani suliamut atatillugu naalasseriitsuliornertut nalilerneqartunut naapertuuttuun-
ngitsutut saqqummernera isorisariaqartutut isigigiga.
Immikkoortoq 3.1.-imi oqaatigaara suliami illua'tungiusup isumaanik tusarniaanissa-
mut annertusisamik pisussaaffeqarnermik suliani sulinermut atatillugu naalasseriitsu-
liornerit pissutigalugit soraarsitsinernut tunngasuni atuuttumik Sulisoqarnermut Pi-
sortaqarfiup malinnissimannginnera isorisariaqartuusoq, tamatumalu pisumi matu-

mani manna nassatarigaa, tassalu suliaq pineqaatissiissummik toqqaanermut atatil-
lugu amigartumik paasissutissartalersorneqarsimasutut saqqummernera.
Pineqartut tassaapput imarisatigut kukkunerit suliamillu suliarinninnermi kukkunerit,
taakkulu aalajangiinerup eqqortuuneranut pingaaruteqarnerat uanga suliamik sulia-
rinninninni ilumuunnginnerarneqarsimanngilaq, taamaattumillu isumaqarpunga
aalajangiinerup atuussinnaassuseqarnera nalorninartortaqartoq.
Tamanna tunngavigalugu inassuteqaatigaara suliap kukkussutigineqarsimasut aaq-
qinneqarnisssaat siunertaralugu suliareqqinneqalernissaa Naalakkersuisut Siulittaa-
suata suliniutigissagaa.
Immikkoortumi 3.2.-mi oqaatigaara tusarniaanermut akissuteqarfissatut piffissalius-
saq Sulisoqarnermut Pisortaqarfiup aalajangersarsimasaa qaangerneqarsimanersoq
nalorninartoq, tassami A-p tusarniaanermut akissutaa pisortaqarfiup 30. oktober
2007-imi tigusimammagu.
Inassuteqaatigaara siunissami saaffiginnissutaasartussani aqqusinermi najugarisap
aqqata ilanngunneqarnissaa imaluunniit suliap suliarineqarnerata akissuteqarnissa-
mut piffissaliussap naanerata kingornatigut ullunik arlalinnik unitsikkallarneqartar-
nissaa isumaliutersuutigineqassasoq.

5. Sulisoqarnermut Pisortaqarfiup suliamik uppernarsaasersuinera ataatsimut

Mappip suliami allagaatinik imallip Sulisoqarnermut Pisortaqarfimmit uannut nassiu-
teqquneranut atatillugu pisortaqarfiup oqaatigaa suliami paasissutissat taamaallaat
qarasaasiami pigineqartut, suliamilu allagaatit taakku naqitanngortinneqarneri ta-
matuma kingornatigut tiguakka.
Naqitanngortitat tigusakka ullulersorneqarnertik malinnagu aaqqissuunneqarsimap-
put, taamatuttaarlu allagaatit arlallit arlaleriarlugit naqitanngortinneqartarsimallu-
tik, taakkuli allakkanut allakkianullu ilanngussatut ilanngunneqartarsimanersut ua-
nga imaaliallaannaq takusinnaasarnagu.
Tamanna pissutigalugu suliaq paasiniarlugu piffissaq sivisunerusoq atortariaqarsi-
mavara.
Tamatuma saniatigut malugaara Sulisoqarnermut Pisortaqarfimmi sulisup billetsiata
akilerneqarneranut uppernarsaat allagaatit naqitanngortinneqartut akornanniittoq.
Allagaat taanna suliamut sulisumut A-mut tunngasumut attuumassuteqanngilaq.
Taamaattoqarnerata matuma oqaatiginissaanut pissutissaqalersippaanga, tassalu su-
liani allagaatinik qarasaasiamiittunik atuinermi tulleriiaarineq torersuutitsinerlu su-
lianut pappialakkoortitanut aallaaviusut atorneqassasut.
(...)"

Aningaasaqarnermut Nunanullu Allanut Tunngasunut Naalakkersuisoqarfiup 12.
november 2008-mi nalunaarfigaanga A aamma Kalaallit Nunaanni Namminer-
sornerullutik Oqartussat eqqartuussivikkoortitsinissaq pinngitsoortinniarlugu
isumaqatigiissuteqarsimasut.

A allakkatigut 29. december 2008-meersutigut qinnuigaara suliaq A-p aamma
Namminersornerullutik Oqartussat isumaqatigiissuteqarnikkut inaarlugu suliari-
neqarsimaneranik oqarneq isumaqatigineraa nalunaarfigeqqullunga.

A-mit ukiup nalunaarusiuunneqartup naanerani suli tusagaqanngilanga, taama-
tuttaarlu atorfinitsitsinermi allakkat ilusilersorneqartarnerat aamma sulisoqarner-
mik aqutsisoqarfiup najugaqarfiata innuttaasunut paasissutissiissutigineqartarne-
ra pillugit ataatsimut inassuteqaatigisannut akissutinik suli tigusaqarnanga.




